
Лондон щекIуэкI ХХХ Гъэмахуэ Олимп Джэгухэм бэ-
рэжьеймрэ махуэкумрэ щызэхэта зэхьэзэхуэхэм Урысей
Федерацэм и спортсменхэм медали 8 къахуихьащ. Абы-
хэм ящыщу тIур дыщэщ, дыжьынымрэ жэзымрэ щырыщ
мэхъу.

ЛЪЭПОЩХЬЭПОХЭР иIэу метр 400 къэжыным псом
япэу къэсащ Антюх Наталье. Ар дызыпэмыплъэща ехъу-
лIэныгъэщ. Сыту жыпIэмэ спортым и дежкIэ Наталье и
ныбжьыр щIалэжкъым икIи илъэс 31-рэ ухъуауэ псоми
уакъытежыну Iуэху джэгукъым. АрщхьэкIэ Антюх ар
хузэфIэкIащ икIи олимп медаль псоми ящыщ иджы абы
иIэщ, щэнейрэ дуней псом, тхуэнейрэ Европэм я чемпи-
он зэрыхъуахэм къищынэмыщIауэ.

Бэнэнымрэ боксымрэ цIыхубз IэщIагъэу щыткъым. Абы
щхьэкIэ къэмынэу ахэр Олимп спорт лIэужьыгъуэхэм
хагъэхьащ. БоксымкIэ пщащэхэм я зэпеуэм ди хэкуэгъу-
хэу Торполовэмрэ Очигавэрэ дыжьынымкIэ арэзы хъуа-
ми, бэнэкIэ хуитымкIэ килограмм 72-м нэс зи хьэлъагъ-
хэм я зэхьэзэхуэм Воробьевэ Наталье и хьэрхуэрэгъу
псори щыхигъэщIащ. Финалым абы щытридзащ Болга-
рием щыщ Христовэ Станкэ икIи Олимп чемпион хъуащ.

Лондон Олимпиадэр и кIэм ноблагъэ. Дауи, бэнэны-
гъэм и гуащIэгъуэщ. Псом хуэмыдэу зоныкъуэкъу, зэхьэ-
зэхуэхэм зэрыщIадзэрэ медалхэм я нэхъыбэр къэзыхьа
Китаймрэ США-мрэ я спортсменхэр. Ахэр зыр адрейм
мэскъалкIи къыпикIуэтыну яужь иткъым икIи а зэпэщIэ-
тыныгъэр я къэрал ухуэкIэхэм я зэпеуэу лъэныкъуитIми
зэрагъэувам шэч хэлъкъым. Иджыри къэс Китайр япэ
итащ, иджы Америкэм и Штат Зэгуэтхэм бжьыпэр яубы-
дащ, адэкIэ зэрыхъунур махуэ гъунэгъухэм къагъэлъэ-
гъуэнщ. А тIум зымащIэкIэ я ныкъуэкъуэгъущ Олимпиа-
дэр езыгъэкIуэкI инджылызхэр. Адрейхэр лъэныкъуэкIэ
къыщыту екIуэкIхэм кIэлъыплъу къыпщохъу. Абы
къыхэкIыу Урысей Федерацэм икIахэм псори зэхэту къа-
хьа медалхэмкIэ къэралхэм я зэпеуэм еплIанэ увыпIэр
зэриубыдам дэрэжэгъуэшхуэ къуитынкIэ Iэмал иIэкъым.
Сыту жыпIэмэ, япэ ищахэм яIэ хъуа Олимп чемпионхэм
я бжыгъэмкIэ (аращ нэхъыщхьэу къалъытэр) хуэдитI-
щым щIигъукIэ дакъыкIэроху.

А зэщхьэщыкIыныгъэр нобэ нэхъ мащIэ хъуну дыщы-
гугъынщ. Сыти жыIи адыгэлIхэр утыку къохьэ! ДыщIо-
хъуэпс бэнэкIэ хуитымкIэ ди щIыхьыр зыхъумэну Урыш
Анзоррэ Махуэ Билалрэ ехъулIэныгъэ инхэр яIэну. Ахэр
зыхэт зэпеуэхэр зэрекIуэкIыр «Россия 2» телеканалым-
кIэ, адрей зэхьэзэхуэхэми къадэкIуэу, шэджагъуэ нэу-
жьым щыщIэдзауэ къигъэлъэгъуэнущ.

ТЕМЫР Дисанэ.

МафIэс къэмыгъэхъуныр
Iуэху нэхъыщхьэхэм ящыщщ

АБЫ КъБР-м социальнэ мы-
хьэнэ хэха зиIэ и IуэхущIапIэ-
хэмрэ общежитхэмрэ мафIэ-
сым и шынагъуэ къэмыгъэ-
хъунымкIэ хабзэхэр зэрыща-
гъэзащIэм щытепсэлъыхьащ,
апхуэдэу республикэм и ми-
нистерствэ, ведомствэ щхьэ-
хуэхэм я унафэщIхэу комис-
сэм хэтхэм я докладхэм щедэ-
Iуащ.

Доклад нэхъыщхьэр ищIащ
Урысейм и МЧС-м и Управ-

ленэ нэхъыщхьэу КъБР-м
щыIэм и унафэщIым и къуэд-
зэ - мафIэс къэмыгъэхъуным
кIэлъыплъынымкIэ КъБР-м и
къэрал инспектор нэхъыщхьэ
Хьэжыкъарэ Мухьэмэд. Абы
зэрыжиIамкIэ, псори зэхэту
республикэм общежит 73-рэ
щыIэщ. Абыхэм ящыщу къа-
лащхьэм дэтыр 61-рэ мэхъу-
ри, 44-р муниципальнэ обще-
житщ, 17-р студентхэм ейщ.
«2012 - 2014 гъэхэм Налшык

КъБР-м и УнафэщIым
фIыщIэ къыхуещI

А ЛЪЭМЫЖЫР мэлыжьыхьым
къеха псыдзэм трихауэ щытащ.
Районым щыщ жылагъуэ зыбжа-
нэ гъуэгуншэу къызэрынам къыхэ-
кIыу, республикэмрэ районымрэ я
Iэтащхьэхэм лэжьыгъэхэр псын-
щIэу зэщIагъэуIуэри, сыхьэт зыб-
жанэм къриубыдэу пIалъэкIэ щы-
зекIуэн псы икIыпIэ ящIащ. Лъэ-
мыжыр щIэуэ телъхьэжын хуейти,
абыкIэ гурыIуащ «Къэббалъкъ-
лъэмыжухуэ» акционер зэгухьэ-
ныгъэ зэхуэщIам. Лэжьыгъэм те-
кIуэдэну сом мелуани 10,7-р рес-
публикэ бюджетым къыхахащ.

Проектым и инженер нэхъыщ-
хьэ Сыжажэ Арсен щыгъуазэ ды-
зэрищIамкIэ, фирмэм проектыр
игъэхьэзыращ, езы ухуэныгъэри
иригъэкIуэкIащ. ДяпэкIэ лъэмы-
жыр псыдзэм зэрытримыхыным
егупсысахэщ. Дэтхэнэми метр 1,2-
рэ и гъумагъыу лъэмыжым щIэ-
лъа бжьамиищым япIэкIэ псы
щIэжыпIэр гъущI бетонкIэ къра-
щIыкIащ. Абы метри 5х4 и инагъ-
щи, бульдозеркIэ щIэбгъэкъэб-
зыкI хъунущ. Лъэмыжыр щIыным
дэтхэнэри цIыху 15 хъууэ, сменитIу
зэпымыууэ елэжьащ.

ЛъэмыжыщIэр къыщызэIуахы-
жым КъБР-м и премьер-министр
Гертер Иван лэжьыгъэхэр зэрау-
хамкIэ районым исхэм ехъуэ-
хъуащ, ухуакIуэхэм фIыщIэ яхуи-
щIащ. Район администрацэм и
Iэтащхьэ Шэт МэчрэIил къыщып-
салъэм къыхигъэщащ республи-
кэм и унафэщIхэм цIыхухэм я гузэ-
вэгъуэр зэрызэхащIыкIым къы-
хэкIыу псоми фIыщIэ зэрыхуащIыр.

КъБР-м и IэтащхьэмрэКъБР-м и IэтащхьэмрэКъБР-м и IэтащхьэмрэКъБР-м и IэтащхьэмрэКъБР-м и Iэтащхьэмрэ

я пресс-IуэхущIапIэ.я пресс-IуэхущIапIэ.я пресс-IуэхущIапIэ.я пресс-IуэхущIапIэ.я пресс-IуэхущIапIэ.

Ростов областым хиу-
быдэ Мартыновскэ куейм
и тхьэмадэ Солопов Алек-
сандр Къэбэрдей-Балъ-
къэр Республикэм и Iэта-
щхьэ Къанокъуэ Арсен
фIыщIэ къыхуищIащ Хэку
зауэшхуэм и лъэхъэнэм а
куейм зэхэуэ гуащIэхэр
зэрыщекIуэкIрэ илъэс 70
зэрырикъум теухуауэ ира-
гъэкIуэкIа фэеплъ Iуэху-
гъуэхэм ди республикэм
и лIыкIуэхэр зэрыхэтам
папщIэ.

«1942 гъэм и бадзэуэгъуэ
мазэм 115-нэ Къэбэрдей-
Балъкъэр шу дивизэм хэта
зауэлIхэм, адрей дзэ зэгу-

хьэныгъэхэри я гъусэу, Ста-
линградрэ Кавказ Ищхъэ-
рэмрэ къаубыдыным хуэпIа-
щIэ нэмыцэ зэрыпхъуакIуэ-
хэр махуитхум и кIуэцIкIэ мы
щIыпIэхэм щызэтраIыгъащ.
Ар пхузэфIэкIын щхьэкIэ
лIыгъэ мыкIуэщI пхэлъын
хуейт.

Фи республикэм щыщ за-
уэлIхэм зэрахьа хахуагъэм
папщIэ, ди щхьэр лъахъшэу
яхудогъэщхъ. Дэтхэнэ зы
мартыновкэдэсым и дежкIэ

лъапIэ, 115-нэ шуудзэм хэта
лIыхъужьхэм я цIэхэр зэи
зыщыдмыгъэгъупщэну Къэ-
бэрдей -Балъкъэрым щып-
сэухэр фыкъыдогъэгугъэ.
Абыхэм я кхъащхьэхэмрэ
хуагъэува фэеплъхэмрэ сы-
тым щыгъуи цIыху кIуапIэу
щытынущ. ЛIыхъужьхэм
къагъэлъэгъуа хахуагъэм
къытщIэхъуэ щIэблэр щIэт-
пIыкIынущ», - щыжеIэ тхы-
гъэм.

КЪУМАХУЭ Аслъэн.

къалэ округым и муниципаль-
нэ псэупIэхэм мафIэс къэмы-
гъэхъунымкIэ щыIэ щытыкIэр
егъэфIэкIуэныр» муниципаль-
нэ программэ хэхар гъэзэщIэ-
ным дызэрыт илъэсым сом
мелуани 10 трагъэкIуэдэн
хуейщ. А ахъшэм щыщ Iыхьэр
къагъэсэбэпынущ мафIэс
къызэрыхъуар къозыгъащIэ
автоматикэ системэхэр Ингуш
уэрамым тет общежитхэу
¹ 14, ¹ 18, ¹ 20-м щыгъэувы-
ным, нэгъуэщI общежит 29-м
мафIэсхэр зэрагъэункIыфI
Iэмэпсымэхэр щызэхъуэкIы-
ным, общежит 44-рэ мафIэ-
сыр зэрагъэункIыфI Iэмэпсы-
мэхэмкIэ къызэгъэпэщыным.
Общежитхэм я унэхэр мафIэ-
сым зэрыщыхъума щIыкIэр
егъэфIэкIуэным 2012 гъэм
къалэ бюджетым къыхэкIыу
сом мелуан 50-м нэс трагъэ-
кIуэдащ.

(КIэухыр 2-нэ нап).

КъБР-м и Iэтащхьэ Къанокъуэ Арсен пщэрылъ зэрыщищIам
тету, республикэм и Правительствэм и УнафэщI Гертер Иван
иригъэкIуэкIащ къызэрымыкIуэ щытыкIэхэр къэмыгъэхъу-
нымкIэ, абыхэм я лъэужьхэр гъэзэкIуэжынымкIэ, мафIэсым
и шынагъуэ къэмыгъэхъунымкIэ Правительствэм и комис-
сэм и зэIущIэ.

ЗэIущIэхэр

kA.ì/›/!
*A/ƒ.I3=./›=?

ЗэрыдэIэпыкъуам
папщIэ

«ìêõëÖâ Á˝Í˙Û˝Ú»
Ô‡Ú˚Ï Ë Ù‡Íˆ˝Û è‡Î‡-
ÏÂÌÚ˚Ï ̆ ˚I˝Ï Ë I˝Ú‡˘ı¸˝
Ü˝˚Í˙Û˝ ÅÓËÒ, Ô‡Ú˚Ï
Ë ˘I˚Ì‡Î˙˝ „˙˝Á˝˘I‡ÍIÛ˝
ÍÓÏËÚÂÚ˚Ï Ë ÛÌ‡Ù˝˘I
ä‡ÌÛÌÌËÍÓ‚˝ í‡Ú¸flÌ˝,
«ì˚ÒÂÈ Á˝Í˙Û˝Ú» Ô‡Ú˚Ï
Ë ò˝˝‰Ê Í˙Û‰‡Ï˝Ï Ë ÔÓ-
ÎËÚÒÓ‚ÂÚ˚Ï˝ ËÒÔÓÎ-
ÍÓÏ˚Ï˝ fl ÛÌ‡Ù˝˘Iı˝Û
íÂÏËÊ‡ÌÓ‚ å‡ı˙ÚË,
åÓÍ‡Â‚ äÂÏ‡Î Ò˚Ï˝ Í˙‡-
I˝˚ı¸‡˘ ÙI˚˘I˝ ÔÒ‡Î˙˝-
ı˝ Á˝˚Ú Úı˚„˙˝Û ä˚ÏÒÍ
Í˙‡Î˝Ï Í˙ËÍI‡ı˝.

«ì˚ÒÂÈ Á˝Í˙Û˝Ú» Ô‡-
Ú˚Ï Ë ̆ I˚Ì‡Î˙˝ Í˙Û‰‡Ï˝Û
ä˚ÏÒÍ ˘˚I˝Ï ÙI˚˘I˝
Í˙˚ıÛÂ˘I ÙË ‰˝I˝Ô˚Í˙Û-
Ì˚„˙˝Ï - ı¸˝Ô¯˚Ôı˝Ï˝
˘˚„˙˚Ìı˝Ï˝ Á˝ıÛ˝Ùı¸˝-
ÒÛ 2012 „˙˝Ï ·‡‰Á˝Û˝-
„˙Û˝Ï Ë 6 - 7-ı˝Ï ÔÒ˚‰Á˝
Á˚˘I˝Û‡ı˝Ï Í˙‡Á˝˚ıÛÂ‚-
„˙˝¯‡Ï Ô‡Ô˘I˝.

Ñ˝ ıÛ‡·Ê¸Û ‰Ë „Û‡Ô˝
ı˙Û‡˘ Á˝ıÛ˝Ùı¸˝ÒÛ ÔÒ‡-
Ô‡˘I˝ ÙÓÌ‰˚Ï ‡ı˙¯˝ Í˙˚-
Á˝˚ı˝ÙÎ˙ı¸‡. èÒÓÏ ıÛ˝-
Ï˚‰˝Û ‰Ë ˆI˚ıÛı˝ Ë„˙˝-
„ÛÏ˝˘I‡˘ ·„˚Î˙˝ ̆ I˚ÔI˝Ï
˘˚I˝ ò˝˝‰Ê ‡ÈÓÌ˚Ï
ËÒı˝Ï fl Ú˚„˙˝Ï - ̆ ˚„˙˚Ì,
Î˙˝Ô˝‰, Ò‡·ËÈ ı¸˝Ô¯˚Ô
Á˝IÛ˘‡ı˝Ï. îË ̂ I˝ıÛ „˙Û‡-
Á˝‰Ê˝ı˝Ï ‡ÔıÛ˝‰˝ fl I˝‰‡-
Í˙˝˘I˝ÍIı˝Ï ‰Ë Í˙‡Î˝Ï
‰˝Òı˝Ï fl ÔÒ˝ Ë„˙˝ıÛ˝-
·‡˘», - Í˙˚˘˚„˙˝Î˙˝-
„˙Û‡˘ Úı˚„˙˝ı˝Ï. Ä·˚ı˝Ï
I˝ ˘IË‰Á‡˘ «ì˚ÒÂÈ Á˝-
Í˙Û˝Ú» Ô‡Ú˚Ï Ë ˘I˚-
Ì‡Î˙˝ Í˙Û‰‡Ï˝Û ä˚ÏÒÍ
˘˚I˝Ï Ë ÔÓÎËÚÒÓ‚ÂÚ˚Ï Ë
ÒÂÍÂÚ‡˚Ï Ë Í˙Û˝‰Á˝ çË-
ÍÓÎ‡Â‚ çËÍÓÎ‡È.

Полицэм и

къулыкъущIэхэр

егъэув

Урысей Федерацэм и Пре-

зидент Путин Владимир

Мэзкуу и полицэм и унафэ-

щIу игъэуващ генерал-май-

ор Баранов Олег. МВД-м

Кавказ Ищхъэрэм щиIэ

IэнатIэм щылажьэхэми зэ-

хъуэкIыныгъэ иритащ.

Барановыр Мэзкуу и уго-

ловнэ къэлъыхъуэныгъэм и

Iэтащхьэу щытащ. Къалащ-

хьэм щыIэ МВД-м и уна-

фэщI къулыкъур зыIыгъар

мэкъуауэгъуэ мазэм трагъэ-

кIа иужькIэ, абы и къалэн-

хэр нобэр къыздэсым игъэзэ-

щIащ.

Кавказ Ищхъэрэ феде-

ральнэ щIыналъэм щыIэ

МВД-ми зэхъуэкIыныгъэш-

хуэхэр щыIэщ. УФ-м и

МВД-м КИФЩI-м щиIэ Уп-

равленэ Нэхъыщхьэм и

унафэщIым и къуэдзэу - по-

лицэм и Iэтащхьэу ягъэуващ

полковник Боташев Кази-

мир.

Алжир дипломатым

Сириер

зригъэкIужыфыну?

Дуней псор ирипIейтейуэ

кIэлъоплъ илъэсым щIигъуа-

уэ Сирием къыщызэщIэплъэ

щытыкIэм адэкIэ зэрызиу-

жьым.

Абы тепщэныгъэр щызы-

Iыгъхэмрэ властым и бийуэ

зыкъэзыIэтахэмрэ я зэпэщIэ-

тыныгъэм цIыху минхэр

хэкIуэдащ, нэхъыбэжым хэ-

кур яригъэбгынащ. Iуэхур

ягъэтэмэмыжын мурадкIэ

Лъэпкъ Зэкъуэтхэм я Зэгу-

хьэныгъэмрэ Хьэрып Къэ-

ралхэм я Лигэмрэ ООН-м и

Iэтащхьэу щыта Аннан Ко-

фи я пашэу Сирием ягъэкIуа

гупым лъэныкъуэхэр хузэ-

гъэкIужакъым. Иджы нэ-

гъуэщIхэр Дамаск ягъэкIуэ-

ну загъэхьэзыр. Абыхэм па-

шэ хуащIынущ илъэс 78-рэ

зи ныбжь Алжирым нэ-

гъуэщI къэрал IуэхухэмкIэ

и министру щыта Брахии

Лахдар. МамырщIэкъу къа-

лэнхэр иIэу нэхъапэм ар

щыIащ ЮАР-м, Гаитим,

Афганистаным, Иракым.

Манилэ псыдзэм ехь

УвыIэгъуэ имыIэу иужь-

рей махуитIым къешха уэш-

хым Филиппинхэм я къалащ-

хьэ Манилэ дэж псыр къри-

гъэуащ.

МахуитIым къриубыдэу

щыIа уэшхым уафэм къри-

гъэхар мазэм и мардэм

щIегъу. Абы къишащ псы-

хэр къиууэ къалэм и уэрам-

хэм къыдэлъэдэныр.

Апхуэдэ насыпыншагъэм

цIыху 70-м щIигъу хэкIуэ-

дащ, зыбжанэ хъыбарыншэу

кIуэдащ. Куэдым я псэуа-

лъэхэр псыдзэм къигъэуащ,

гъуэгухэмрэ лъэмыжхэмрэ

зэтрикъутащ.

IэщIагъэлIхэм къызэра-

лъытэмкIэ, псори зэхэту

Филиппинхэм и къалащхьэм

щыпсэу цIыху мелуани

2,4-м лей къатехьащ, мин

650-рэ ягъэIэпхъэун хуей

хъуащ.

Мы махуэхэм

ШыщхьэIум и 11

щэбэт

tМэзкуу Кремлым и Тайниц-

кэ чэщанэр Италием щыщ

Джиларди Антонио 1485

гъэм ухуэн щIидзащ.

t1934 гъэм къалъхуащ Къэ-

бэрдей-Балъкъэрым и цIыху-

бэ артист, Урысей Федера-

цэм щIыхь зиIэ и артист

Къаздэхъу СулътIан.

tМедицинэ щIэныгъэхэм я

доктор, КъБКъУ-м и про-

фессор, РАЕН-м и член-кор-

респондент, Къэбэрдей-

Балъкъэрым щIэныгъэхэм-

кIэ щIыхь зиIэ и лэжьакIуэ

Елгъэр Анатолэ 1945 гъэм

къалъхуащ.

Дунейм и щытыкIэнур:

   Пшэр техьэ-текIыу щыты-

нущ, уэшх мащIэ къешхы-

нущ. Махуэм хуабэу градус

26 - 28-рэ, жэщым градус 20

- 21-рэ щыIэнущ.

ШыщхьэIум и 12

тхьэмахуэ

tЩIалэгъуалэм я дунейпсо

махуэщ

tУрысей Федерацэм и Дзэ-

Хьэуа Къарухэм я махуэщ

tДунейм щыяпэу 1953 гъэм

СССР-м водород бомбэ ща-

гъэунэхуащ.

tХимие щIэныгъэхэм я док-

тор, КъБКъУ-м и профессор

Бырхьэм Михаил 1930 гъэм

къалъхуащ.

Дунейм и щытыкIэнур:

   Пшэ телъынущ. Махуэм

хуабэу градус 26 - 29-рэ, жэ-

щым градус 21-24-рэ щыIэ-

нущ.

ШыщхьэIум и 13

блыщхьэ

tГерманием и къалащхьэ

Берлин тIууэ зыгуэш блы-

ныр ухуэн щIадзащ.

tКъэбэрдей-Балъкъэрым

щIыхь зиIэ и артисткэ, уэрэд-

жыIакIуэ Бэгъуэтыж Свет-

ланэ къыщалъхуа махуэщ.

tХимие щIэныгъэхэм я док-

тор, профессор, ЩIДАА-м и

академик Мэшыкъуэ Нура-

лий и ныбжьыр илъэс 65-рэ

ирокъу.

t1963 гъэм къалъхуащ Уры-

сей Федерацэми, КъБР-ми,

КъШР-ми щIыхь зиIэ я ар-

тист Ташло Алий.

Дунейм и щытыкIэнур:

   Пшэр техьэ-текIыу щыты-

ну, уэшх мащIэ къешхыну

хуагъэфащэ. Махуэм хуабэу

градус 28 - 31-рэ, жэщым

градус 21 - 23-рэ щыIэнущ.

Республикэм
и куейхэм

НэгъуэщI щIыналъэм мыкIуэуНэгъуэщI щIыналъэм мыкIуэуНэгъуэщI щIыналъэм мыкIуэуНэгъуэщI щIыналъэм мыкIуэуНэгъуэщI щIыналъэм мыкIуэу

               АДЫГЕЙ.     Республикэ клиникэ сымаджэщым мы гъэмРеспубликэ клиникэ сымаджэщым мы гъэмРеспубликэ клиникэ сымаджэщым мы гъэмРеспубликэ клиникэ сымаджэщым мы гъэмРеспубликэ клиникэ сымаджэщым мы гъэм
лэжьэн щыщIидзэнущ лъынтхуэ хирургием и къудамэ.лэжьэн щыщIидзэнущ лъынтхуэ хирургием и къудамэ.лэжьэн щыщIидзэнущ лъынтхуэ хирургием и къудамэ.лэжьэн щыщIидзэнущ лъынтхуэ хирургием и къудамэ.лэжьэн щыщIидзэнущ лъынтхуэ хирургием и къудамэ.

               УЗЫНШАГЪЭР хъумэнымкIэ министр Мерэтыкъуэ Рустем
зэрыжиIамкIэ, а центрыр къызэIуахмэ, операцэ гугъу дыдэ-
хэр абы щрагъэкIуэкIыну Iэмал ягъуэтынущ, абы хуэныкъуэ-
хэр Урысейм и нэгъуэщI щIыналъэхэм мыкIуэу. Унэр зыху-
ей хуэгъэзэныр, иджырей Iэмэпсымэхэр щыгъэувыныр
щэкIуэгъуэм зэфIахыну я мурадщ.

«Налмэсыр» Берлин макIуэ«Налмэсыр» Берлин макIуэ«Налмэсыр» Берлин макIуэ«Налмэсыр» Берлин макIуэ«Налмэсыр» Берлин макIуэ

   ШыщхьэIум и 30 - 3ШыщхьэIум и 30 - 3ШыщхьэIум и 30 - 3ШыщхьэIум и 30 - 3ШыщхьэIум и 30 - 31-хэм Германием и къалащхьэ Бер-1-хэм Германием и къалащхьэ Бер-1-хэм Германием и къалащхьэ Бер-1-хэм Германием и къалащхьэ Бер-1-хэм Германием и къалащхьэ Бер-
лин щекIуэкIынущ «Урысейм и вагъуэбэ» урыс лъэпкълин щекIуэкIынущ «Урысейм и вагъуэбэ» урыс лъэпкълин щекIуэкIынущ «Урысейм и вагъуэбэ» урыс лъэпкълин щекIуэкIынущ «Урысейм и вагъуэбэ» урыс лъэпкълин щекIуэкIынущ «Урысейм и вагъуэбэ» урыс лъэпкъ
щэнхабзэ фестиваль. Абы хэтынущ ди къэралым и гупщэнхабзэ фестиваль. Абы хэтынущ ди къэралым и гупщэнхабзэ фестиваль. Абы хэтынущ ди къэралым и гупщэнхабзэ фестиваль. Абы хэтынущ ди къэралым и гупщэнхабзэ фестиваль. Абы хэтынущ ди къэралым и гуп
нэхъ лъэщу 1нэхъ лъэщу 1нэхъ лъэщу 1нэхъ лъэщу 1нэхъ лъэщу 17.7.7.7.7.

   УРЫСЕЙМ и илъэсыр Германием къыщызэIуахынущ Мо-

исеев Игорь и цIэр зезыхьэ цIыхубэ ансамблым, Пятницкэм
и цIэкIэ щыIэ урыс цIыхубэ хорым, Адыгейм и «Налмэс» ака-
демическэ цIыхубэ къэфакIуэ ансамблым игъэзэщIэну
къафэхэмкIэ.
   Урысейм щIыхь зиIэ и артист, ансамблым и художествен-
нэ унафэщI Къул Мухьэмэд зэрыжиIэмкIэ, «Налмэсым» и
зэфIэкIыр Германием фIыуэ щацIыхуми, къэфакIуэхэр
иджы япэу кIуэуэ аращ.

Темрезов Рашид дэIэпыкъуэгъухэрТемрезов Рашид дэIэпыкъуэгъухэрТемрезов Рашид дэIэпыкъуэгъухэрТемрезов Рашид дэIэпыкъуэгъухэрТемрезов Рашид дэIэпыкъуэгъухэр
кърешалIэкърешалIэкърешалIэкърешалIэкърешалIэ

   КЪЭРЭШЕЙ-ШЭРДЖЭС. Республикэм щаухуэнущ сомРеспубликэм щаухуэнущ сомРеспубликэм щаухуэнущ сомРеспубликэм щаухуэнущ сомРеспубликэм щаухуэнущ сом
мелун 200-м щIигъу зытекIуэдэну спорт комплексмелун 200-м щIигъу зытекIуэдэну спорт комплексмелун 200-м щIигъу зытекIуэдэну спорт комплексмелун 200-м щIигъу зытекIуэдэну спорт комплексмелун 200-м щIигъу зытекIуэдэну спорт комплекс.....

   РЕСПУБЛИКЭМ физкультурэмкIэ, спортымрэ туризмым-
кIэ и министр Лайпанов Мурат зэрыжиIамкIэ, абы хэтынущ
цIыху 800 зыщIэхуэну, сыткIи къызэгъэпэща спорт залыш-
хуэ, сабийхэри балигъхэри псым щесыну бассейни 2, трена-
жер пэш, нэгъуэщIхэри.
   Спорт комплексым текIуэдэну сом мелуани 100-р КъШР-м
хухахащ «Кавказ джэгухэр» япэ КИФЩI фестивалым зэры-
щытекIуам къыхэкIыу. Абы къищынэмыщIауэ, республикэм
и Iэтащхьэ Темрезов Рашид къришэлIащ ухуэныгъэм сом
мелуани 120-рэ хэзылъхьэну инвестор.

УЭРДОКЪУЭ Женя.УЭРДОКЪУЭ Женя.УЭРДОКЪУЭ Женя.УЭРДОКЪУЭ Женя.УЭРДОКЪУЭ Женя.

Пщащэр пагэмэ, ябгынэж.Пщащэр пагэмэ, ябгынэж.Прохладнэ

IэнатIэм зеужь

Алътуд къуажэм щызэхэт
«Iэдэмокъуэ» мэкъумэш-
фермер хозяйствэм егъэ-
лажьэ Iэщ гъэхъуным ехьэ-
лIауэ Кавказ Ищхъэрэм
щынэхъ ин проектхэм
ящыщ зы.

ИДЖЫПСТУ абы Iэщ-
гъашхэ куэдейуэ 250-м нэс
иIэщ.

Илъэсищ пIалъэкIэ яухуа
Iэщ комплексым зэуэ щIэ-
хуэнущ Iэщ мини 3-м нэс.
Хозяйствэм и унафэщI Iэдэ-
мокъуэ Хьэсэн зэрыжиIам-
кIэ, Iэщ лъэпкъыфIхэр нэ-
хъыбэу къыщищэхур ди
щIыпIэхэрщ. КФХ-м бэ-
джэнду иIыгъ щIы гектар
800-м къытрех Iэщым иш-
хыну Iусыпхъэр. ЛыхэкIкIэ
зыщыгугъ Iэщ щхьэбжы-
гъэр мини 3-м нигъэсыну,
мы зэманым игъэлажьэ ин-
вестицэ проектым дыщIы-

гъуныгъэхэр хуищIу, иджы-
ри IэнатIэ зыбжанэ къы-
зэIуихыну фермерым и му-
радщ. Абы хеубыдэ игъэ-
хьэзыр лыхэкIхэм я хъума-
пIэ. Ягъэувыну Iэмэпсымэ-
хэр Италием къыщащэху-
нущ. КъимыдэкIэ, комплек-
сым къыпыту яухуэнущ Iэщ
укIыпIэ, танэщхэм я ухуэны-
гъэри и кIэм нагъэсынущ.

Шэрэдж

Зэгъусэу йолэжь

Къару-Су жылагъуэм и
Iэшэлъашэхэм дунейпсо
щIалэгъуалэ лагерь къыщы-
зэIухыным ехьэлIа проект
лэжьыгъэхэм зэгъусэу
иджыпсту щыщIэдзауэ йо-
лэжь «Созидание» фIэ-
щыгъэм щIэту Налшык щы-
лажьэ, социальнэ зыужьы-
ныгъэмкIэ центрымрэ Къа-
рэ-Су жылагъуэ админист-
рацэмрэ.

ЖЭРДЭМЩIАКIУЭХЭМ
зэрыжаIэмкIэ, щIыпIэ само-
управленэм и органхэмрэ
къуажэдэсхэмрэ хэту ира-
гъэкIуэкIыну Iуэхугъуэхэм

мыхьэнэ ин иIэнущ мы щIы-
пIэм и псэуныгъэр щегъэ-
фIэкIуэным теухуауэ.

Проектым къыщыгъэ-
лъэгъуа Iуэхугъуэ нэхъыщ-
хьэр ехьэлIауэ щытынущ
Урысей Федерацэм и феде-
ральнэ закон ¹ 131-м щIы-
пIэ самоуправленэхэм я лэ-
жьыгъэр нэсу къызэгъэпэ-
щыным теухуауэ къыщыхьа
унэтIыныгъэр купщIафIэу
гъэлэжьэным. Абы ипкъ
иткIэ, зи гугъу тщIы жыла-
гъуэм и Интернет-сайт
къызэгъэпэщыным теухуа
лъэныкъуитI зэгурыIуэ-
ныгъэхэри иригъэкIуэкIащ.

«Созидание» центрым и
вице-президент, «Содруже-
ство» дунейпсо щIалэгъуалэ
жылагъуэ зэгухьэныгъэм и
гъэзэщIакIуэ директор Али-
ев Магомед мы щIыпIэм щIа-
лэгъуалэ лагерь къыщызэ-
Iухыным и къалэн нэхъыщ-
хьэу къигъэлъэгъуар Шэ-
рэдж щIыналъэр «лъэпкъ
туризмым» и къежьапIэ нэс
щIынырщ. Къарэ-Су жыла-
гъуэм и Iэгъуэблагъэхэр а
Iуэхум сыт и лъэныкъуэкIи
къозэгъ.

ЖАНХЪУЭТ Зузэ.

Воробьевэ Наталье

АдыгэлIхэр
нобэ мэбанэ

Антюх Наталье

ЛитературэЛитературэЛитературэЛитературэЛитературэ

Публицистым и псалъэ

Ди псэхэр мафIэм
ирегъэхуабэ

Ди псэхэр мафIэм
ирегъэхуабэ

щезэуа зэма-
ным урысей
пащтыхьу тху
я х ъ у э ж а щ .
Урысей импе-
рием Напо-
леон хигъэ-
щIащ, Поль-
шэр, Къры-
мыр, Прибал-
тикэр, Фин-
ляндиер иу-
быдащ, Кав-
каз ЩIыбыр
з э г у и г ъ э -
хьащ, Тыр-
кум зауиплI
къыфIихьащ,
П е р с и е р
( И р а н ы р )
и р и г ъ э -
кIуэтащ, шэ-
шэн-дагъыс-
тэн Iимам Ша-
мил гъэр

Сэ абы
сегъэпIейтей

Иджыблагъэ сигу къэкIы-
жащ Совет Союзым бгы-
лыжэ спортымкIэ пашэ-
ныгъэр къыщыхьыным те-
ухуа зэхьэзэхуэр. Лъэпкъ
фащэхэмкIэ хуэпа щIалэ-
хэмрэ хъыджэбзхэмрэ ма-
фIэхэр къызыпылыдыкI
факелхэр яIыгъыу Чегет
къежэхырт.

А телъыджащэм зыIэпи-
шат псори - зэпеуэхэм еп-
лъыну къызэхуэса хьэщIэ-
хэри, спортсменхэри, судья-
хэри. Хэбгъэзыхьмэ, къыс-
щыхъуат мы Iуэхум Донгуз-
Оруни Чегети щыгуфIы-
кIыу.

Зэуэ сегупсысащ: Сочэ и
«Хъущт» стадионым Олимп
Джэгухэр апхуэдэ щIыкIэ-
кIэ къыщызэIуахи щызэ-
хуащIыжи щхьэ мыхъурэ?
Абы щыгуфIыкIынт дяпэ
итахэм я псэхэр.

Урысейм срицIыхущ, сы-
адыгэщи, сыщIохъуэпс Со-
чэ Олимпиадэ дахэ щекIуэ-
кIыным.

- Абы уэ шэч къытепхьэ-
рэ? - зыгуэрхэр къызэуп-
щIынкIэ хъунщ.

Пэжщ, шэч къытызохьэ.
Псом нэхъри нэхъ си жа-
гъуэр абы ехьэлIауэ адыгэ
Iуэхур «зэрагъэныщкIурщ».
Псалъэмакъыр къыщрагъа-
жьэри илъэсищэрэ зыкIэ
екIуэкIа зауэмкIэщ.

ИувыкIыныр - ар
дэ къэдгъэсэбэп

Iэмалкъым

Зи гугъэ щыIэщ 1859
гъэм шыщхьэIум и 26-м
пащтыхьыдзэхэм Гуниб
къащта икIи тхыдэм къыхэ-
на Щамил гъэру яубыда
иужь, Кавказ зауэр иухауэ.
Ар, дауи, пцIыщ. Апхуэдэ
дыдэуи пэжкъым Урысейм
пэщIэтар Шэшэнымрэ Да-
гъыстанымрэ я закъуэ хуэ-
дэу зэрыжаIэри.

Адыгэхэр илъэси 101-кIэ
зэуащ, хэщIыныгъэ ин ды-
дэ ягъуэту икIи лъэпкъым и
зэфIэкIыр жыжьэ Iуауэ.
Маркс Карл адыгэхэм ятеу-
хуауэ итхыгъащ: «Дунейм и
лъэпкъхэ! Щапхъэ ятефх
щхьэхуиту къэнэну хуей
лъэпкъым хузэфIэкIынум!».

1864 гъэм накъыгъэм и
21-рщ шэрджэсхэм я иу-
жьырей быдапIэ Къуэбыдэ
(иджы Сочэ и гъунэгъу
Красная Полянэщ) къы-
щащтэфар.

Зауэм и кIэухыр хьэда-
гъэщ. ЦIыху мин 350 хъууэ
щыта Къэбэрдейр зэрыхъу-
жар мин 35-рэщ. Тенджыз
ФIыцIэм и Iуфэм Iуса адыгэ-
хэм яфIэкIуэдащ я процент
90-м нэсыр.

Пэжщ, урысеидзэми хэ-
щIыныгъэшхуэхэр игъуэ-
тырт. ЦIыху мин 40 - 50 хуэ-
диз хъу сэлэтхэр Шэрджэ-
сым лъэужьыншэу щыбзэ-
хырт. Урыс офицер гуэрым
итхыжауэ щытащ: «Кур-
жыр къэдгъэIурыщIэн пап-
щIэ дызыхуеяр батальо-
нитIщ. Шэрджэсым дзэр зэ-
рыщыту йокIуадэ. Урыс
пащтыхьхэм адыгэхэм
яхуэдабзэу, мы щIыналъэр
урысхэми я дежкIэ жыхьэ-
нэмэ ящIащ».

Зауэм хэкIуэдащ Уры-
сейм и цIыху мелуан. Тхы-
дэм къыхэнащ мыпхуэдэ
псалъэхэр: «Шэрджэсым

ищIащ. АрщхьэкIэ Шэр-
джэсыр зыIэ-
щIигъэхьэфакъым. Ар абы
къыщехъулIар адыгэхэр я
щIыналъэм ирахуа иужьщ».

ИстамбылакIуэр псалъэ-
макъ щхьэхуэщ икIи хуаб-
жьу Iуэху гуауэщ.

ИтIани, а псори зыщIэ сэ,
жысIэну сыхуейщ: адыгэ-
хэм къащыщIа гуауэр щхьэ-
усыгъуэ пщIыуэ Сочэ Олим-
пиадэр щрагъэкIуэкIыну
умыдэу уиувыкI хъунукъым.

А тIур зыкIи
зэкIуалIэркъым

Зауэ щекIуэкIкIэ, абы хо-
кIуадэ зэпэщIэува лъэны-
къуэхэм я цIыхухэр. Зы лъэ-
ныкъуэр токIуэ, адрейр ха-
гъащIэ.

Кавказ зауэм теухуауэ
куэд жыпIэфынущ. Ауэ а
псори зыкIи епхьэлIэ хъуну-
къым Сочэ щекIуэкIыну
Олимп Джэгухэм. Ахэр зы-
кIи зэпыщIакъым.

Псоми зэрахуэр я щхьэ
Iуэхущ.

Сочэ щекIуэкIыну Олим-
пиадэр къызэпаудыну куэд
хущIокъу. Куржым и власт-
хэри, ди жагъуэ зэрыхъун-
щи, «Шэрджэс конгрессри».
АрщхьэкIэ псом хуэмыдэу
жыджэрщ Корее Ипщэм
щыщ хьэрычэтыщIэхэр -
«КъуэкIыпIэ Жыжьэм и ви-
зантийхэр». Ахэращ адыгэ
Iуэхур нэхъ хуабжь дыдэу
къыдэзыгъэжейр. «Хьэдэ
къупщхьэхэм я гущIыIум
Олимпиадэ щытщI хъуну-
къым, - жаIэ абыхэм, 1864
гъэм накъыгъэм и 21-м
Къуэбыдэ щекIуэкIа иужь-
рей зауэр ягу къагъэкIыж-
ри. Бзаджэщ а «византий-
хэр». Абыхэм «къахутащ» а
щIыпIэм олимп къуажэ зэ-
рыщаухуэр щIыуэпсым хуа-
бжьу зэран хуэхъуну, «ар
спортсменхэм я узынша-
гъэм къегуэуэну».

«Урысейхэм я ныбжьэ-
гъуфI» Саакашвили жеIэ
куржыдзэр, олимп къуа-
жэм километр 40-кIэ нэхъ
пэмыжыжьэу Урысейм и
гъунапкъэм къыIуишэну
икIи «абхъазхэм я къурма-
къейр» иубыдыну.

Олимпиадэхэм я тхыдэм
нобэ дызыIууа Iуэхухэм хуэ-
дэ нэхъапэми къыщы-
хъуащ.

Дигу къэдгъэкIыжынти
Канадэм щыщ Ванкувер
щекIуэкIа джэгухэр. Абы
щыгъуэм олимп къуажэр
щаухуэну щIыпIэм индей-
хэм ящыщ могавк, ашинаб
лъэпкъхэр ирагъэIэпхъу-

кIащ. Канадэм къыщы-
хъуар къэпIуэтэжыну
гугъущ. Олимп бэракъхэр
ягъэсырт, гъуэгухэр зэхуа-
щIырт, полицэм езауэрт.
АрщхьэкIэ джэгухэр екIуэ-
кIащ, ахэр къызэIузыхари
зэхуэзыщIыжари индейхэм
я пашэхэращ.

Олимпиадэр езыр-езыру
екIуэкIынукъым. Ар къызэ-
гъэпэщын хуейщ. Апхуэдэу
щыщыткIэ, Сочэ щедвгъэ-
гъэкIуэкI нэхъапэм щымыIа
Олимпиадэ екIу. Си гугъэщ
ар езыгъэкIуэкIынухэм
псом хуэмыдэу жыджэру
адыгэхэр хэтын хуейуэ.
Ахэр зэкъуэшыгъэмрэ зэ-
ныбжьэгъугъэмрэ я дамы-
гъэу иреув!

ФIым
ущызыгъэгугъ

2011 гъэм къыщыщIэ-
дзауэ къэбэрдейхэм, шэр-
джэсхэм, абхъазхэм, осе-
тинхэм, ингушхэм, шэшэн-
хэм, Кавказ Ищхъэрэм
щыщ нэгъуэщI лъэпкъхэм я
творческэ гупхэр хэтщ
«Сочэ-2014» Щэнхабзэ
Олимпиадэм егъэщIылIа
Iуэхухэм.

Дэ ди сэбэп хэлъщ Уры-
сейм и щIыналъэ псоми я
щэнхабзэм дуней псор щы-
гъуазэ тщIыным. Апхуэдэ
къалэн егъэзащIэ Щэнхаб-
зэ олимпиадэм. ЖытIэнщи,
олимп мафIэр УФ-м и щIы-
налъэ 83-м пхырашынущ.

ЕкIуэкIыну джэгухэр
иджыпсту щыщIэдзауэ сэ-
бэп яхуохъу Кавказ Ищхъэ-
рэм щыщ лъэпкъхэм. Пса-
лъэм и хьэтыркIэ, шапсы-
гъхэр щыпсэу къуажэхэм
(Сочэ и Лазаревскэ район)
газ дашащ. Киров округым
щыщ Тхьэгъэпщ къуажэм

жып телефонхэр зыгъэлэ-
жьэну Iэмэпсымэхэр ща-
гъэув.

Адыгэ унэ

Дэ, шэрджэсхэм, иджы
щыщIэдзауэ жытIэн хуейщ
Олимпиадэр щекIуэкIыну
щIыпIэм Адыгэ унэ къызэ-
рыщызэIутхынур, зэхьэзэ-
хуэ ин дыдэхэм къыщызэ-
Iуах Урыс унэхэм ещхьу.
Выставкэхэр, концерт про-
граммэхэр, фильмхэр дгъэ-
хьэзырын хуейщ. Ауэ псом
япэр Адыгэ унэр щыдгъэу-
выну щIыпIэр къыхэтхы-
нырщ. Псори лъэпкъ хабзэм
тещIыхьауэ щытын хуейщ.

Къэбэрдейхэм, шэрджэс-
хэм, адыгейхэм (абхъазхэ-
ри къыхыхьэнкIэ хъунущ)
зэгъусэу ягъэхьэзыра про-
граммэущ ар си нэгу зэры-
щIэтыр.

Иджы щыщIэдзауэ Ады-
гэ унэм щылэжьэну IэщIа-
гъэлIхэр дгъэхьэзырын
хуейщ, Адыгэхэм, абыхэм
нэгъуэщI къэралхэм щыпсэу
хэхэсхэри яхэту, я гъа-
щIэмрэ къекIуэкIыкIамрэ
къэзыIуэтэж тхылъхэр,
фильмхэр дгъэхьэзырын,
Къэбэрдей-Балъкъэрым,
Къэрэшей-Шэрджэсым,
Адыгейм (Абхъазри къыхы-
хьэм ди гуапэщ) я концерт
бригадэхэр зэгъэуIун
хуейщ. Адыгэ сурэтыщI-
хэм, скульпторхэм я Iэда-
къэщIэкIхэр щагъэлъагъуэ
выставкэхэри къытщыгъ-
упщэ хъунукъым. Дуней
псом щыцIэрыIуэ Темыркъ-
ан Юрий зи унафэщI симфо-
ние оркестрым и концерт
къызэдгъэпэщыныр, адыгэ
сабийхэр утыку къитшэныр
Олимпиадэр зыгъэбжьы-
фIэнщ.

Сэ къызолъытэ Сочэ ще-
кIуэкIыну Олимпиадэм и пэ
къихуэу, Iуащхьэмахуэ лъа-
пэ щыIэ бгы-лыжэ школыр
олимп ныбжьыщIэхэр ща-
гъэхьэзырыным тегъэпсы-
хьын хуейуэ.

Олимпиадэм иужькIэ мы-
гувэу, 2014 гъэм накъы-
гъэм и 21-м, илъэси 150-рэ
ирикъунущ Кавказ зауэр
зэриухрэ.

Абы теухуа художествен-
нэ фильм трахыну къезэ-
гъырт. Зауэ бзаджэм теухуа
литературэ лъабжьэ щыIэщ
- ар «Лей зыхуэгъэгъум къа-
хурегъэгъу. Амыщ къуажэ»
си романырщ. Апхуэдэ
фильм дгъэувыну иджыри
зэман диIэщ, ар зыIэщIэд-
мыгъэкIамэ арат.

Анапэ къыщыщIэдзауэ
Сочэ нэс щыIэ къуажэхэм я
адыгэцIэхэр щызэхуэхьэса
буклет дахэ къыдэдгъэ-
кIыу, хьэщIэхэм яхуэдгуэш
хъунущ.

*   *   *
ЗЭГУЭР къемызэгъыу

стхамэ, къысхуэвгъэгъу.
Сэ сыхуейщ зи гугъу сщIы
Олимпиадэр дэтхэнэ
адыгэм и дежкIи гуфIэгъуэ
хъуну.

Адыгэхэм хьэщIагъэм япэ
ирагъэщ щыIэкъым.

ВЭРОКЪУЭ Владимир,
КъБР-м ЩэнхабзэмкIэ и

фондым и унафэщI,
КъБР-м и Жылагъуэ

палатэм хэт.

Уардэщыкъуэ и щапхъэ
Хабзэ зэрыхъуауэ, шы-

щхьэIум и етIуанэ тхьэмахуэ
махуэм УхуакIуэм и махуэр ди
къэралым щагъэлъапIэ. Ар
СССР-м и Правительствэм и
УказкIэ 1955 гъэм фокIадэм
и 6-м ягъэувауэ щытащ.

Къабэрдей-Балъкъэрым и
теплъэр егъэфIэкIуэным,
щIыпIэхэр социальнэ Iуэху-
щIапIэ екIухэмкIэ къызэгъэ-
пэщыным хуэунэтIауэ ди
ухуакIуэхэм куэд зэфIагъэкI.
Ахэр лэжьыгъэм хуэIэижьщ,
щIыхькIэ гъэнщIа хабзэ лъа-
пIэхэр къадокIуэкI, ди рес-
публикэм и зыужьыныгъэм
хуэфащэ хэлъхьэныгъэ
хуащI. Псэуалъэхэр жыджэ-
ру зэрызэрагъэпэщыжым,
къалэ, къуажэ уэрамхэм теп-
лъэщIэ зэрыратым къадэ-
кIуэу, цIыху щхьэхуэхэр псэ-
упIэкIэ къызэгъэпэщыным
теухуа программэр ягъэза-
щIэ. Абы ипкъ иткIэ, Хэку

зауэшхуэм хэтахэм, ныкъу-
эдыкъуэхэм, зауэ зэпэщIэ-
тыныгъэхэм я ветеранхэр я
псэупIэхэр ирагъэфIакIуэ.

Лэскэн районым и Нэ-
хъыжьэм я советым и тхьэ-
мадэ Табыхъу Уардэщыкъуэ
дежкIэ мы махуэр хуабжьу
лъапIэщ. 1947 гъэм класси
8 еджапIэр къэзыуха ныб-
жьыщIэм мэзпыупщIу къы-
щIидзэри, и гъащIэ псор ухуа-
кIуэ IэщIагъэм ирипхащ.
Къуажэхэм я ухуакIуэ комп-
лексым и лъабжьэр щагъэ-
тIылъа Аруан МСО №1-м
ува нэужь, ухуэныгъэм пы-
щIа IэщIагъэ псоми псынщIэ
дыдэу зригъасэри, гупым
къыхэжаныкIыу хуежьащ.
Ар къалъытэри, «Межкол-
хозстрой» зэгухьэныгъэм и
тхылъкIэ Грознэ къалэм дэт
ухуакIуэ техникумым 1965
гъэм щIэтIысхьащ. Къызэ-
ригъэзэжуи гуп щхьэхуэ
IэщIалъхьэри, куэд дэмыкIыу

ухуакIуэ участкэм и мастер
хъуащ. 1993 гъэм пенсэм
тIысыжыхукIэ а къалэн мы-
тыншыр гугъэзагъэу, да-
гъуэншэу ирихьэкIащ. Абы и
унафэм щIэту Старэ Урыху,
Старэ Лэскэн, Шэрэдж Ищ-
хъэрэ, Аруан къуажэхэм Iэщ
комплекс инхэр, нэгъуэщI
жылагъуэхэм еджапIэхэр,
сабий гъэсапIэхэр щаухуащ.
И къэмыланджэж лэжьы-
гъэм къыпэкIуа «Къигъэ-
лъэгъуа гуащIэдэкI лъагэм
папщIэ» медалым Къэбэр-
дей-Балъкъэрым и ухуакIуэ-
хэм я деж щыяпэу Лениным
и орденыр къыкIэлъыкIуащ.

А нэхъыжьыфIми, рес-
публикэм зегъэужьыным,
цIыхухэм псэукIэ тэмэм къа-
хузэгъэпэщыным хуэлажьэ
псоми узыншагъэ быдэ, на-
сып, зэIузэпэщыныгъэ яIэну
ди гуапэщ.

ХЬЭЖЫКЪАРЭ Алик.

ШыщхьэIум и 12-р УхуакIуэм и махуэщ

Брифинг

   Къэрал кIуэцI IуэхухэмкIэ

министерствэу КъБР-м щы-

Iэм полицэм и участковэ

уполномоченнэхэм я лэ-

жьыгъэр къызэгъэпэщы-

ным, балигъ мыхъуахэм я

IуэхухэмкIэ и къудамэм

илъэс ныкъуэм я лэжьыгъэм

кърикIуахэр щызэхалъхьэ-

жащ, къапэщыт къалэны-

щIэхэр яубзыхуащ.

   МАЗИХЫМ къриубыдэу

полицэм и участковэхэм

щIэпхъаджагъэ 891-рэ къы-

щIагъэщащ. Ар жылагъуэ

хабзэр къызэгъэпэщыным-

кIэ IэнатIэхэм къахутахэм я

процент 54,7-рэ мэхъу. Сэ-

тей къащIащ щIэпхъаджа-

гъэ 454-рэ.

   Къэрал кIуэцI IуэхухэмкIэ

министерствэу КъБР-м щы-

Iэм полицэм и участковэ

уполномоченнэхэм я лэ-

жьыгъэр къызэгъэпэщы-

ным, балигъ мыхъуахэм я

IуэхухэмкIэ и къудамэм и

унафэщI полицэм и пол-

ковник АфIэунэ Зураб

къызэрыхигъэщамкIэ ,

гулъытэ щхьэхуэ хуащI

ОВД-м и учетым щытхэм

ядэлэжьэныр нэхъри зэщIэ-

гъэуIуэным, щIэпхъаджа-

гъэхэр къыщIэгъэщыным,

фадафэм, наркоманием ебэ-

ныным, жылагъуэмрэ цIы-

хубэ хъыбарегъащIэ Iэна-

тIэхэмрэ хуаIэ пыщIэныгъэр

егъэфIэкIуэным.

   ЩIэпхъаджагъэхэм я нэ-

хъыбэр къэзышэ щхьэусы-

гъуэхэм ящыщщ зи къару-

илъыгъуэ цIыхухэм я нэхъы-

бэр лэжьыгъэкIэ къызэрызэ-

мыгъэпэщар. ЗыIууэ гугъу-

ехьхэм абыхэм ящыщ куэ-

дыр хабзэм ебэкъуэным хуе-

шэ. АфIэунэм къызэрыхи-

гъэщащи, зриплъэж лъэхъэ-

нэм чэфу  ялэжь щIэпхъа-

джагъэхэм куэдкIэ хэхъуащ.

Урысей МВД-м и къалэ,

район къудамэхэм я учетым

цIыху 10312-рэ щытщ.

   КъыщIэхуахэм етIуанэу

хабзэр къызэпамыудын пап-

щIэ я нэIэ тетщ. Полицэм и

уполномоченнэхэм мази-

хым къриубыдэу къэпщытэ-

ныгъэхэр щрагъэкIуэкIащ

уней лъапсэ 17838-м, къат

куэду зэтет унэ 1902-м, га-

ражхэм, пкIэунэхэм, щIы-

унэхэм икIи нэщIу пэш 2530-

рэ, пщIэкIэ яту 1037-рэ

къыщIагъэщащ.

   Ятха Iэщэр зэрахъумэм те-

ухуа къэпщытэныгъэхэм

кърикIуахэмкIэ цIыху 631-

рэ административнэ жэуа-

пым ирашэлIащ.

   Участковэхэр жылагъуэм

щадэлажьэкIэ цIыхухэм

зыкъызэрыхуагъазэ лъэIу,

тхьэусыхафэ зэмылIэу-

жьыгъуэхэр гулъытэншэу

къагъанэркъым. АфIэунэм

къызэрыхигъэщамкIэ, и чэ-

зум пхъэнкIийр зэрыIуамы-

шым, нэгъуэщI тхьэусыхафэ-

хэмкIи закъыщыхуагъэзэ

щыIэщ. Апхуэдэхэр зыхуэ-

фащэ IэнатIэхэм ягъэхь.

   Езы участковэхэм я шы-

нагъуэншагъэм и гугъу

пщIымэ, полицэм и пункт-

хэр видео IэмэпсымэхэмкIэ,

гъущIыбжэхэмкIэ къызэгъэ-

пэщащ. КъищынэмыщIауэ,

ахэр бронежилетхэмкIэ къы-

зэгъэпэщын папщIэ мылъку

хухахыну щогугъ.

ДЫГУЛЫБГЪУ Жантинэ.

ЩIэпхъаджагъэ
454-рэ сэтей

къащI

Нобэ Физкультурникым и махуэщ

   КъБР-м и ТхакIуэхэм я союзым и правленэм гущIыхьэ щыхъуауэ хъыбар фегъащIэ

Урысейм и ТхакIуэхэм я союзым хэт, культурологием и доктор Урусбиевэ ФатIимэ

Анвар и пхъур зэрылIар икIи абы и Iыхьлыхэмрэ и благъэхэмрэ яхуогузавэ.

“C. ,2..ì -=ä.CëAåL!

ЦIыхугъэ зыхэлъым и насыпщ
ГъащIэр Iыхьэ мыгуэшщ.

ЗэрыжаIэу, абы щызэхэу-
хуэнащ гуфIэгъуэри гузэ-
вэгъуэри. ЦIыхум дежкIэ нэхъапэр нэ-
мысрэ цIыхугъэрэ хэлъу дунейм теты-
нырщ. Апхуэдэ хабзэм тету псэу си гъу-
нэгъухэм я гугъу фхуэсщIын и пэ къи-
хуэу, сыхуейт мащIэу си гъащIэм сыф-
хутепсэлъыхьыну.

СЭ ЕЗЫР Зеикъуэ къуажэ сыкъыщалъ-
хуащ. Си адэри, си анэри, си дэлъху закъуэ-
ри, си щхьэгъусэри дунейм ехыжащ, быни
сиIэкъым. Пенсэм сызэрыкIуэрэ илъэсипщI
мэхъу икIи си закъуэу сопсэу. Си адэ ГъукIэ
Мыхьэмэт ди жылэм дэту щыта сэху заво-
дым илъэс куэдкIэ и гуащIэ емыблэжу щы-
лэжьащ. Абы сыт щыгъуи и дэIэпыкъуэгъут
си дэлъху Хьэмидбий. Си анэ Маржынэт
Къылышбийхьэблэ щыщт, Къуныжьхэ
япхъут. Лажьэ ямыIэу «хэкум и бий» фIащри,
ягъэкIуэдащ Къуныжь лъэпкъыр. Си дэлъху
закъуэм илъэс 29-рэ фIэкI къипсэуакъым,
абы зы хъыджэбз дунейм къытринащ. Си
анэм уэсяту къысхуигъэнауэ щытащ адэжь
лъапсэр сымыбгынэну. Ноби сытетщ абы
и уэсятым. Си дэлъхум и пхъур иджыпсту
Украинэм щопсэури, къызолъэIу, и деж

сыIэпхъуэну, арщхьэкIэ сыщы-
хьэщIэ фIэкI, си анэм и уэсятым
себэкъуэфынукъым.

А псор къыщIезгъэкIуэкIыр ущхьэзакъуэ-
мэ, гъащIэр зэрыхьэлъэр жысIэн щхьэкIэщ.
Зы махуэ гуэрым, хадэр щызгъэкъабзэм, уэ
къащIэ ар зэрыхъуар, си гъунэгъуу псэу
Щауэхэ я мэкъу IэтитI мафIэм си зэранкIэ
исащ. Сэ зыри схуэмыщIэIауэ, Iуфэлъафэр
къэзжыхьырт. Си закъуэныгъэри, къыслъы-
къуэкIа гузэвэгъуэри зэхыхьэжауэ, си гур
къызэфIэзэрыхьат. Ауэ зи мэкъу иса Исмэ-
хьил къызжиIащ: «Зы щхьэкIи умыгузавэ,
Маруз, мафIэр унэм щIэмынэу къэнащи, фIы-
щIэр зейр ди Тхьэшхуэрщ». Исмэхьил къыз-
жиIа псалъэхэр сыту гуапэт! ЦIыхугъэ зыхэ-
лъым сыту и насып!

МафIэсым нэхъ гужьеигъуэ щыIэу си фIэщ
хъуркъым. Ауэ си гъунэгъу щIалэхэр гу-
ахъуэ, пхъэIэпэ яIыгъыу къызэхуэсри, гузэ-
вэгъуэр тщхьэщахащ. А махуэм гугъу зрагъ-
эхьащ ЛIизэм зэкъуэшхэу Аслъэнрэ Ислъам-
рэ, Гъуэгу Мухьэдин сымэ.

Сэ си закъуэу сыпсэу щхьэкIэ, апхуэдэ хьэ-
блэ сыдэсу зэи лей къыстемыхьэну си
гугъэщ. ФIыщIэ яхузощI а цIыху хъарзынэ-
хэм.

ГЪУКIЭ Маруз.

Дэ къытхуатх

Сочэ щекIуэкIыну Олимпиадэм теухуауэСочэ щекIуэкIыну Олимпиадэм теухуауэ

Физкультурэмрэ спортым-
рэ гъащIэм и зы Iыхьэщ. Мы
гъэм илъэс 73-рэ ирокъу
Физкультурникым и махуэр
гъэлъэпIэн зэрыщIадзэрэ.
Спортыр фIыуэ зылъагъу,
гъащIэм жыджэру хэт, и
узыншагъэр езыгъэфIэкIуэну
хуей, зызыгъэпсэхун цIыху
мелуанхэм, я IэщIагъэм, ныб-
жьым, зыщыщ лъэпкъым
емылъытауэ, а махуэр шыщ-
хьэIум и етIуанэ щэбэтым
ягъэлъапIэ. ШыщхьэIум и 11-м
Урысейм и щIыналъэхэм, ап-
хуэдэуи ди республикэми абы
ехьэлIа Iуэхугъуэхэр щекIуэ-
кIынущ.

УРЫСЕЙМ щагъэлъапIэ
Физкультурникым и махуэм и
тхыдэр Хэку зауэшхуэм и
пэкIэ къыщожьэ. ЦIыхухэм
фадэрэ тутыну нэхъ мащIэ
ирафын, зыхуэмей Iуэхугъуэ-
хэм димыхьэхын папщIэ я фи-
зическэ щэнхабзэр егъэфIэ-
кIуэн хуейуэ къалъытащ икIи
СССР-м и ЦIыхубэ Комиссар-
хэм я Советым и унафэкIэ япэ
дыдэу Физкультурникым и
махуэр 1939 гъэм бадзэуэ-
гъуэм и 18-м ягъэлъэпIауэ
щытащ. Абы лъандэрэ илъэс
73-рэ дэкIащ. Мы IэнатIэм зэ-
хъуэкIыныгъэ зэхуэмыдэхэри
игъуэтащ, арщхьэкIэ абы ди
гъащIэм щиIэ мыхьэнэр нэхъ
мащIэ хъуакъым. СССР-м и
Совет Нэхъыщхьэм и Прези-
диумым 1980 гъэм къищта
унафэм ипкъ иткIэ, Физкуль-
турникым и махуэр шыщхьэ-
Iум и етIуанэ щэбэтым ягъэ-
лъапIэ.

Совет лъэхъэнэм зи вагъуэр
лыда спортсменхэр хэмыту а
махуэшхуэр екIуэкIыртэкъым
- гимнаст, топджэгу,
бэнакIуэ, нэгъуэщI ирехъуи.
ЕджапIэ нэхъыщхьэхэм физи-
ческэ щэнхабзэм и къудамэ-
хэр, иужькIэ, физкультурник-
хэр щагъэхьэзыр еджапIэхэр
къызэIуахауэ щытащ. ЩIэблэ
узыншэ иIэн папщIэ цIыхубэ
физическэ щэнхабзэм мы-
хьэнэшхуэ зэриIэр властым
къыгурыIуа нэужь, а IэщIа-
гъэм гулъытэ нэхъыбэ хуащIу
щIадзащ, цIэрыIуэ хъуащ.

Ди республикэм спортымрэ
физкультурэмрэ зыщегъэу-
жьыным КъБР-м и Iэтащхьэм-
рэ Правительствэмрэ хэлъ-
хьэныгъэшхуэ хуащI. Къэбэр-
дей-Балъкъэрым и куэдщ
иужьрей зэманым республи-
кэм и щIыхьыр урысей, евро-
пэ, дунейпсо утыкум щызыIэ-
та спортсменхэр.

ЩIалэгъуалэр зыдэплъеин,
щапхъэгъэлъагъуэ яхуэхъун
ди спортсмен цIэрыIуэхэми
къахэхъуэ зэпытщ. Псом хуэ-
мыдэу дрогушхуэ олимпиадэ-
хэм ехъулIэныгъэ къыщызы-
хьа ди спортсменхэм. Шыхъуэ
Борис 1972 гъэм Мюнхен щы-
зэхэта Олимпиадэм щыте-
кIуащ, япэ дыдэу Совет къэ-
ралыгъуэм 1980 гъэм щекIуэ-
кIа Олимп Джэгухэм къыщы-
хэжаныкIащ Рогожин Сергей,
2000 гъэм Урысейм, Къэбэр-
дей-Балъкъэрым, адыгэ лъэп-
къым и пщIэр Сидней щиIэтащ
Къардэн Мурат, къыкIэлъы-
кIуэу дгъэлъэпIащ Афины
(2004 гъэм) ехъулIэныгъэхэр
щызыIэрызыгъэхьа Тау Хьэ-
сэнбийрэ Аккаев Хьэжмурат-

рэ, 2008 гъэм Пекин щекIуэкIа
Олимп Джэгум дыщэ медаль
къыщызыхьа Хъущт Аслъэн-
бэч.

 Дызэрыгушхуэ ди спорт-
сменхэм къахэхъуащ мы ма-
хуэхэм Инджылызым и къа-
лащхьэ Лондон щекIуэкI ХХХ
Гъэмахуэ Олимп Джэгухэм
Урысейм и командэ къыхэхам
хэту къэралым, Къэбэрдей-
Балъкъэрым и щIыхьыр щы-
зыхъумэ ди спортсменхэр.
Олимпиадэм и япэ дыщэр
къихьащ ди университетым и
студент Галстян Арсен, Уры-
сеймрэ Европэмрэ тIэунейрэ
я чемпион ди лъахэгъу Кура-
магомедов Заур жэз медаль
зыIэригъэхьащ. Нобэ Лондон
щекIуэкIыну зэпеуэхэм те-
кIуэныгъэхэмкIэ дащогугъ
бэнакIуэ лъэщхэу Европэм
тIэунейрэ и чемпион Урыш
Анзор, дуней псом щэнейрэ и
чемпион Махуэ Билал сымэ.
Дрогушхуэ дуней псом щы-
нэхъ лъагэ Эверест щыгум
дэкIыу абы адыгэ ныпыр щы-
хэзытIа Мэз Каринэ.

ЗэрыжытIащи, Физкультур-
никым и махуэр Урысей псом
щагъэлъапIэ. Абы и къалэ,
щIыпIэ куэдым зэхьэзэхуэ
зэмылIэужьыгъуэхэр щекIуэ-
кIынущ. Къэбэрдей-Балъкъэ-
рым зыщыхуагъэхьэзыр фо-
кIадэм республикэм щызэхэ-
тыну «Кавказ джэгухэр» фес-
тивалым. Физкультурникым и
махуэм ирихьэлIэу «Нарт»
хьэщIэщым и деж щыIэ спорт
ут цIыкIум «Гъуэжь-плъы-
жьыфэ топ» зэпеуэ щекIуэ-
кIащ.

УЭРДОКЪУЭ Женя.

КъБР-м щыIэ МВД-м къет

Шэч хуащIШэч хуащIШэч хуащIШэч хуащIШэч хуащI

Урысей Федерацэм и МВД-м и «Прохладнэ» къудамэм иУрысей Федерацэм и МВД-м и «Прохладнэ» къудамэм иУрысей Федерацэм и МВД-м и «Прохладнэ» къудамэм иУрысей Федерацэм и МВД-м и «Прохладнэ» къудамэм иУрысей Федерацэм и МВД-м и «Прохладнэ» къудамэм и
лэжьакIуэхэм яубыдащ цIыхубз ныкъуэдыкъуэм лей ири-лэжьакIуэхэм яубыдащ цIыхубз ныкъуэдыкъуэм лей ири-лэжьакIуэхэм яубыдащ цIыхубз ныкъуэдыкъуэм лей ири-лэжьакIуэхэм яубыдащ цIыхубз ныкъуэдыкъуэм лей ири-лэжьакIуэхэм яубыдащ цIыхубз ныкъуэдыкъуэм лей ири-
хыну хэтауэ шэч зыхуащI цIыхухъур.хыну хэтауэ шэч зыхуащI цIыхухъур.хыну хэтауэ шэч зыхуащI цIыхухъур.хыну хэтауэ шэч зыхуащI цIыхухъур.хыну хэтауэ шэч зыхуащI цIыхухъур.

ПОЛИЦЭМ зыхуэзыгъэза, лей зытехьам и анэм зэрыжи-
IамкIэ, и нэм сэкъат зэриIэм къыхэкIыу, ныкъуэдыкъуагъэ
япэ гуп зиIэ и пхъур унэм щIэсащ абы и пэшым цIыхухъу
мыцIыхур щIыхьэу къемызэгъыу зыкъыщигъэлъэгъуам. Дэ-
Iэпыкъуэгъу хуейуэ къыщыкIийм, ар абыкIэ кIуащ икIи псын-
щIэу зызыгъэбзэхыж щIэпхъаджащIэм гу лъитащ.

Къэлъыхъуэныгъэхэр щрагъэкIуэкIым, а махуэ дыдэм бза-
джащIэр яубыдащ. Ар нэхъапэм суд зытрамыщIыхьа красно-
дардэсырщ, иджыпсту пIалъэкIэ Прохладнэ куейм хыхьэ Про-
летарскэ къуажэм щыпсэурщ.

Iуэхур зэхагъэкI.

Лей зытехьа щыIэкъымЛей зытехьа щыIэкъымЛей зытехьа щыIэкъымЛей зытехьа щыIэкъымЛей зытехьа щыIэкъым

Урысей Федерацэм и МВД-м Iуащхьэмахуэ куеймкIэ иУрысей Федерацэм и МВД-м Iуащхьэмахуэ куеймкIэ иУрысей Федерацэм и МВД-м Iуащхьэмахуэ куеймкIэ иУрысей Федерацэм и МВД-м Iуащхьэмахуэ куеймкIэ иУрысей Федерацэм и МВД-м Iуащхьэмахуэ куеймкIэ и
къудамэм и Iэтащхьэм и унафэкIэ чэфу рулым дэтIысхьакъудамэм и Iэтащхьэм и унафэкIэ чэфу рулым дэтIысхьакъудамэм и Iэтащхьэм и унафэкIэ чэфу рулым дэтIысхьакъудамэм и Iэтащхьэм и унафэкIэ чэфу рулым дэтIысхьакъудамэм и Iэтащхьэм и унафэкIэ чэфу рулым дэтIысхьа
икIи гъуэгу транспорт зэжьэхэуэ къэзыгъэхъуа полицей-икIи гъуэгу транспорт зэжьэхэуэ къэзыгъэхъуа полицей-икIи гъуэгу транспорт зэжьэхэуэ къэзыгъэхъуа полицей-икIи гъуэгу транспорт зэжьэхэуэ къэзыгъэхъуа полицей-икIи гъуэгу транспорт зэжьэхэуэ къэзыгъэхъуа полицей-
кинологыр къэрал кIуэцI IуэхухэмкIэ IэнатIэм IуагъэкIыж.кинологыр къэрал кIуэцI IуэхухэмкIэ IэнатIэм IуагъэкIыж.кинологыр къэрал кIуэцI IуэхухэмкIэ IэнатIэм IуагъэкIыж.кинологыр къэрал кIуэцI IуэхухэмкIэ IэнатIэм IуагъэкIыж.кинологыр къэрал кIуэцI IуэхухэмкIэ IэнатIэм IуагъэкIыж.

2012 ГЪЭМ шыщхьэIум и 6-м полицэм и старшинар «Ауди-
89» автомашинэмкIэ «Прохладнэ - Азау» гъуэгум тету здэ-
кIуэм, рулыр хуэмыгъэIурыщIэу, мывэ джабэм еуащ. Лей
зытехьа щыIэкъым.

Медицинэ къэпщытэныгъэм зэриубзыхуамкIэ, ар ефауэ
щытащ. КъБР-мкIэ МВД-м IэщIагъэлIхэр щагъэхьэзыр Iэна-
тIэм и унафэщIри административнэ жэуапым ирашэлIэнкIэ
хъунущ.
Къэрал кIуэцI IуэхухэмкIэ министерствэу КъБР-м щыIэмКъэрал кIуэцI IуэхухэмкIэ министерствэу КъБР-м щыIэмКъэрал кIуэцI IуэхухэмкIэ министерствэу КъБР-м щыIэмКъэрал кIуэцI IуэхухэмкIэ министерствэу КъБР-м щыIэмКъэрал кIуэцI IуэхухэмкIэ министерствэу КъБР-м щыIэм
Хъыбархэмрэ жылагъуэ зэпыщIэныгъэхэмкIэ и IэнатIэ.Хъыбархэмрэ жылагъуэ зэпыщIэныгъэхэмкIэ и IэнатIэ.Хъыбархэмрэ жылагъуэ зэпыщIэныгъэхэмкIэ и IэнатIэ.Хъыбархэмрэ жылагъуэ зэпыщIэныгъэхэмкIэ и IэнатIэ.Хъыбархэмрэ жылагъуэ зэпыщIэныгъэхэмкIэ и IэнатIэ.

   Къэбэрдей-Балъкъэрым щыщ Курамагомедов Заур Лондон щекIуэкI Олимп Джэгу-

хэм жэз медалыр къыщихьащ. Килограмм 60-м нэс зи хьэлъагъхэм алыдж-урым бэнэ-

кIэмкIэ я зэпеуэм ар щызэIэригъэхьэн папщIэ абы хигъэщIащ Азербайджаным икIа

Алиев Хьэсэн (сурэтым).

Ди зэманым и лIыхъужьхэр

Табыхъу Уардэщыкъуэ

Вэрокъуэ
Владимир

Псэ зиIэм уэрэд жеIэ.

Уэрам фейцейр нэхъ фейцеиж
зыщIу къыпщыхъу лIыжь зэфIэ-
мыхьэр хуэму макIуэ, зи пэм гъущI
папцIэ пылъ баш цIыкIур зыщIи-
гъакъуэурэ. Ауэрэ уэрамым нэ-
гъуэщI цIыхухэри дэз къохъу. Псо-
ми Iуэху гуэр яIэу къыщIэкIынщи,
мэпIащIэхэр, я Iуэху нэхъ псынщIэу
зэрызэфIагъэкIыным яужь иту.
ЛIыжь закъуэрщ мыпIащIэр. Ар
якIэлъоплъ блэж-къыблэжыжхэм.
Зэми, зыгуэрхэр зэригъэзахуэу,
ину мэпсалъэ. Шхыдэу аращ. Дауи,
ар арэзыкъым щIалэгъуалэм я зы-
хуэпэкIэмкIэ.

Хъыджэбз блэкIам хуэмышэчу
кIэлъидзащ: «Напэншэ!». Езы хъы-
джэбз ныкъуэтIэщIри абы зыкIэ
къеплъати, нэкIэ зыгуэр яхуэукIыу
щытамэ, IэщIэукIат лIыжь тхьэмыщ-
кIэр. ЛIыжьым зызэхуешэри, мыпIа-
щIэурэ и гъуэгум пещэж. Дэни пIэ-
щIэн? Унэкъым, жьэгукъым. Щыгъ
тIэкIумрэ и башыжьымрэ фIэкIа
зыри щиIэжкъым мы дуней псом.

Закъуэныгъэм нэхъ Iей сыт щыIэ.
ЛIыжьыр абы иужьыгуащ Iэпкъ-
лъэпкъкIи псэкIи. Зыгуэр и гъуса-
мэ, нэгъуэщI мыхъуми, епсэлъэнт.
Мы Iэгъуэблагъэхэм езым хуэдэу и
закъуэу зы цIыхубз щыIэу зэхиха-
ти, аращ ар къыщIежьар, къигъуэту
гъусэ зыхуищIын мурад иIэу. Ауэ
дэнэ ар къыщигъуэтынур?

ПIащIэу блэж цIыхухэм зыгуэркIэ
еупщIыну хэтщ, ауэ мо теплъаджэм
зыри къепсэлъэххэркъым.

Пэмыжыжьэу щыт тыкуэным
бгъэдохьэ.

- Дадэ, шеи щIакхъуи уэстыфы-
нукъым нобэ, - жи тыкуэнтетым,
нэхумыщу зыгуэрым къызэригъэ-
губжьар нэрылъагъуу.

- Сэ зыгуэр сыхуейуэ аракъым,
сыноупщIынут, хъунумэ?! - жи
лIыжьым, и макъым тIэкIу зригъэ-
Iэтауэ.

- КъызэупщI, арамэ, - ифI зыкъ-
решэж цIыхубзым.

- Сэ схуэдэу унэншэу, жьэгуншэу,
тегушхуэгъуафIэу мы Iэшэлъашэхэм
цIыхубз щыIэу зэхэсхащи, ущы-
мыгъуазэу пIэрэ?

- А-а-а, нтIэ, Мадоннэ хъунщ жы-
хуэпIэр, - щыпсэу лъэныкъуэр Iэ-
пэкIэ ирегъэлъагъу.

ЛIыжьыр тыкуэнтетым кIыхьу
йохъуэхъу, и нэр къижу къеплъу
къегъанэри, и гъуэгу хигъэщIу йо-
жьэж.

- Тобэ, Ялыхь дыщыхъумэ! Мори
цIыхуфIщ, гъэсащ, губзыгъэщ,
итIани, мес, еплъ гъащIэм кърищIам
- бомжщ, - жеIэ тыкуэнтетым,
лIыжьыр и теплъэкIэ фейцейми, и
зыIыгъыкIэр игъэщIагъуэу.

Паркым нэсри, лIыжьым къилъэ-
гъуащ сабийхэм джэгупIэу ящI хаб-
зэм хуэдэ унэ цIыкIу. Гъунэгъу щы-
хуэхъум, и пыIэ къуацэр зыщхьэрих-
ри, нэхъ къуацэжу къыщIэщ и щхьэ-
цыр дрилъэщIеящ.

- Мажьэ сиIамэ…, - мэхъуапсэ
лIыжьыр. КIэригъэкI щIагъуэ щымы-
Iэми, и гъуэншэдж фIейм есэбэуащ.
Хъыджэбзаплъэ ущыкIуэкIэ, фэ гуэр
зытегъэуэн хуейкъэ, жыхуиIэ
хъунщ. Ауэ абы дэнэ щищIэнт а зы-
хуэкIуэм дежкIэ куэд щIауэ теплъэм
мыхьэнэ лъэпкъ зэримыIэжыр?
ЛIыжьыр унэ цIыкIум бгъэдэкIуэ-
тэху, нэхъ хуиту зэпеплъыхь Iэгъуэ-
благъэр. ЩIыпIэ хъарзыни къыхи-
хащ псэупIэу, жьыуэгъуэджэщ,
къуэгъэнапIэщ. Псэм укъигъэгузэва
нэужь, сытри къуегъэгупсыс.

Унэ зыфIищам гъунэгъу щыхуэ-
хъум, пабжьэм хьэмаскIэ цIыкIу къы-
хэжри, къигъэщтащ. И макъыр езым
хуэдэу тIукIэ нэхъ инт. Хьэ банэ
макъым унэм къыщIишащ зи тхьэу-
сыхафэр ипэ ит бысымыр.

- Сыт узыхуейр? - мэкIий ар макъ
итхъунщIыкIакIэ. - Сэ зыри сиIэ-
къым, ерагъыу си щхьэр згъэпсэуж
къудейщ!

ЛIыжьым зэпеплъыхь цIыхубзыр.
Пэжыр жыпIэмэ, теплъэм уигу ири-
хьынышхуэ хэлътэкъым. Езыр япон
цIыхубз жьгъей цIыкIухэм ещхьт.

И бгыр гъэшат, и щхьэцыр фIейт,
къетхъухат, пыгъэщат, езы
лIыжьым ейм нэхърэ нэхъ
кIэщIынкIи хъуну. Щыгъыным и
гугъу умыщIыххэми хъунут.
ЛIыжьым гу лъитащ, гъэмахуэ хуа-
бэми, абы щыгъын куэды-кIей зэ-
текъуауэ зэрыщыгъым. Сэ сэщхьщ,
мылъкуу бгъэдэлъыр къыздрехьэкI,
- йогупсыс хьэщIэр. ИтIанэ, зэ
зыкъещIэжри, цIыхубзым дежкIэ
кIуатэурэ, жеIэ: «Сэ лъэIуакIуэ
сыкъэкIуауэ аракъым, Iуэху
пхузиIэщ».

Гъунэгъу дыдэ щыхуэхъум, абы
къыIурыуащ фадэмэ гуащIэ. «Абыи
щхьэусыгъуэ гуэр иIэу къыщIэ-
кIынщ», - йогупсыс.

- Сэ зыри сиIэкъым, зыкIи сэбэп
сыпхуэхъуфынукъым, - жиIэурэ,
бысымыр йоIэбых ауэ щылъ
башымкIэ.

- Зэ бэяут, сэ сыунэншэщ, сыу-
нагъуэншэщ, псэм псэ къелъыхъуэ,
аращ сыкъыщIежьар.

- Си унэр степхыну ара? - зе-
шэщIри, башымкIэ йоуэ.

ЛIыжьым зыщыщIидзым, мэджа-
лэ. Сыт хуэдизу чэфу и акъылым
икIауэ щымытами, цIыхубзыпсэр
махэщ. И чэфыр теужауэ, абы лIы-
жьыр унэ тIэкIум щIилъэфащ. И хьэ
цIыкIур хъумакIуэу къигъанэри,
езыр ежьащ, Iуэхушхуэ гуэр къы-
пэплъэ фIэкIа умыщIэну пIащIэу.
ЛIыжьыр зызэман къэушащ, шхын
щхьэкIэ лIэуэ. Япэ щIыкIэ къыгу-
рыIуакъым здэщыIэр, хьэ цIыкIур
щилъагъум, къищIэжащ. И нэ къуэ-
лэн пIащэхэмкIэ хьэщIэм зэпеп-
лъыхь хэщIапIэ хуэхъуар. Нэры-
лъагъут мыр цIыхубз къарукIэ зэ-
гъэпцIауэ зэрыщытыр. БашиплI
хитIэри, къуаци, жыг къудами, тхы-
лъымпIэ Iуви, - къыIэрыхьэр триб-
гъэжат. И лъэгуми тхьэмпэ ири-
кIутэжат. Нэхъ тэмэму жыпIэнумэ,

мыр пщыIэт, унэтэкъым. И щхьэ-
щыгу дыдэм дыгъэр къыпхидзырт,
нэр ирищIу. Ныжэбэрей уэшхыр
къыпхыкIагъэнт, иджыщ къыщищIар
зытелъ уэншэку зэфIэтхъар зэрып-
сыфыр.

Нэхъ гъум хъуауэ къыфIэщI щхьэр
Iэ лъэныкъуэкIэ иIыгъыу, ар пщыIэм
къыщIэкIри, зыкъомрэ зиплъыхьащ.
ИтIанэ ихъуреягъым ит псейхэмрэ
жыгхэмрэ къыхупыщIыкIыр къыпи-
щIыкIри, егугъуу пщыIэр зэщIиб-
гъащ. Уэншэку псыфыр дыгъэ
гуащIэм къыщIихри игъэгъущащ.
Удзи бани ихъуреягъым итыр къри-
чащ. Iуэхур иухыу щетIысэхам,
дыгъэри ешауэ къухьэжырт. «Абыи
и махуэ къалэныр игъэзэщIащ», -
егупсысырт лIыжьыр.

Ешу етIысэхыжа нэужь, ныбэ гу-
зэвэгъуэр нэхъри къытехьэлъащ.
Махуэ бжыгъэ дэкIат дахэ-дахэу
шха зэрымыхъурэ. Пшапэр зэхэуэу
хуежьауэ, и уэрэд макъыр япэ иту
къэсыжащ цIыхубзыр. Абы и ма-
къыр зэм псыгъуэ ищIу, зэми гъум
ищIыжурэ, хьэлэмэтыщэу уэрэдыр
къришырт. ПщIэжынтэкъым ар ны-
шэдибэрей макъ итхъунщIыкIарауэ.

Къэсыжам щIакхъуэ Iыхьэ иIыгъти,
и ныкъуэр къыпищIыкIри хьэщIэм
къыхуишиящ.

- Мыр дэнэ къипха? КъэплъэIухуа-
уэ ара?

- Сэ сылъаIуэркъым!
ЩIакхъуэр шхын яуха нэужь, фы-

зым, и къарур къызэрыгъуэтыжауэ
къыщIэкIынт, макъ хэкъузакIэ
«кIуэж!» - жи.

- Сыт щхьэкIэ? Зэгъусэу дыбгъэп-
сэуну сыщыгугъат сэ. Плъагъурэ,
унэ тIэкIури зэзгъэпэщыжащ.

- Сэ си закъуэу сесащ.
- Уесами, закъуэныгъэм нэхъ Iей

щыIэкъым.
- Закъуэныгъэ щыщыIэкIэ, абы

къыхуигъэщIаи щыIэу къыщIэкIынщ.
- Сэ си закъуэу сыпсэуфыркъым,

жьыр къыспеубыд, гъащIэр дыдж
къысщищIу.

- СиIауи сщIэжыркъым сэ а уэ зи
гугъу пщIы гъащIэр.

ТIури зэманкIэ щыму щысащ. Алы-
хьым ещIэ, я гъащIэ быркъуэшыр-
къуэ защIэм егупсысу арагъэнт.

- Сэ сы-Иналщ, - еший лIыжьым и
Iэшхуэр.

- Си гуапэщ. Мэржанщ си цIэр.
ТIури мащIэу погуфIыкI.
- Сыт къэхъуар? - щIоупщIэ Инал.
- ГъащIэ гъэщIэрэщIа зиIэхэм я

хьэлщ иджыпсту дызэрызэпсэлъар.
Аргуэру щым мэхъу. ПщIыхьэпIэ

Iей зыщхьэщахуж фIэкIа умыщIэну,
а тIур щысащ, псыежэх миным хэп-
лъэсами, къабзэ мыхъужын гъащIэм
кIуэцIрыж-къыкIуэцIрыжыжу. ТIуми
я нэгум къищырт банэу зэщIэкIэжа
гукъэкIыжхэм я псэр зэричатхъэр.

Жэщ къатехъуэри, нэхуи щыжащ.

Сыт-тIэ, зэманым и Iуэхур игъэзэ-
щIауэ аращ. Абы и лажьэкъым ду-
нейм текIыжа псэри, зыхуэмейуэ
къалъхуа сабийри, мэжалIэу унэ
лъэгу щIыIэм нэху къыщекIахэри - а
псори абы къыфIэIуэхуххэкъым.

МахуэщIэр къабзэщ, дахэщ. Ду-
нейр къощIэращIэ, гъащIэм цIыхухэр
щогуфIыкI. ЩогуфIыкI псори, за-
къуэтIакъуэм, зи гъащIэм тхьэмыщ-
кIагъэмрэ бэлыхьымрэ хэмыкIхэм
нэмыщIа. ЩогуфIыкI гъащIэм и пIа-
лъэр зымыщIэхэри. Сыт-тIэ ахэр
гъащIэм щIыщымыгуфIыкIынур?
Абыхэм сыт Iуэху къытхуаIэ
екIуэлIапIэншэхэм? Дэращ абыкIэ
псоми ягъэкъуаншэр. Мастэпэм гъа-
щIэм тригъэувахэращ зи гугъу
сщIыр. ЦIыхухэм зэрагугъэмкIэ, дэ
дыкIуэцIрыхуауэ аращ. Абы щыхъ-
ума, ар къызыщыщIынкIэ мыхъун
щыIэ худэ? Езыми зэи и гугъэнтэ-
къым абы нэсыну, ауэ нэсащ, и
гъащIэри къигъэщIри фIэмыIэфIыжу.
АрщхьэкIэ, псэр IэфIщ, гугъэ кIапэм
къегъэпцIэф мы дунейм цIыхуу те-
тыр. Мыхэри аращ зыгъэпсэур -
жыжьэу ягу лъащIэм къыщыпIэжьа-
жьэ гугъэ кIапэрщ.

Дыгъэр тIэкIу къызэрыдэкIуэ-
тейуэ, зы пщыIэм нэху къыщекIа
цIыхуитIыр лъэныкъуэ зырызкIэ
зэбгрыкIащ. Апхуэдэу нэхъыфIщ.
Хэт ищIэн уи насып къыщикIын лъэ-
ныкъуэр? Инал, псэуэгъу къыхуэ-
хъуауэ къилъытэм кIэлъыплъурэ,
йогупсыс: фэ темыт щхьэкIэ, псэ
къабзэ иIэу къыщIэкIащ. Сыти и мы-
хьэнэ а зи гугъу сщIы теплъэм
езым? Дунейм цIыхуу тетым я фэм,
я теплъэм фIэкIа Iуэху ямыIэурэ,
гъащIэу къахуиухар яух.

Сэри абыхэм иджыри къэс сащы-
щащ, ауэ, согупсысри, мыхьэнэ
гуэр иIэу къысхуэщIэркъым теп-
лъэм.

Мэржан лъэныкъуэкIэ IукIауэ
уэрэд къреш. Ар зэпегъэури, джэуэ
жыгым тес тхьэрыкъуэм тхьэры-
къуэбзэкIэ поджэж, щыгъэ бла нэ-
хъей, зэIущащэу кIапсэм тес пцIащ-
хъуэхэм яхопсэлъыхь. А зызыпи-
щIыжхэм я бзэр къызэралъхурэ идж
фIэкIа пщIэнкъым - ещхьыщэщ!

ПщыхьэщхьэхуегъэзэкI хъуами,
лIыжьым къыIэрыхьа щIагъуэ щыIэ-
тэкъым. Зыгуэрым бзум хуидза
пыченэр къипхъуэтати, а тIэкIур
иIыгът.

ИIыгът, быдэу икъузауэ, ишхынуи
ехъуапсэу, итIани, и гъусэм хущыс-
хьу.

Зыри имыхьу дауэ дыхьэжынт
япэ махуэм щыщIэдзауэ. Къыщысы-
жам пыченэ тIэкIур IэщIэущыкъуеи-
хьат. Ауэ зыхущысхьу къызыхуи-
хьар абы хуэныкъуафэ теттэкъым,
- чэф жьэражьэу хэлът.

- Мыр сыт? - щIоупщIэ Инал макъ
хэIэтыкIакIэ.

- Мыри? Мыр цIыхубзщ, - къет жэ-
уап, ину, къикъуэлъыкIыу дыхьэш-
хыу.

- Уефауэ ара?
- Сефащ, уигу иримыхьрэ, зегъэхь.

Уэ пхуэдэ куэдым сыкъыхы-
фIадзэжащ сэ. Екъу уэри. Сыф-
хуейкъым зыми, кIуэ, ущхьэхуитщ.

- Нобэрей махуэм къэскIухьа пэт-
рэ, сэ къэсхьа щыIэкъым, уэ узэфэн
дэнэ къипха?

- Уэри къэфэкIэ пщIамэ, зыгуэр
бгъуэтынт. Зыгъэделэ, уэрэд яжеIэ,
къахуэфи, абы и уасэри къуатынущ.

- ЦIыхубз ефэ слъагъу хъуркъым.
Сыту икIагъэ ар!

- Сыт хэпщIыкIрэ уэ сэ сыщIефэм?
А фадэм нэмыщIам… Абы и фIы-
гъэщ сэ сымылIэу нобэм сыкъы-
зэрысар.

- ЗэрыжыпIэмкIэ, фадэм гъащIэр
кIыхь ещI. УгъэщIэгъуэнщ!

- Сэ схуэдэ урихьэлIакъыми аращ.
- Ар сыт хуэдэ?
- ХыфIадза, зэлъэпэуа, къагъэп-

цIа… - магъ и макъ къызэрихькIэ.
- Сэри сыкъыхыфIидзащ гъащIэм.

Си щIалэгъуэм жьы сымыхъун си
гугъэу сыпсэуащ, бынрэ унагъуэрэ
зиIэм, абыхэм яхуэпщылIхэм са-
щIэнакIэу. Жьы сыхъури, иджы псо-
ри сэ къысщIэнакIэ хъуащ. Си акъы-
лыншагъэм сытекIуэдэжауэ аркъу-
дейщ.

- Сыт бын, унагъуэ жыхуэпIэр? Сэ
сиIатэкъэ ахэр! Сэ нэхърэ нэхъ да-
хэу псэун щIэзыдза щымыIэу къыс-
щыхъурт.

- Насып зиIэ, унагъуэ уиIащ. Сыт-
тIэ къэхъужар?

- Къэхъужари?! Си щхьэгъусэр
машинэкIэ ерыщти, и ерыщагъым
текIуэдэжащ, къыпачауэ езым ещхь
и къуэмрэ сэрэ зеиншэу мы дунейм
дыкъытринэри. Хъарзынэу дыпсэ-
уащ, жьыщхьэхъумэ схуэхъуну сы-
зыщыгугъар ин къэхъуху, итIанэ…

- И гуэныхь Тхьэм къыхуигъэгъу.
Адэ-анэм я бын щIалъхьэжын хуей
мыгъуэтэкъым, еууей...

- ЛIамэ, си насыпт, нэгъуэщI мы-
хъуми, сиIэжкъым, жысIэнти, зэ-
фIэкIат. Иджы сыт, сщIэркъым щы-
гъуэлъыр, щытэджыр, ишхыр, илэ-
жьыр.

Мыпхуэдэу сызэрыхъуар нэхъы-
бэу зи лажьэр арами, согузавэ лей
гуэр къытехьэнкIэ.

- Дэнэ здэщыIэр?
- Ар здэщыIэр Алыхьым фIэкIа

зыми ищIэркъым, сыкъыхыфIидзэри
ежьэжащ. Сэ школым уэрэд жы-
Iэным щыхуезгъаджэу щытат, са-
бийхэми фIыуэ сыкъалъагъуу, сэри
си лэжьыгъэмрэ къыздэлажьэхэм-
рэ пэсщI дунейм темыту. Ауэ, мыбы
лэжьапIэ щимыгъуэту Мэзкуу кIуа
си къуэр къэкIуэжащ ахъшэфI къи-
лэжьауэ, сэри абы сишэну жиIэри.
ЗэрыжиIэмкIэ, унэ къищэхунут, ауэ
зы тIэкIу хущыщIэрт. А «тIэкIу»
жыхуиIэр унэ уасэ псо хъурт. Ара-
ти, куэдрэ семыгупсысу, ди унэри,
абы щIэлъа хьэпшып тIэкIури
сщэжщ, къуэм IэщIэслъхьэри, ез-
гъэжьэжащ, Мэзкуу унэ къыщищэ-
хуну. Сэ Iыхьлыхэм я деж сыкъэнащ,
къуэм сриджэху, жысIэри. Хамэ
унагъуэ ухэсын нэхъ Iей сыт щыIэ?
ЗыспIытI-зысхузурэ, мазэ дэкIащ,
етIуанэри кIэлъыкIуащ, ещанэри,
еплIанэри… Апхуэдизрэ хэтыт узы-
шэчынур, сиIэ тIэкIур къэстхъун-
щIыжри, фэтэр къэсщтащ. Си щхьэр
къысфIэIуэхужтэкъым, быным и гу-
рыгъузым сыхэкIыртэкъыми. Жэщ
къэс пщIыхьэпIэу слъагъурт, къэз-
мыгупсыс дунейм теттэкъым. Анэ-
гур IэджэмкIэ жэрт, сытэджми
сытIысми, абы фIэкIа гупсысапIэ
сиIэжтэкъым. Сыпэплъащ Iэджэрэ,
ауэ и хъыбар къудей къыслъэIэса-
къым.

Дэнэ щысщIэнт къэгъазэ имыIэу си
къуэм сызэрыхыфIидзар? Си фIэщ
схуэщIыртэкъым апхуэдэ къы-
зищIэну. КъызищIащ. И напэ хуте-
гъэхуащ, ауэ сысейм схутегъэхуа-
къым и къуэм къыхыфIидзэжащ
къысхужаIэну.

Си къарур ирикъуху сызэны-
къуэкъужащ. Абы си узыншагъэр
сфIихьри, си IэнатIэми сыпэмылъэ-
щыж хъуащ. Къарууншэ дыдэу сы-
къыщынэм, сымаджэщым сашащ.
ИгъащIэкIэ ущIэлъынт абыи, си узым
къызэригъэза щымыIэми, сыкъау-
жэгъури сыкъаутIыпщыжащ. Сы-
къыщыкIуэжам си лэжьапIэри
симыIэжу, фэтэрми сыщIэмысыжу,
благъэхэри къысхуэмеижу къы-
щIэкIащ. Парк ихьэпIэ дыдэм деж
щыт тетIысхьэпIэм сытетIысхьэщ,
фIыуэ сыгъщ-сыгъри, нэпсым си
къарур щIихауэ, зезгъэщIри, сыIу-
рихащ. Сыкъыщыушам, нэху щат.
Сыкъэщтащ - си бгъум, мис мы дэ
дэщхьу хуэпауэ, зы цIыхухъу щыст.
Си щхьэр и дамащхьэм тригъэщIауэ,
зигъэхъеймэ, сыкъэушын фIэщIу.
Гурэ гурэ зэрощIэ. Ауэ, тхьэмыщ-
кIагъэ сихуами, къабзэлъабзэу сы-
хуэпат а зэманми, гущIэгъу къыс-
хуэзыщIу къызбгъэдэсым си гур
кIэрымыхьэу сыщымэхъашэрт. Сэ
дэнэ щысщIэнт дяпэкIэ къыспэп-
лъэр. ИужькIэ къызэрыщIэкIамкIэ,
ар цIыху гъэщIэгъуэнт, сыт хуэдэ
махуэ пшагъуэри нэфIэгуфIэ, щIэ-
щыгъуэ пщищIу.

- Уи псэм нэмыщI, сыт къоузыр? -

арат ар япэу къызэрызэупщIар.
- ГущIэгъуншагъэм сеукI, - изот

арыншами си нэкIуми къытещ жэ-
уапыр. СиIуэтэжынкIи сымышынэу
икIи сыщымыукIытэу абы жесIэжащ
къыстегуплIа гъащIэм и къекIуэкIы-
кIар. СыкъыгурыIуащ, дауи сы-
къыгурымыIуэнрэт, дызэщхьыр-
къабзэт псомкIи. Абы и нитIым
щIэплъагъуэрт гущIэгъу, псэ къаб-
загъэ, цIыхугъэ, зэхэщIыкI. Мы ду-
неижьым абы фIэкIа сыкъызы-
гурыIуэн цIыху темыту къыщысфIэ-
щIым, и ужь сиувэри сыкIуащ ар
здэкIуэм.

Хуэм-хуэмурэ сесэжырт гъащIэ
екIуэлIапIэншэм. Пэжщ, тынштэ-
къым.

Уэсмэн фадэрэ тутынкIэ зытри-
гъэурти, сэри сыбэмпIэху сефэурэ,
фадэм сесащ. Арат, мы дуней сы-
зытет жыхьэнмэжьым сыкъезы-
гъэлыр. Фадэ тIэкIу сIухуамэ, гъа-
щIэри цIыхухэри дахэ хъужырти,
псори я пIэм иувэжырт. Уи нэгу
зезгъэужьынущ жиIэурэ, Уэсмэн
сришажьэрт. Джэгу ехьэжьа
щекIуэкI щIыпIэхэм дыIухьэрти, дигу
пэщыху бжэIупэхэм дыкъыщыфэрт.
ХъумакIуэхэм дыкъалъэгъуамэ, са-
бийм хуэдэу дыкъыщIэпхъуэжырти,
ди псэупIэм дыкъэсыжыху дыкъа-
жэрт. Апхуэдэурэ
дыкъызэщIэплъэжырти, щIыIэм
дыкъелырт. АрщхьэкIэ апхуэдэ
гурыфIыгъуэ тIэкIухэр сыткIэ пэхъ-
унт зи щIыб къысхуэзыгъазэу ежь-
эжа насыпым.

Иужьым, абы гум и пIэкIэ и бгъэм
мывэ дэлъу къэслъытэжри, адэ жы-
жьэ нэсыжауэ, цIыкIунитIэ хъужауэ
фIэкIа сымылъагъуж насыпым и
гугъу сщIыжакъым, езыми сыкъи-
лъыхъуэжакъым.

- СынодаIуэри, сынохъуапсэ.
ПщIэнкъым тхылъ гъэщIэгъуэн уе-
джауэ утепсэлъыхьыж фIэкIа. Жы-
пIэжын уогъуэт, сэ сыт, си гъащIэр
зэфэзэщ защIэу кIуащ.

ТIури погуфIыкI. ГуфIэну щхьэу-
сыгъуэ лъэпкъ ямыIэми, мэгуфIэ
тIури, лей къезыщIа, къыхыфIэзыдза
псоми я нэхейкIэ. ИтIанэ, щIэды-
хьэшхри езы тIуми ямыщIэжу, за-
хуэмыубыдыжу дыхьэшхыу щIадзэ.

Нэпсымрэ дыхьэшх зэрылъэлъым-
рэ зэныкъуэкъуу зыпэщIоувэри,
щIэх дыдэу тIуми я къарур щIокI…

Бжьыхьэр къихьа къудейми, ду-
нейр щIыIэ хъуат. Жыг тхьэIухудхэм
я тхьэмпэ цIыкIухэр жьы зэрыхъуар
нэрылъагъуу гъуэжьщ. ЛэжьапIэ
къыкIэрыху фIэкIа умыщIэну, Инал
нэхумыщу къызэфIэтIысхьащ. Жей-
кIэ ирикъуауэ аратэкъым, щIыIэм
къигъэушат.

- ЩIымахуэм дауэ дыхъужыну? -
жи, и Iэхэм епщэурэ.

- Япэ щIыкIэ абы дынэсын хуейщ.
- Сыт-тIэ, дыщIынэмысынур?
- МэжэщIалIагъэм е щIыIэм

драудынкIэ мэхъури.
- Ахэм зыгуэр етщIэнт, ауэ уи хьэл

мыхъумыщIэращ сэ сыщIэгузавэр.
- Фадэмрэ тутынымрэ схухыфIэ-

дзэнукъым.
- Апхуэдизу абыхэм удезыгъэхьэ-

хар дэнэ кIуэжа?
- ЛIащ.
- ТекIуэдэжакъэ! Уэри бжызоIэри,

укъызэдаIуэркъым.
- ЗытекIуэдэжар сэращ. ЩIымахуэ

шылэм сэ фIэгуэныхь сыхъури и
джэдыгур къыстрипIати, езыр
дияуэ нэху къекIащ. ГущIэгъуншэщ
мы гъащIэр. Си насыпт, абы япэ сэ
сищамэ, ауэ аргуэрым сыкъигъэ-
нащ. Абы и ужькIэ сыдэхуэхыпащ.
ТегушхуэгъуафIэ сащIри, сэ схуэдэ
дыдэхэм сахъунщIэжащ. Уэсмэнрэ
сэрэ зэдгъэпэща тIэкIухэр, щыгъын
хуабэхэри щIыгъужу, зэбгралъэ-
фащ. Абы лъандэрэ сиIэм и нэ-
хъыфIыр си фэм илъу сыдэтщ. Уэри
зыгуэр степхын си гугъэри арат а
махуэм ауэрэ зыщIыпхуэсщIар.

- Умыгузавэ, дэ иджы зыри къыт-
теуэнукъым.

- ТхьэмыщкIагъэрэ гузэвэгъуэрэ
фIэкIа.

- Куэдщ дэ гузэвэгъуэрэ бэлыхьу
тлъэгъуар, дунейм хьэзабу тету
хъуар дэ тIум щхьэкIэ къимыгъэ-
щIамэ.

- Куэдт, ауэ дэ жытIэмрэ Алыхьым
къытхуиухамрэ щызэтемыхуэр дап-
щэрэ!

- ФIым дегъэгупсыс, дегъаджэ.
ИIэт, унэгуащэ, моуэ IэфIу схуэп-
щафIэт, джэд лыбжьэм мырамысэ
щIыгъужу, мис а уэ зэрыпщI хабзэм
хуэдэу къэгъэхьэзырыт.

- Лыгъур гъэжьа хьэзыру щыIэщ.
- Хъунщ арами, къытегъэувэ, пIас-

тэ щIыгъуу.
- Куэдщ, - мэдыхьэшх цIыхубзыр,

- думыгъэджэгуу тшхын тIэкIу къэд-
гъэлъыхъуи нэхъыфIщ, си гур Iейуэ
щIолIыкI.

Дунейр дыгъэ-щыгъэм щысхьы-
жыркъым, тхьэмпэ жьэдэбзыкIа
зэщымыщ къомыр кърепхъых.
Ахэр напэм, Iэпкълъэпкъым щабэу
къоIусэри, сэлам къуахам ещхьу,
йохуэхыж, лъэгущIыхь защI. Къы-
пымыхуахэр, къехуэхам ехъуапсэ
хуэдэ, я нэ къижу къоплъых. Инал-
рэ Мэржанрэ макIуэ, я Iэблэр зэ-
рыIыгъыу, тхьэмпэ цIыкIу кIуэдыж-
хэм я уэрэдым щэху защIауэ
едаIуэу.

щыщIэхэр къэб-

г ъ э л ъ э г ъ у э н

щхьэкIэ зэфIэкI

уиIэн хуейщ. А

къалэн мытын-

шыр я пщэ къы-

дохуэ тхакIуэ-

хэм. Абыхэм я гу-

рыхуагъэр, ябгъэ-

Гъуэгу къежьапIэ

Щомахуэ Залинэ
и гуащIэр

Щомахуэ Залинэ Хьэзрэт и пхъур

1988 гъэм Инарыкъуей къуажэм къы-

щалъхуащ. КъБКъУ-м ФилологиемкIэ

институтым адыгэбзэмрэ литерату-

рэмкIэ и къудамэр къиухащ.

Урысей Федерацэм и Ипщэ щIына-

лъэм и тхакIуэ ныбжьыщIэхэм я

зэIущIэм хэтащ (2008 гъ.). Абы и тхы-

гъэхэр «Шыхулъагъуэ» литературэ ха-

сэм къыдигъэкIа «КъудамэщIэ», «Шы-

хулъагъуэм» и вагъуэхэр» тхылъхэм

итщ.

МазитI хъуауэ тхакIуэ ныбжьы-

щIэр «Адыгэ псалъэ» газетым и коррес-

пондентщ.

дэлъ зэчийр зыхуэдэр къозыгъащIэр мис а

зи гугъу тщIыхэр тхылъеджэм и пащхьэ

художественнэ псалъэм и къарукIэ ирилъ-

хьэн зэрыхузэфIэкIырщ.

А IУЭХУГЪУЭХЭР хъарзынэу къызэ-

хъулIэ тхакIуэ, усакIуэхэр зэрыдиIэр уи

гуапэ мыхъуу къанэркъым. Абыхэм я

нэхъыбэм къежьапIэ яхуохъу тхэн

щIэзыдзэхэм илъэс тIощIым щIигъуауэ

щадэлажьэ «Шыхулъагъуэ» литературэ

хасэр. Абы къыщIэхъуа куэд иджыпсту

лъэпкъ литературэм жыджэру хуолажьэ.

Апхуэдэ тхакIуэ ныбжьыщIэхэм

ящыщщ сабийми балигъми зэхуэдэу яхуэт-

хэ Щомахуэ Залинэ. ГъащIэм и плIанэпэ

псоми нэ жанкIэ доплъэ, куэдым гу лъетэ,

ахэри Iэзэу и тхыгъэхэм къыщегъэлъэгъуэ-

жыф абы. Куэд мэхъу Залинэ и тхыгъэхэр

зытеухуар: цIыху щхьэхуэм и гъащIэ гъуэ-

гуанэм, зэныбжьэгъугъэм, лъагъуныгъэм…

Абыхэми къыщызэтеувыIэркъым. Псэу-

щхьэхэм, мэзым щIэс хьэкIэкхъуэкIэхэм,

уэгум ит бзухэм нэгъунэ я деж носри, абы-

хэми сабий рассказ хьэлэмэтхэр ятритхы-

хьын хузэфIокI.

Дунейм теткъым цIыху, гулъытэ хуэ-

мейуэ, я нэхъ лъэрызехьэ, зыми хуэмыны-

къуэ зи гугъэжхэм я деж къыщыщIэдзауэ.

Псоми хуэдэжкъым жьыкIэфэкIэхэр,

дэхуэхахэр, зи Iэпкълъэпкъыр къызыдэ-

мыбзыжхэр, пIэхэнэ дыдэхэр. Щомахуэм

художественнэ литературэм и бзэ дахэкIэ

къегъэлъэгъуэф абыхэм я дунейр. ГъэщIэ-

гъуэнракъэ, Залинэ и рассказхэм хэт ап-

хуэдэ цIыхухэр нэхъ гуапэщ, нэхъ хьэлэлщ,

нэхъ гу къабзэ-псэ къабзэщ. Абы гу лъып-

тэн щхьэкIэ «Нэхунэ», «ПIэхэнэ» рассказ-

хэм уеджэну фIэкIа ухуейкъым.

«Нэхунэ» рассказыр теухуащ зи нэхэр

къэмыплъэ хъыджэбзым и гъащIэм. «…Сэ

нэкIэкъым сызэрыплъэр, гурэ псэкIэщ,

икIи зи нэ къаплъэхэм нэхърэ мынэхъыкIэу

слъагъуу къысфIощI», - жеIэ Нэхунэ.

Пэжуи, гъэщIэгъуэнщ нэфым и дунейр,

и гъащIэр, и гупсысэкIэр. Нэхунэ «и

гъуджэр и Iэпэхэрщ», абы и теплъэри езым

къызыфIегъэщIыж: «Си пэр цIыкIущ,

Iупэр баринэщ, сыт щыгъуи Iэпкълъэп-

къым иувэ щыгъын сщыгъщ…» Хъы-

джэбзым и нэм къыхуэт нэхугъэр и гум

щызэтрихьа хуэдэщи, ар маблэ, псоми

егуэпэкIыу. Хъыджэбзым и гум гугъэр зэи

ихуакъым. «Гугъэр адэ щIэинщ», - жаIакъэ,

Нэхунэ и гугъэри арат. Машинэм щыпэ-

щIэхуам, абы и нэгум къыщIыхьат и адэр,

и тхьэкIумэм къиIуат псалъэ: «Уэ уифI Iэ-

джэ иджыри цIыхухэм екIынущ». Зы жэщи

гъуэлъыжакъым Нэхунэ, и нитIым ялъа-

гъуу къэушыну мыгугъэу. Къэушащ.

Дуней нэхур илъагъужащ. Апхуэдэу тха-

кIуэ ныбжьыщIэм къыуеIуэкI гугъэм и

къарур зэрыиныр, абы куэд зэрыхузэфIэ-

кIыр.

ГъэщIэгъуэну ятотхыхь Щомахуэ Зали-

нэ псэущхьэхэми. УкъигъэуIэбжьу уоджэ

«Дыгъужьым имыгъэгъуа» рассказым.

ХьэкIэкхъуэкIэхэри мэпсэу, хабзэ пыу-

хыкIа гуэрым тету, яIэжщ езым я хьэл-щэн.

ГъэщIэгъуэнкъэ-тIэ, абыхэм я дежкIи хаб-

зэм ебакъуэр епцIыжакIуэ мэхъу. Сыт

дыгъужь адэм имыгъэгъуар? Игъэгъуа-

къым и шырыр дыгъужь хабзэм зэры-

текIар, адэ-анэм зэрепцIыжар, лы Iыхьэм

къигъэделэу и щхьэхуитыныгъэр тын-

шыгъуэ мыфэмыцкIэ ихъуэжыну и ужь зэ-

ритар. «Гугъу зумыгъэхь, ди адэ, сэ мыбы

сыщотынш, пщэдей сыт сшхыну жысIэр-

къым, псори хьэзырщ», - жеIэ дыгъужьым

и къуэм. Ар дыгъужь адэм игъэгъуакъым,

и унагъуэр зытекIуэда бийм и къуэр яте-

лажьэу и гум техуэнутэкъыми. Аращ и шы-

рым и псэр езы адэм щIыхихыжри.

Дыгъужь зэрыбыным теухуа мы расска-

зым щIагъыбзэ гуэри щIэлъщ - мыбыхэм

я хьэл-щэнхэм хуэдэ зиIэ цIыхухэри дунейм

щыгъунэжщ. ЩыIэщ мыбы къыхэщыж

дыгъужь анэм хуэдэу, зи кIэтIийр зи ва-

къэпсу быным телажьэ цIыхухэри, ды-

гъужь шырым хуэдэу, адэ-анэр зэхэ-

зымыщIыкI быни, напэншагъэр зымы-

гъэгъу ади.

ХьэкIэкхъуэкIэхэм, бзухэм я дуней теты-

кIэм уакIэлъыплъмэ, телъыджэ куэд яды-

болъагъу. Абы и лъэныкъуэкIэ щIэщы-

гъуэщ Залинэ и «Тхьэрыкъуэ IэрыпI» рас-

сказыр. ГъэщIэгъуэнщ, цIыхуIэ зэреIусам

щхьэкIэ имыдэжу бзу анэм и шырыр аб-

гъуэм къызэрыридзыр, тхьэрыкъуэ шы-

рыр цIыхум IэрыпI зэрищIыр, тхьэры-

къуэм лъэтэкIэ зыщригъасэкIэ къигъэсэбэп

Iэмалхэр, иужькIи унагъуэ иухуам ири-

гъэплъыну ажалым къезыгъэла цIыхур и

«псэуалъэр» - абгъуэр здыфIэлъ жыгым зэ-

рыбгъэдишэр.

Дунейр плъыфэ куэду зэхэухуэнащ. Ар

зэрыплъагъунур елъытащ узэреплъ нэм, уэ

езым уиIэ хьэл-щэным. Щомахуэр

набдзэгубдзаплъэу кIэлъоплъ гъащIэм.

Аращ абы и рассказхэр щIэщыгъуэ

зыщIыр.

 ГУГЪУЭТ  Заремэ.

- Мадоннэ, уэрэд къызжеIэ, - зы-
къыхуегъазэ зыгуэрым Мэржан.

- И уасэ къызэт.
- УщыкIащ уэ!
Мэржан зыри жимыIэу и щхьэр

ирехьэхри, адэкIэ макIуэ.
- НакIуэ нобэ си лэжьапIэм, - жи

Мэржан.
- Дэнэ?
- ЦIыху нэхъыбэу здэщыIэм.
- Уэрэд жыпIэну ара?
- Сэ жысIэнщ, уэ ахъшэ къыхэп-

хынщ.
- Апхуэдэу ахъшэ куэд къуатыну,

уи закъуэ пхузэщIэмыкъуэжу? Зы-
ри къыдамытмэ-щэ?

Мыдрейм абы пидзыжаIакъым,
апхуэдэуи къэхъу хабзэти. Носри,
къоувыIэ. Мэржан щIедзэ. Зыгуэр-
хэри къокIуатэ, хэти ахъшэ къы-
хуедзри йожьэж. Иныкъуэхэм деж
зэпаудурэ, «Мадоннэ, мыр къыдже-
Iэт, мор къыджеIэт», жаIэурэ къо-
кIий, мыдрейри хьэзырыпсщ. Ина-
ли ахъшэ къакIуэр илъэгъуащи,
гумащIэ къэхъуауэ къофэ, щытхэр
егъэдыхьэшх.

ТIури ешати, мащIэ-куэдми, къы-
хаха тIэкIур къызэщIакъуэри къо-
жьэж.

Тыкуэным щIохьэ, къахущIэкI
шхын хьэзыр тIэкIу къащэху. Ап-
хуэдэ куэдрэ къэхъуртэкъым, нобэ
я насып къикIат.

- Сыт МадоннэкIэ къыщIоджэхэр?
- УмыщIэу ара? Ар уэрэджыIакIуэ

цIэрыIуэщ.
- Уэ пхуэдэуи?
- Сэ къыслъэщIыхьэну ар сытми?
ТIури мэдыхьэшх. Иужьрей зэма-

ным абыхэм цIыхуфэ къатеуэжащ.
Носыжхэри, Iэнэ къаузэд. Мы-

пIащIэхэу, шхапIэ зыкъизыхышхуэ
щIэс хуэдэ, къащэхуауэ хъуар яу-
хыху шхащ. Хьэ цIыкIури Iыхьэншэ
ящIакъым.

Ар насыпышхуэт. Махуэ къэс я
хъуэпсапIэрат. Ар нобэ къащехъу-
лIэм, тIури пасэ дыдэу Iурихащ.

Нэху щыуэ пщыIэм къыщIэкIа Инал
къэуIэбжьащ. Я пщыIэм пэгъунэ-
гъупсу щIалэ щхьэбаринэ цIыкIу, зы-
гуэрхэр иуцIырхъыу щыст.

- Уи пщэдджыжь фIыуэ! - мэкIуатэ
Инал.

- Зэ-зэ, си гугъу къыумыщI
иджыпсту, - мэлъаIуэ пщэдджыжь
хьэщIэр урысыбзэкIэ.

Инал ар зэпеплъыхь, зищIысыр
къищIэн и мураду. ГъэщIэгъуэнщ,
щхьэц баринабзэр нэм щIэуэу
кIыхьщ, кIэщI-кIэщIурэ къиIэт и нэ
нащхъуэхэр дыгъэм пэлыду къып-
фIощI. Езыр гъур цIыкIущ, Iэ сэ-
мэгукIэ матхэ. Нэрылъагъущ ар а
итхым хуабжьу зэрыдихьэхыр.
Инал щIалэм и щIыбагъым къыдо-
хьэри, абы итхым йоплъ. Езым ап-
хуэдэу дахэу гу зылъимыта жыг-
хэмрэ я унэ цIыкIумрэ итт сурэтым.
ГъэщIэгъуэныракъэ, ауэ щыт жыг-
хэм псоми я щхьэр зэхагъэлъэдэ-
жауэ зэIущащэм ещхьт. Ахэр зэ-
гурыIуа хуэдэу къыпщыхъурт унэр
яхъумэну. ЗыкъэзыщIэжа сурэты-
щIыр къощтэ, и щIыбагъым дэтыр
елъагъури.

- Дахэщ, къохъулIащ, - погуфIыкI
Инал.

- Сыкъэбгъэщтащ, - жи щIалэ
мыцIыхум, и нитIыр хуиту игъэп-
лъэн мурадкIэ, и щхьэцыр ирилъэ-
щIэкIыурэ.

- Узгъэщтэн муради сиIакъым, ауэ
гъэщIэгъуэн сщыхъуащ нэхумыщу
мыбдеж щыпщIэр.

- Сэ сысурэтыщIщ. «Нобэрей гъа-
щIэр» - аращ си лэжьыгъэм фIэс-
щынур. ЦIыхухэр зэрымыIыгъмэ,
зым адрейм зыщIимыгъакъуэмэ,
къащыщIынкIэ хъунур къэзгъэлъэ-
гъуэну аращ зи ужь ситыр.

- Тхьэм къуигъэхъулIэ, - жеIэри,
Инал нэщхъейуэ къыIуокIуэтыж.
ЩIалэм и псалъэхэр сэм хуэдэу зы-
хэуа лIыжьыр псэлъэжын дэнэ къэ-
на, и тэмакъым зыгуэр къыпэ-
щIэувауэ Iупс къудей хуегъэхыртэ-
къым. Дауи, къыгурыIуат Iейм и
Iеижу, дэхуэхам, хыфIадзам и щап-
хъэу зэрагъэлъагъуэр. Езыми
къыгурыIуэжат ар зыкъом щIауэ,
ауэ…

Дыгъуэпшыхь къищэхуа тутыным
щыщ щIэзыгъанэу къыщIэкIа Мадон-
нэ гъащIэм игъафIэу къилъытэ-
жырт, пщыхьэщхьэм и ныбэ изу
шхэри тутын уаси къыхуэнати. Арат
насыпуи гурыфIыгъуэуи зыхуеи-
жыр. Ар зылъэгъуа сурэтыщIыр
зыкъомрэ къеплъри, итIанэ и нэр
къижу къыбгъэдэлъэдауэ къолъэIу и
сурэт иригъэщIыну.

- СыхущIыхьэркъым сэ, сшхын
къэзлэжьын хуейщ, - зытригъэ-
хьэркъым Мадоннэ.

- И уасэ уэстынщ, - къикIуэ-
тыркъым мыдрейри.

- Дапщэ?
- Япэ щIыкIэ фшхын тIэкIу,

итIанэ… СщIа уи сурэтыр ягу
ирихьмэ, пхуэфащэр уэстынщ.

АбыкIэ зэгурыIуэри, сурэтым
иужь ихьахэщ. Япэ щIыкIэ щIалэм и
нэр къытримыхыу цIыхубзыр зэ-
пиплъыхьащ, итIанэщ тхэн щы-
щIидзар.

Шэджагъуэ хъуху щIалэр сурэтым

елэжьащ, мыдрейми зигъэхъейр-
тэкъым.

Шэджагъуэ нэужь хъуауэ, щIалэм
ищIар зэрыщыту хыфIидзэжащ.

- Хъуакъым сызэрыхуейм хуэдэу,
- и нэ езэшахэм щIоIуэтыхь. - Пщэ-
дей уи ахъшэр къэсхьынщи, иджы-
ри дылэжьэнщ, - и хьэпшыпхэр
зэщIекъуэри IуокIыж.

Инал щIалэм хыфIидза тхы-
лъымпIэ напэр къещтэж. Абы Ма-
доннэ и сурэтыр тхьэIухуду щIауэ
итт.

- СщIэркъым мыр игу щIримы-
хьыжар, - гъумэтIымэурэ сурэтыр
унэм щIехьэри, псей къудамэ
къыхэпIиикIым ирегъэубыд.

- И гугъу умыщI, - нэхъыбэрэ
ищIыху, нэхъыбэ къэдлэжьынщ.

ЕтIуанэ махуэм сурэтыщIым куэд-
рэ зригъэжьакъым. Дунейр иджы-
ри жейбащхъуэу къэсащ. И Iэмэп-
сымэхэр зыдэлъ пхъуантэм нэмыщI,
абы иIыгът шхын зэмылIэужьы-
гъуэхэр зэрылъ сумкэшхуи. Мэ-
жэщIалIэ цIыхур хуейкъым мылъкуи
былыми, ар зыхуейр щIакхъуэ
Iыхьэщ. Щыри, хьэ цIыкIур еплIанэу,
тIысри зэдэшхащ. Щыми я гъащIэр
къызэрекIуэкIар жаIэжащ. ЦIыхубз
хьэлым щыщу гъын тIэкIур хузыхэ-
мыну къэнати, Мадоннэ и хъыбарым
ари тIорэ-щэрэ къыхиухуэнащ.
ФIыуэ гъыщ-гъыри, уэрэд къыхи-
дзащ - псэ зиIэм уэрэд жеIэ. ЩIалэр
къыщылъэтщ, и хьэпшыпхэр пса-
лъэншэу къигъэхьэзырщ, Мадоннэ
игъэтIысри, сурэт ищIу щIидзащ.
Дунейм трамыгъэт хьэмаскIэ цIы-
кIури (къеуаIа хъунт) пщIэууэ
къыIулъэдэжри къабгъурытIыс-
хьауэ, ари щысщ. ИщIащ щIалэм су-
рэт, дыгъэм и нэр щIилъафэу жейр
къытеуэпэху. Пкъымызагъэу щыта
хьэми и щхьэр Мадоннэ и лъакъуэм
щабэу къыкIэрилъхьэри жеящ.

ИщIым, тригъэкIыжу сурэтым
кIэрыса щIалэри арэзыуэ щэтащ, су-
рэтыр зэрыхуейуэ, и гур загъэу
къызэрехъулIар нэрылъагъуу.

- Узэрыхуейуэ хъуа? - щIоупщIэ
макъ щабэкIэ цIыхубзыр.

Арэзыныгъэмрэ гупсысэщIэ къып-
кърыхьамрэ гухэхъуэгъуэ зрата щIа-
лэм ищIар псалъэншэу къыхуеший.
Сурэтыр гъэщIэгъуэнт. Езым тра-
щIыкIа пэтми, абы итыр къэцIы-
хугъуейт.

- Сэракъым мыр…
- Уэращ, сэ апхуэдэущ узэрыс-

лъагъур.
- Си щхьэцыр щхьэ кIыхьу, хужьу

пщIа, сэ Iэджэ щIащ щхьэц кIыхь зэ-
рысхуземыхьэжрэ.

- Ар уи псэращ, Мэржан, гъащIэми
дунейми сыт хуэдизкIэ ухамыута-
ми, уи псэр уэсыщIэ къесауэ къаб-
зэу, нэхуу къэнащ.

- Си щыгъын зэхэчэтхъар къыу-
мыгъэлъэгъуэнкIэ Iэмал имыIэу
арат? - гукъанэ хэлъу къопсалъэ
цIыхубзыр.

- ГъащIэм удын къуидзахэращ ар.
Уи нитIым мы гъащIэм ущылейуэ
утету къызэрыпщыхъужыр щIолъа-
гъуэ. Узыхэсыр бжьыхьэ жыг
тхьэмпэкъым, атIэ укъэзыухъуре-
ихь дунейрщ. Гу зэрылъыптащи,
мыбы щолъагъу плъыфэ псори зиIэ
тхьэмпэхэр.

- ФIыцIэхэр дэ тхуэдэхэра? -
щIоупщIэ цIыхубзыр. - Арамэ, ду-
нейм и Iыхьэ щанэ мэхъу ахэр.

- Хьэуэ, ахэр цIыху икIэхэращ.
Плъагъуркъэ, жыгым пытыху зыри
фIыцIэ хъуркъым, къыпыхуа, мып-
хуэдизым къахэхуа иужьщ…

«Си къуэм хуэдэхэрщ жыхуиIэр»,
- къыходзэкъыкI цIыхубзым и гур.

- Зи щхьэр къозыхьэлIа хьэ
цIыкIур дауэ къыпщыхъурэ?

- Сыт ар щIэгъыр?
- Уэращ. БзэмыIуми, абы укъы-

гурыIуэу, игу къыпщIэгъууращ.
- ГъэщIэгъуэну пщIащ. Мы зы су-

рэтым сыту куэд къипхуихыну,
укъеджэф къудеймэ.

- Сэракъым сурэтыр зыщIар,
гъащIэрщ.

- Уэ къыпхуэлъэгъуащ сэ сызэры-
щыт дыдэр, адрейхэм ялъагъур си
теплъэ чэтхъа къудейрщ.

- Сэ сызэрысурэтыщIыр арагъэнщ.
- УмысурэтыщIмэ, цIыхум и псэр

умылъагъуну, и гум щыщIэр къэ-
лъагъугъуейуэ ара?

- СщIэркъым, Мадоннэ, сщIэр-
къым, сэ сурэтыщIым и нэкIэ фIэкIа
зэи слъэгъуакъым мы дунейр.

- Уи насыпщ уэ, Алыхьыр къып-
хуэупсащ. СызэрыцIыкIурэ со-
хъуапсэ сурэтыщIхэм, мы си псэм
зы сурэтхэр ещIри, языныкъуэ
сурэтыщIхэм я IэрыкIхэр ягъэсы-
жынт, ахэр ялъэгъуамэ. Зы лъэIу
пхузиIэт…

- КъызэлъэIу, сыткIэ ухуейми, сэ
уи щIыхуэ стелъщ.

- Анэ уиIэ?
- Алыхьым и шыкуркIэ, сиIэщ.
- Хъумэ, уи анэр фIыуэ лъагъу,

пщIэ хуэщI, и жагъуэ умыщI,
имыщIэу зы лъэбакъуэ умыч. Хуэ-
гъэгъу анэм, лъагъуныгъэ ебэкIым
укIуэцIишыхьа иужь уитхьэлэу
къыпщыхъуми, зэгъащIэ - уэращ абы
и гъащIэр, и псэр, уэращ щIэбауэри.
Быныншэ гъащIэр ар щыхупIэм ещ-

хьыркъабзэщ, уехуэх зэпытщ, и
лъащIэри умыгъуэтыжу.

- Мамэ нэхъыфIу слъагъу тету
къыщIэкIынкъым мы дунейм!

- И насыпщ, сефыгъуэркъым,
сохъуапсэ. Си гур сфIохъуапсэ,
есщIэнури сымыщIэу. ЗызукIы-
жынут, ауэ дунейм апхуэдэу те-
кIыжхэр хьэдрыхэ фIыуэ щамы-
лъагъуу жаIэри, сошынэ. Дуней
гъащIэми сыкъыщызэрамыпэсу, сы-
зэхамыгъэхьэу щызохь, абы сы-
кIуэрэ аргуэрыр арамэ, нэхъеиж-
къэ?

- Уигу къыумыгъэкIыххэ ахэр, уэ
упсэун хуейщ.

- ПщIащэрэт уэ махуэм и кIуэцIкIэ
тIэу-щэ зызукIыжыну сыкъызэры-
техьэр. Ауэ зы къару лъэщ гуэрым
сыкъегъэувыIэж. Арауэ къыщIэ-
кIынущ мы дунейр зэтезыIыгъэри.

- Арагъэнщ… сэ уи сурэтыр схьы-
жынщи, и уасэ жыхуэсIар сIыгъыу
къэзгъэзэжынщ.

- ДызэгурыIуащ, - жи щэху дыдэу
Мадоннэ.

Щхьэ баринэм и хьэпшыпхэр зэ-
щIекъуэжри, ищIа сурэтхэр къыт-
рахынкIэ шынэ нэхъей, быдэу иIы-
гъыу йожьэж пIащIэу.

- Къигъэзэжынукъым.
- Сыт жыпIар? - иджыри къэс щэ-

хуу щыса Инал, зыкъищIэжа хуэдэ,
щIоупщIэ.

- А ежьэжам къигъэзэжынукъым,
- къытрегъэзэж Мэржан а и пса-
лъэхэм, жиIэм и гъащIэ псор епхауэ
къызэрыщыхъум гу лъыптэу. - Ар-
гуэрым къытпыкIынур къытпихри,
ежьэжащ. Мес, къызэмыплъэкIыу
мажэ, къаубыдыжынкIэ шынэу.
ДыкъыхыфIидзащ абыи!

- Хьэуэ, ар дауэ пхужыIа? ЩIалэр
и лэжьыгъэм щогуфIыкIри аращ.
Абы къигъэзэжынущ нобэ мыхъу-
мэ, пщэдей. Ар апхуэдэкъым, - и
фIэщ ищIыну хуейкъым Инал мобы
и псалъэхэр.

- Деплъынщ, д-е-е-е-плъынщ, -
жиIэурэ, и щхьэр пIэм щегъэтIылъ.
И нэпсыр къыщIож, гумахэ хъуащи,
къыфIыщIож, хуейми-хуэмейми. -
Абы къимыгъэзэжмэ, сэ зызукIы-
жынущ, - Инал зэхимыхын хуэдэу
къеIущэщ.

И гум мураду ирилъхьарэ ауэ сыт-
ми жиIарэ езы дыдэм хузэхэмыхы-
жу Iурех.

Нэхущым къэуша Инал ерагъ-
мыгъуейуэ Мадоннэ къыщилъэфри,
ежьахэщ. Нобэ Мадоннэ къэфэн
идэркъым, гукъыдэж иIэкъым. Ауэ
я насып къикIащ, дыгъэм зрагъэууэ
тетIысхьэпIэм тIури здытесым,
гущIэгъу къахуищIри, зыгуэрым
ахъшэ къаритащ. ЦIыхухъухэм сы-

тым дежи шхэн тIэкIур зыхалъхьэ
щыIэкъым, Инал сом къимыгъанэу
щэхуащ. Нобэ гукъыдэмыж Мэр-
жан тутыни къыхуищтащ гъэфIэ-
ныпщIэу. Iэнэ зэгъэпэща къиузэда
пэтрэ, цIыхубз гукъыдэжыншэм
шхэн идэркъым. Тутын щIигъанэщ,
тIэу-щэ и Iупэм Iуилъхьэри, хыфIи-
дзэжащ. Ар псэлъэгъуей, гукъыдэ-
жыншэ хъуат. И щхьэм щыкIэ-
рахъуэрт: «Абыи дыкъыхыфIи-
дзащ… Псоми дыкъыхыфIадзащ,
зыри хуейкъым дэ ди гъащIэм!»

- Сыт къэхъуар? - хуэмышэчу
щIоупщIэ Инал.

- Хьэ цIыкIур бгъэшха?
- Псом япэ.
- Гъашхэ ар уэ къыпхуэнэмэ, зыми

иумыт, и жагъуэ къыумыгъэщI,
хьэфIщ ар, хьэфI дыдэщ.

- Уэ ушхэнукъэ?
- Хьэуэ, сэ сыхуейкъым, си

Iыхьэри узот.
- Тшхын куэду щыIэщ, пщэдей

пщэдджыжь тIуми тшхынщ. Усыма-
джэу арамэ, къызжеIэ, хущхъуэ
къыпхуэзгъуэтынщ.

- Псэуз хущхъуэ щыIэкъым,
уемылIалIэ.

- Уи узыр теувыIауэ щытащ, сыт
ар къэзыгъэхъеижар?

- Къэ-кIуа-къым.
- Хэт?
- СурэтыщIыр.
ЗэрищI хабзэм ещхьу, и Iэр лъа-

гэу дрехьей, иредзыхыжри Инал
къыщIокI. Тригъэуркъым, еубзэр-
къым фызым, иужэгъуагъэнщ.
Псалъэу жепIэр мывэ блыным хуэ-
дэу кIуэцIрызымыгъэкI щхьэм езэ-
уэну хуейкъым.

Пэшым къыщIэна тхьэмыщкIэр
Алыхьым, псэхэхым йолъэIу и псэм
телъ бэлыхьыр нэхъ кIэщI ящIыну,
магъ-мэубзэ, къикI щIагъуэ щы-
мыIэми. Iуэхущ дунейр бужэгъу-
жауэ утетыну, гъащIэм и IэфIагъ
пхузыхэмыщIэжмэ…

Пщэдджыжьым Инал зыщхьэщы-
хьа Мадоннэ плъыржьэрт, мафIэр
къыщхьэщихыу. Жейуи къыщIэкIын-
тэкъым, и натIэм зэреIусэу, и нэр
къызэтрихащ.

- КъэкIуа? И макъ зэхэсха си гу-
гъэщ.

- Хьэуэ, къэкIуакъым, и Iуэху
хуэкIуа къыщIэкIынкъым. Апхуэди-
зу щхьэ угузавэрэ, къэкIуэнщ,
къэмыкIуамэ.

- Махуэ едапщанэ хъурэ къызэ-
рымыкIуэрэ?

- ЕтIуанэ.
- КъэкIуэнукъым-тIэ ар, жысIа-

тэкъэ, къэкIуэнукъым.
- Ушхэн тIэкIу?
- Сыхуейкъым.

- НтIэ, уэрэд жыдгъэIэ.
- Сыхуейкъым, зыри сыхуейкъым!
СурэтыщIыр къалэ уэрамхэм къы-

щигъуэтын мурад иIэу, Инал
ежьащ.

Щхьэ баринэр щимыгъуэтым,
хущхъуэ щапIэм щIыхьэри лъэIуащ.
ЛъэIуащ лъэгуажьэмыщхьэу тIысри,
плъыржьэрым и хущхъуэр къра-
тыху. Инал къэтыху щIэмыкIыу,
щIэмыплъу Мадоннэ и пIэ лъапэм те-
сащ хьэ цIыкIур, къугъыу, пщIэууэ.
Абы къыгурыIуэ хуэдэт цIыхубз
тхьэмыщкIэм и гум щыщIэр, и псэм
телъ хьэлъэр.

Инал къихьа хущхъуэр хурифа-
къым сымаджэм, ар сэ къызэузым
и хущхъуэгъуэкъым, жиIэри. Жэщ
псом Iуэщхъуу, щэIуу хэлъащ. Ар
зэм-зэмкIэрэ и къуэм еджэрт. И
щхьэр зэуэ къиIэтырти Iэпыхужырт,
итIанэ сурэтыщIым щIэупщIэрт.
КъызэрымыкIуар къызэрищIэу, ину
хэщэтыкIырти, блынымкIэ зигъэзэ-
жырт.

Абы щхьэщысащ Инал, и Iэр
иIыгъыу, къыхуихъумэну Алыхьым
елъэIуу. Езым гу зылъитэжарати,
фIыуэ илъэгъуат а цIыхубзыр. Но-
бэм къэсыху лъагъуныгъэр зыхэ-
зымыщIа гур къэщIалэжат. Ауэ езы
Мадоннэ и гум къыхуилъыр ищIамэ,
и насыптэкъэ. Хьэуэ, абы и къуэм
фIэкIа нэгъуэщI зыри фIыуэ илъа-
гъуркъым, абы и дежкIэ ар… Нэху-
щым тIэкIу нэхъ къэплъэжа цIы-
хубзым елъагъу къещхьэукъуэхыу
къыщхьэщысыр. И щхьэ хужеIэж:

- ТхьэмыщкIэ, си ягъэкIэ хуиту же-
якъым, згъэгузэващ. Уэрыншамэ,
дауэ сыхъуну пIэрэт? Тхьэмыщ-
кIагъэ Iей къыслъысынт. Иджы со-
шынэ усфIэкIуэдынкIэ. ЦIыхур
фIыуэ щыплъагъум деж уи гъащIэр
абы щхьэкIэ ауи къыумыдзэу пхуэ-
тынущ. Сэри сыапхуэдэщ. НтIэ, ар
лъагъуныгъэкъэ?!

И зэмант абы? Хьэмэ зэман
имыIэу ара гухэлъ къабзэм? Дунейм
уэращ къысхуейуэ щызиIэр.

Иужьрей псалъэхэр зэхэзыха
Инал Мадоннэ и Iэр къипхъуэтауэ
егъэхуабэ, ба хуещI. ГъащIэм ириу-
дэкIым-ириудэкIыурэ, иджы ар къа-
хуэупсэжащ мы дунеижьым щамы-
щэ-къыщамыщэху лъагъуныгъэмкIэ.
ТIури мащIэу погуфIыкI.

- Дызэрыгъашэ, - жи Инал, зы-
къищIэжа хуэдэ.

- Ди жьы хъугъуэми?
- Сэ иджыри къэс къэзмышэу сы-

зыпэплъар уэращ, уэращ си гум
трищIа мылыр къызыхуэгъэвыжар.

- Узэрышэн щхьэкIэ, щыхьэт
ухуейкъэ?

- Алыхьыр ди щыхьэтщ, абы
нэхъ щыхьэтышхуэ дэ дгъуэтын-
къым.

Тутынылъэм тхылъымпIэпс ды-
жьыныфэ илъти, ар Инал Iэлъын
ещIри, и нысащIэм Iэрелъхьэ. Мадон-
нэ и нэчыхь Iэлъыныр зэпеплъыхь
псалъэншэу. Зыгуэрым къилъэ-
гъуамэ, къыщыдыхьэшхынт, ауэ хэт
щIэмыхъуэпсыр фIыуэ илъагъур
щхьэгъусэ хуэхъуну?

ЦIыхубзыр уз гуэрым зэришхыр
нэрылъагъут. Махуэм зиукъэбзауэ
и пIэ щиувэ зэманым Iуэщхъу хъу-
ащ. Абы зищIэжыртэкъым. Инал
къигъэщтащ пщыIэм къыщIэпкIа су-
рэтыщIым.

- Дэнэ иджыри къэс уздэщыIар? -
текIиену къытемыхуэми, и макъым
зрегъэIэт лIыжьым.

- Сыт Мадоннэ и лажьэр? - упщIэм
упщIэкIэ жэуап къретыж щхьэ ба-
ринэм.

- Сымаджэщ.
- Хущхъуэ къыхуэсхьынщ-тIэ.
- Уэрат абы и хущхъуэгъуэр, ауэ

сошынэ кIасэ хъуакIэ.
- СыкъакIуэ хъуакъым, саубыда-

ти…
- Хэт зи макъ зэхэсхыр? -

гурыIуэгъуейуэ къопсалъэ сыма-
джэр.

- Сэращ ар, сэращ, - щхьэ-
щотIысхьэ сурэтыщIыр Мадоннэ, и
сурэтыр аргуэру зэ щIэрыщIэу ищIы-
жыну зигъэхьэзыр фIэкIа умыщIэу,
зэпиплъыхьу.

- Си къуэр къэкIуэжащ, си къуэ
цIыкIур. Сэ сщIэрт уэ сызэрыхы-
фIумыдзэнур, сщIэрт. Уи Iуэху
хуэкIуа мыгъуэ къыщIэкIынкъым,
дэнэ ущыIа? Уи анэжьыр щхьэ
хыфIэбдзат, си псэ? Уэ пщIэртэкъэ
сэ сызэрыппэплъэр?!

- СщIэрт, сыкъэкIуэфакъым, - жи
щIалэм, мобы жиIэхэр къыгуры-
мыIуэу.

- Уэ сыхыфIэбдзатэкъым, пэжкъэ,
Аслъэн, си дуней нэху?

- Сэ сы…
- Куэдщ, - и дамащхьэм къытоIэбэ

зи нэпсыр псыхьэлыгъуэу къыщIэж
Инал, - и псэр гугъу иумыгъэхь.

- УхыфIэздзатэкъым, ухыфIэздза-
тэкъым, къысхуэгъэгъу, гугъу уез-
гъэхьами. Уэ пщIэжыртэкъэ сэ сы-
тым дежи анэгуу сызэрыщытар? -
хуэмышэчу магъ къуэм пащIа сурэ-
тыщIыр.

Магъ щыри гукIи псэкIи.
- Си гъусэу щыс, зыщIыпIи

умыкIуэу, сыкъэбгъанэу уемыжьэж,
- «къуэм» и Iэр быдэу екъуз Мадон-
нэ.

- Хъунщ, сыщысынщ. ТIэкIу ушхэн?
- Хьэуэ, сыхуейкъым.
Нэху щыху щысащ щхьэ баринэр

анэ хуэхъуам и Iэпэр иIыгъыу.
Зэман-зэманкIэ сымаджэр къы-

хэщтыкIыурэ къэушырти, и къуэр
щысрэ щымысрэ зригъэлъагъурт,
къилъэгъуа иужь, и гур псэхужыр-
ти, Iурихыжырт.

Нэхущым деж жейм хилъэфа
сурэтыщIымрэ Иналрэ къыщыушар
пщэдджыжьырщ. ТIури пщыIэм
къыщIинэри, жэщ псом яхъума Ма-
доннэ хьэршым лъэтэжат. Иджы ар
ещхь хъужат псоми…

Сыту Мадоннэ и нэр къыхуикIрэт
абы!

ÌàäîííýÌàäîííý
Рассказ

КЪЭУБЫД си Iэпэр, накIуэ, ды-

щIэгъапхъуэ, дыхэгъэхьэ гъащIэ

къытхуигъэфэщам, уэрэ сэрэщ ар зи

гъащIэр, накIуэт, дэ къэдгъэгъащIэт

къытхуиухар. Уэрэ сэрэщ къыхахар

ныжэбэ, дуней гъащIэ дахэр зратар.

КъыщытхуагъэфэщакIэ дэ дыпсэуну,

дегъэплъыт гъащIэ жыхуаIэжым.

КъэдгъащIэ дэ насып жыхуаIэр. Мы

гъащIэр - ар насыпкъэ?! Лъагъуны-

гъэкIэ цIыху цIыкIур зэджэу, апхуэ-

дизу IэфIыр дэ къэдгъащIэ. Дегъэп-

лъыт, псори щызыгъэкIыу къызы-

фIэзыгъэщIыж, гуэныхь мыухыр къе-

зыгъэхь - мылъку жыхуаIэри зищIы-

сым. КъэдгъащIэ ар напэм и пэ щIра-

гъэувэр, къэзылъхуа дыдэхэри хьэрэм

езыгъэщIыжыр, я нэр къыщипхъуауэ

узыншагъи, цIыхугъи, напи

къафIэмыIуэхужу къалэжь мылъкур

зищIысым дегъэплъ, ауэ сынолъэIу,

дыщумыгъэкI мыбы къэкIуэжхэм хуэ-

дэу бэлыхьыр ттелъу дыкъыумыгъэ-

кIуэж. Укъызогъэгугъэ сэ, уэри пса-

лъэ быдэ къызэт дыщымыкIыну, хьэ-

лыншэ дымыхъуну, фIым я нэхъы-

фIыр ди Iэпэгъуу дыпсэуну - насып-

къэ ар! КъедгъэгъащIэ цIыху нэсым

и псэукIэр зыхуэдэн хуейр. Къыдэ-

хъуапсэу дыгъэпсэуи, ди хьэл куэд

къащтэнщ нэхъыщIэхэм. Укъызогъэ-

гугъэ фIым сыхуэпсэуну…

АбыкIэ псалъэ зэзыта Iэпкълъэп-

къымрэ псэмрэ къытехьащ дунейм

къабзэу, дахэу, ауэ щехыжым псэм  и

плIэр гуэныхьым фIыуэ иришэхырт.

Ягъэпэжакъым ята псалъэр тIуми,

иджы ящIэжкъым япэу епцIыжари -

Iэпкълъэпкърат, хьэмэ псэрат?..

Яхуэшэчакъым мылъкум димыхьэ-

хыу, езыхэм ящыщ куэдым хуэдэу,

насыпу ар къалъытэ хъуащ, гухэлъу

къабзэм бампIэгъуэ фIэкI къимыхьу

къащыхъужри, аргуэрыр гум ираху-

жащ. Дунейм къыщытехьэкIэ псэ

псоми Iэпкълъэпкъ псоми зэратыр

псалъэ - зэрыгъэпэжыну, къызэры-

техьам хуэдэу къабзэу ехыжыну, езы-

хэр щапхъэу мы дунейм тетыну.

Къытохьэри… Я псалъэр жьым

ихьам ярейуэ мэкIуэдыж!

o“.ì , C“=ëA.

- ÖÑÄIìùí ÒË Ï‡Í˙ ÔıÛ˝Ò¯˝-
˘I‡Ï, ‡ ÛË„Û ËÓı¸˚, Ô˝ÊÍ˙˝?
ä˙˚·„Û˚IÛ˝ Í˙˚˘I˝ÍI˚ÌÍ˙˚Ï
·ÊÂÒI˝, Î˙‡„˙ÛÌ˚„˙˝Ï Ë Û˝˝‰
Á˝˚ÔıÛ˝ÁÛÒ˚. Ä Û˝˝‰˚-
˘I˝˘, Û˝ ÙI˝ÍI Á˚ÏË Á˝ıËÏ˚-
ı‡Û˝, Ì˚Ê˝·˝ Ò˚Ï˚ÊÂÈÛ˝ ÔıÛ˝-
ÁÛÒ‡Û˝. Ä „ÛÏ Í˙ËIÛÍI Ï‡Í˙‡-
Ï˝˘. ä˙Â‰‡IÛ˝Ú ÔıÛ˝ÁÛÒ‡ Û˝˝-
‰˚Ï. ä˙˚·„Û˚IÛ˝Í˙˚Ï, ‡Û˝ Û˝
ÛÓ˘I˝ ‡ ÙI˚ „Û˝˚Ï Á˝˚ÚÂÛ-
ıÛ‡, ÛÙI˝ÙI˘, Ô˘˝‰‰Ê˚Ê¸ÍI˝
ÒË Û˝˝‰˚ Û˝ Ì˚·ÊÂÒI˝Û˝
ÛÍ˙˝Á„˙˝Û¯˚Ï. ë˚·ÛÊ˝„˙Û-
Í˙˚Ï, Ò˝Ë ÛÁÛÊ˝„˙ÛÍ˙˚Ï, Á˝-
˘I˝˘˚„˙Û˝Û Ï˚ ‰ÛÌÂÈÏ ‰˚ÚÂÚ˘.
ëË Û˝˝‰˚˘ ÚIÛË ‰˚Á˝Ô˚Á˚-
˘I˝. Ö Í˙‡·Á‡„˙˝ Í˙˚ÚıËÎ˙-
ı¸‡‡?.. Ñ˚Á˝˘ı¸˘ ‰˝ Û˝˝ Ò˝˝
ÍÛ˝‰ÍI˝. á˝Ô˝I˝˘I˝ ‰˚ı˙ÛÏ˝, ‰Ó-
„ÛÊ¸ÂÈ. ÑÓ„ÛÊ¸ÂÈ, Á˚„Û˝ Ò˚-
Ï‡‰Ê˝Û Á˝ı˝Úı‡Ï˝, ÚÙI˝ÙIÍ˙˚Ï
Â ̆ ˚ÚÂÍIÛ˝Ï Ï˚ ‰ÛÌÂÈÏ. ëÓ˘I˝,
ÚIÛÏË Ï˚ ‰ÛÌÂÈÏ ‰‡ı‡„˙˝ ˘˚-
ÚÂ‰„˙˝ÍIÛ˝ÌÚ.

 èıÛ˝Ò˘I˝ÌÛÚ Ò˚ÚË, ÒıÛÁ˝-
ÙI˝ÍI‡Ï. îI˚ ÍÛ˝‰ ÔıÛ˝Ù‡˘˝˘
Û˝. ëË Ê‡„˙Û˝ ı˙ÛÌÛ˘, ‡ Á˝ı˝-
Á˚˘I˚ÍI˚Ì Í˙˚ÔÔ˝˘I˝Ï˚ıÛ˝Ï˝.
ä˙˚Á˝‰‡IÛ˝Ú, Â‰‡IÛ˝Ú Û˝ Ï˚ ÒË
Ï‡Í˙‡Ï˝ ˘I˝˚ÔÒÛ Û˝ ˘ı¸˝ÍI˝
Ò˚ÛÒ‡Ï. ç˚Ê˝·˝ Ê˝˘ ÔÒÓÏ Ò˚-
Ï˚ÊÂÈÛ˝, Ò˝ „Û„˙Û ÁÂÁ„˙˝ı¸Û
ÔıÛ˝ÁÛÒ‡Ï! ì˝˝‰ ÛÒ˚Ì˚˘ Ò˝
Ò˚Í˙˚Á˚ıÛË„˙˝˘I‡. íı¸˝Ï‡-
ıÛ˝Ï Ï‡ıÛ˝Û ı˝Ú˚Ï fl Á˚˚Á Ò˝
ÔıÛ˝ÁÛÒ˚Ì˘. ë˚˘ı¸˝ı˚ÌÍ˙˚Ï,
ÛÍ˙˚ÁÓ„˙˝„Û„˙˝. à‰Ê˚ Û˝‡˘ Ò˝
Ò˚˘I˝ÔÒ˝Û, Û˝‡˘ ˘˚ÁËI˝ Ò˝
Ï˚ „˙‡˘I˝Ï. ä˙‡ıÓ˘˚ ‡ ÒË
Û˝˝‰ ÍÛ˝‰˚Ï, Ì˝„˙Û˝˘I Á˚„Û˝-
ı˝Ë ˘I˚„˙ÛÊÛ. Ä ‰˝ ‰Ë ÔÒË-
ÚI˚Ï fl Û˝˝‰˘ …

ëË Ê‡„˙Û˝ ı˙Û Á˚˘ - ·ÁÛÏ fl
·Á˝ Û˝ Í˙˚Á˝˚·„Û˚Ï˚IÛ˝˘.

-ä˙˚ÁÊÂI˝, ÛÂÏ˚Á˝¯Û Û˝
Í˙˚ÁÊÂI˝ ÛË „Û˘I˝Ï Í˙ËÔı˚Û Á˝-
ı˝ÔÎ˙ı¸‡ Û˝˝‰. è˝Ê˘, ‡ Í˙˚Á-
„Û˚IÛ˝Í˙˚Ï ‡Í˙˚ÎÍI˝, ‡Û˝ Ò˝
ÔÒ˝ÍI˝ Á˚ı˚ÁÓ˘I˝ ‡·˚ ËI˝ Í˙‡-
Û. ä˙˚ÁÊÂI˝, Ò˚Í˙˚Á˝‡Î˙ıÛ-
˝ Ò˚Á˚˘I˝ı˙Û˝ÔÒ ˘ı¸˝ıÛËÚ˚-
Ì˚„˙˝ ÁËI˝ ·ÁÛÏ ÛË Û˝˝‰ ‰‡-
ı˝ - ÈÓÎ˙˝IÛ ·ÁÛÏ ı˙˚‰Ê˝·-
Á˚. - ë˝Ë ·ÁÛÛ˝ Ò˚Í˙Ë„˙˝˘I‡-
Ú˝Ï˝, ÒË Î˙‡Í˙Û˝ı˝ ‡·˚ ˘˚-
„˙Û˝ÏË Ï˚ÔıÛ˝‰˝Û Í˙˚Á‰˝Ï˚·-
ÁÛ ˘˚Ú˚ÌÛ ÔI˝˝Ú? - ÈÓ„ÛÔÒ˚-
Ò˚ ı˙˚‰Ê˝·Á I˝˚ÁÂı¸˝…

à„˙˝Ô˝Ê‡˘ ÛÒ‡ÍIÛ˝ ·ÁÛÏ Ë
ÔÒ‡Î˙˝, Ô˘˝‰‰Ê˚Ê¸ Í˙˝Ò
Û˝˝‰˚˘I˝ ÊËI‡˘. àÎ˙˝ÒÍI˝
·ÁÛÏ ËÏ˚˘I˝Û ÊÂÈ Ê˚ıÛ‡I˝
„ÛÙI˝ÊÛ Ë Û˝˝‰ı˝ ËÛÒ‡˘.
àÛÒ˚ÌÛ Í˙˚˘I˝ÍI˚ÌÚ ‡·˚ Ë‰Ê˚-
Ë Û˝˝‰ I˝‰Ê˝, ‡Û˝ ‡Ê‡Î˚ ‡
Á˚ıÛËÛÒ˚Ï Í˙˚˘ÂÔı˙Û˝Ï, Ë
„ÛÙI˝ Û˝˝‰˚ „˙˚·Á˝Ï ıÛ˝-
ÍIÛ˝Ê‡Û˝, ÍÛ˝‰˝ ˘ı¸˝„˙Û·Ê‡˘-
ı¸˝Ï ÚÂÒ‡˘. àÚI‡Ì˝ ÍIÛ˝‰˚Ê‡˘
·ÁÛ ˆI˚ÍIÛ. á˝˚Ê‡I˝ÏÍI˝, ‡
Ï˝Á ıÛËÚ˚¯ıÛ˝Ï ÍIÛ‡Û˝, ‡·˚ Á˝-
˜˚˚ Í˙˚˘Â¯…

Прозэу тха усэ

Óýðýä
Прозэу тха усэ

Сурэтхэр СэвкIуй Хьэмид ищIащ.

Адыгагъэ
Псалъэхэр

 Мамхэгъ Рае ейщ

«Сыт зищIысыр адыгагъэр?» -
ЖаIэу къохъур щыщIэупщIэ.
УпщIэр щIэщхъукъым, ящIэм дэгъуэщ,
ФыкъедаIуэ, нывжесIэнщ, уей.
ФыкъедаIуэ, нывжесIэнщ, уей.

Ежьу:
Адыгагъэр - ар дахагъэщ,
Адыгагъэр - ар къабзагъэщ,
Адыгагъэр - ар пэжыгъэщ, уей,
Губзыгъагъэщ, щэныфIагъэщ, уей.
Адыгагъэр - дахагъэщ,
Адыгагъэр - къабзагъэщ,
Адыгагъэр - пэжыгъэщ, уей.

ЦIыхум цIыхур зэхищIыкIым,
ЩыгуфIыкIыу игъэгушхуэм,
Игъэпэжым, игъэлъапIэм -
Псоми дощIэр - ар цIыхугъэщ, уей.
Нэгъэсауэ адыгагъэщ, уей.

Ежьу
Адыгагъэр ди адыгэм
Къыдалъхуауэ къыдокIуэкIыр.
Адыгэпсэм ар и фащэщ,
Адыгэбзэм ар и щэнщ, уей,
Адыгагъэм ар и хьэлщ, уей.

Ежьу
НэхъыжьыфIхэу дади, нани,
Гуащи, щауи, пщащэ цIыкIуи,
Псори, псори зыгъэдахэр,
ЗыгъэбжьыфIэр адыгагъэрщ, уей,
Адыгагъэм и пэжыгъэщ, уей.

Ежьу
Ди гуфIэгъуэр къэзыIэтыр,
Ди гугъуехьыр зыгъэпсынщIэр,
Ныбжьэгъугъэр къуэшыныгъэм
ТекIуэжауэ зыгъэбыдэр, уей,
Адыгагъэм и дахагъэрщ, уей.

«Адыгэ псалъэ»
Псалъэхэр

Джэдгъэф Хъусен ейщ

Псалъэ, псалъэ, си «Адыгэ псалъэ»,
Едгъэшажьэ гущIэм и уэрэд.
Уэ пIурылъщи ди лъэпкъ мащIэм и бзэр,
Уэрэ сэрэ зэжетIэн ди куэдщ.

Ежьу:
Псалъэ, псалъэ, си «Адыгэ псалъэ»,
Адыгэгур лIыгъэм хуэгъэпсыж.
«Уадыгэщ» жаIэм дрипагэу,
Адыгагъэм и пщIэр къэIэтыж.

Псалъэ, псалъэ, си «Адыгэ псалъэ»,
Ди адэжьхэм я хъыбар Iуэтэж,
Хабзэ дахэу лъэпкъым къигъэщIахэр
Ухуэсакъыу щIэблэм IэщIэлъхьэж.

Ежьу
Псалъэ, псалъэ, си «Адыгэ псалъэ»,
Хэхэс хъуахэм я бзэр къегъэщтэж.
Мы дунейм тепхъауэ ди лъэпкъ уардэр
Уи уэрэдкIэ зэкъуэгъэувэж.

Ежьу

Адыгэ лIэужьхэр
Псалъэхэр

Тхьэзэплъ Хьэсэн ейщ

Мо тхьэмадэ бжьыфIэу
Къытехьар гъуэгущхьэм
Сыту лIыжь зэкIужу
Уэсу зэщIэтхъуа.
Ар адыгэ дадэщ,
Махуэ тхухъу уи жьыщхьэр,
Уэ пхуэфэщэжыну
ЩIэблэ къыпщIэхъуащ.

А гуфIэжу дадэ
Къыбгъурыт щIалэшхуэр,
Плъагъукъэ зэрыуардэр,
Дыгъэр и щхьэщыгущ.
Ар адыгэ щIалэщ,
Аращ зыгъэгушхуэр,
Адыгэ щIыналъэр
Абы и лъэпкъ щIыгущ.

Мо гуфIэжу нанэ
КъыдэкIар куэбжэпэм,
Нурыр къыщхьэщихыу
Сыту цIыху зэкIуж.
Ар адыгэ нанэщ,
ГъащIэм и къежьапIэщ,
Псэм и гугъуехь щэхухэр
Щэхуу зыгъэткIужщ.

А хъыджэбз щэныфIэу
Нанэ къыбгъурытыр
Сыту пщащэ дахэ,
Сыту Iэпкълъэпкъ екIу.
Ар адыгэ пщащэщ,
Хьэл зэпIэзэрыту
Дыгъэ бын къыдохъури,
Нэмысышхуэм хуепI.

Мо пщIантIэшхуэ дахэм,
Сабийу щызэблэжхэр,
Дадэ и цIыкIущхьэщ,
Нанэ и сурэтщ.
Адыгэ лIэужьыр
ЩIэуэ къыщIоблэжыр,
Тхыдэ гъуэгу мытыншыр
Тыншу тхьэм дигъэкIу.

Адыгэ,
сыт уи псэукIэ?

Псалъэхэр
Бетыгъуэн Iэуес ейщ

Адыгэ, сыт уи псэукIэ уэ нобэ,
КъызжепIэфыну зыгуэр?
Уэ ущытаи умазэрэ дыгъэу,
КъыптекIуэ щымыIэу зэгуэр...

Ежьу:
Уадыгэну игъащIэм тыншакъым -
Тхыдэм уэ ар хэлъэгъуэж.
Уадыгэну нэхъыфIи щыIакъым -
Ноби уи щIыхьыр хъумэж...

Сыт гукъэкIыжкIэ дэ нобэ дыпсэукIэ,
Ди цIэр дэ дгъэкIуэдыжмэ?
Къытхуагъэнар ди нэхъыжь -

лIэщIыгъуэжьхэм
КъэкIуэнум яхэдмылъхьэфмэ?

Ежьу
Уи лIэщIыгъуэжь ириплъэж гурыгъуазэу -
ЩыIуат уи лIыгъэр дунейм,
Кавказым ис лъэпкъхэм уэ урагъуазэу,
Щытащ Дыгъэ быныр ялей.

Ежьу

Адыгэ хасэ
Псалъэхэр

Джэдгъэф Борис ейщ

Мазэ бзэхыжу хабзэр щилъагъум,
Си лъэпкъыр къаскIэу къызэщоуж.
ЩIыгум адыгэр ипхъами вагъуэу,
Зы быну хасэм зэхуешэсыж.

Ежьу:
Хасэ, ди хасэ,
Адыгэ хасэ.
Ди Iуащхьэмахуэр
Зи дыщэ жьэгу.
Уэ къыбдопсалъэр
Адэжь щIыналъэр -
Уэ уридамэщ, адыгэ хэку,
Уэ къыбдопсалъэр
Адэжь щIыналъэр -
Уэ уридамэщ, адыгэ хэку.
Хасэ, ди хасэ,
Адыгэ хасэ, уей.

Пасэм мафIэхьыр ди Сосрыкъуэт,
ДжатэрыIэпщэ шууей Iэпщэхут.
Ноби нартыгущи ди адыгэкъуэр,
Дэ зедвгъэхьэжыт адыгэ Iуэху.

Ежьу
Лъэр идмыгъэкIыу хабзэ лъэрыгъым,
Ди гугъэ дахэм зевгъэузэщI,
Вагъуэзэшиблу дызэрыIыгъым -
ЛIыгъэншэ хъункъым ди адыгэщI.

Ежьу:
ЕфIакIуэ, ди хасэ, адыгэ хасэ, уей!

Адыгэ хабзэ
Псалъэхэр

Бетыгъуэн Iэуес ейщ

УзогъэлъапIэ, адыгэ щэн,
Узогъэпажэ, адыгэ хабзэ,
Лъэпкъ минхэм фIыкIэ дыкъамыщIэнт,
ФыщымыIуамэ адыгэ лъапсэм.
Адыгэ лIыгъэр хабзэм и гуэгъущ,
Адыгэ напэр хабзэм и набдзэщ.
Лъэпкъым и щэныр гъуазэ тхурехъу,
ХэдмыгъэкIуадэу адыгэ лъапсэр.

Макъамэ дахэу щIэблэм ущIыгъущ,
ЦIыхупсэр фIыкIэ уогъэIурыщIэ,
Хабзэу дахагъэр дэзыгъэлъагъу,
Уэ къыппэхъуни щыIэу сымыщIэ…
ЛIэщIыгъуэ бжаблэхэм уакъыпхыкIащ,
Лъэпкъ уардэ щылъхухэм уи псэр яхъумэу,
ГъащIэ узынши уэ епхьэкIащ,
Адыгэ жьэгур пхуэхъури лэгъунэ.

УзогъэлъапIэ, адыгэ щэн,
Узогъэпажэ, адыгэ хабзэ,
Адыгэ жылэр уэ пхуэфэщэнщ,
ЩIылъэм тетыхукIэ адыгэ лъапсэр.
Пшагъуэ гуэрэнми уэ уIущIащ,
Лъэпкъым и хабзэу напэр зи гъуазэ,
Сыти и уасэт дэ къэдгъэщIам,
УтщIымыгъуамэ, адыгэ хабзэ!

Макъамэ дахэу
Лъэпкъым ущIыгъущ,
Адыгэ хабзэ, уей.

Адыгэбзэ
 Псалъэхэр

Щоджэн Леонид ейщ

Ди Iуащхьэмахуэ
Уафэм ныщIоуэ,
Бахъсэн уэрыжьыр
КъуакIэм щызоуэ,
Мы ди хэкужьыр
Дуней телъыджэщ,
Ди адыгэбзэр
Ар бзэ гъуэзэджэщ.

Ди адыгэбзэр - мывэ джей быдэщ,
Илъэс мин куэдхэр
Абы и тхыдэщ,
 Псы къелъэм хуэдэу ар къарууфIэщ,
Ди лъэпкъгъэфIэну дызэрыгуфIэщ.

Ежьу:
И бзэр фIэдахэмэ,
Ар лъэпкъ узыншэщ,
И бзэм хуэлажьэмэ,
Ар лъэпкъ уахътыншэщ,
 Адыгэ лъэпкъыр
Дызэкъуэтынщ,
Ди бзэм и щIыхьыр
Лъагэу тIэтынщ.

Мы дунеишхуэм
Лъэпкъ куэд щызокIуэ,
Зи бзэм хуэсакъхэр
Зэманым токIуэ,
ГъащIэ хъуэпсэгъуэр
 ЩIылъэм щаухуэ,
Апхуэдэ щапхъэм
Дэ дегъэгушхуэ.
Ди адыгэбзэм,
Анэдэлъхубзэм
БлэкIа зэманхэр
Дэ къыдегъащIэр.
Ди нартыжь лъэпкъым
Уэрэд хуеусыр,
Ди лъэпкъ хъыбархэр
Дэни нехьэсыр.

Ежьу

Адыгэ лъахэ
Псалъэхэр

Емкъуж Мухьэмэд ейщ

Япэ нэбзийхэр щигуэшым дыгъэм,
Си адыгэщIыр укъыдоуш.
Упэджэжауэ гум дыхьэ тыгъэм,
УогъэIу махуэщIэм и даущ.

Ежьу:

Тхыдэ тхьэмадэу ди Iуащхьэмахуэ
И къэрэгъулу къуршыбгъэр щос.
Нарт Сосрыкъуэ къеплъыхыу бгыщхьэ
Тетщи и мафIэм и нур къыплъоIэс.
Адыг лъахэ, адэжь щIыналъэ.
Псэм уэ ухуэдэщ, уардэу си Къэбэрдей.

КъакIуэр уэ гуапэу къыбогъэблагъэ,
ГурыщIэ нэхукIэ ибогъэжьэж.
Гъатхэр къэсыжмэ узэщIогъагъэ.
Гухэлъ уэрэдыр зэщIогъэплъэж.

Ежьу

Ñîãóý Äàíèë è óýðýäõýðÑîãóý Äàíèë è óýðýäõýð

Адыгэ лъэпкъ
Псалъэхэр

Тхьэзэплъ Хьэсэн ейщ

Ди лъэпкъ Iумахуэу адыгэ лъэпкъыр,
Хабзэр я бзыпхъэу, тетщ дуней псом.
Къаджэм пэджэжу, жанщ я Iэпкълъэпкъыр,
Зэбын-зэунэу, зэпсэу зэдопсэу.

Ежьу:
Маржэ, ди щIэблэу,
Лъэпкъым и набдзэ.
Адыгэ хабзэр
Фи псэу фыпсэу.
КъытщIэхъуэ щIэблэр
Лъэпкъым и набдзэм -
Хабзэ дахащэм
Дэ дропсэу.

Ди дыгъэ-щыгъэу, ди сабий IэфIхэр
ГъащIэпсэ нэхуу тетхэщ дунейм.
Ди хабзэзехьэу ди нэхъыжьыфIхэм,
ЩIэблэм я дахэр хьэлкIэ доплъей.

Ежьу
Уей, жыIэ нобэ, ди лъэпкъгъэгушхуэ,
ЛIыгъэ Iэужьыр псэкIэ зыгъэш!
Ди цIыкIуи ини Iуэхум тегушхуэу,
УощI, уаIуплъамэ, псэкIэ зэкъуэш.

Ежьу: Уо-ри-рэ, уо, уо-ри-рэ-уо!
Адыгэ хабзэу, хабзэ дахащэм
Дэ дропсэу.

Адыгэ напэ
Псалъэхэр

Къанкъул ФIыцIэ ейщ

Мы дунейм дыщэрщ щынэхъ лъапIэр,
ЯфIэнэхъ къабзэр мазэм хуагъадэр, уей,
Ауэ абыхэм нэхърэ нэхъ лъапIэр,
Нэхъ къабзэу сыбжыр, адыгэ напэрщ, уей.
Адыгэ напэрщ, адыгэ напэрщ,

 си лъэпкъыжь напэрщ, уей.
Уэри уи напэ, сэри си напэ, адыгэ напэрщ,

 уей.

Къытонэр гугъэу тщIахэр щIы напэм,
Мы дунеижьым зы тхутемыхыу, уей.
Ажалыр щыщтэу адыгэ напэм,
КъокIуэкI игъащIэм ар тхутемыхыу, уей.
Адыгэ напэрщ, адыгэ напэрщ,

 си лъэпкъыжь напэрщ, уей.
Уэри уи напэ, сэри си напэ, адыгэ напэрщ,

 уей.

Дунейм тет псоми мылъкурщ ди плъапIэр,
Тщыгъупщэжауэ псом нэхъ лъапIэр, уей.
Апхуэдэу щытми согъэнэхъапэр,
Си гъащIэм нэхърэ адыгэ напэр, уей
Адыгэ напэрщ, адыгэ напэрщ,

 си лъэпкъыжь напэрщ, уей.
Уэри уи напэ, сэри си напэ, адыгэ напэрщ,

 уей.

ЛIэщIыгъуэ куэдым си лъэпкъыжь напэр
Дыгъэрэ, мазэу къызэпхыропсыр, уей.
ЗэтырипIэжми Тхьэшхуэм ди напIэр,
Адыгэ напэм хэлъщ мылIэжыпсэр, уей.
Адыгэ напэрщ, адыгэ напэрщ,

 си лъэпкъыжь напэрщ, уей.
Уэри уи напэ, сэри си напэ, адыгэ напэрщ,

 уей.

Къэбэрдей-Балъкъэр
Республикэм гъуаз-
джэмкIэ щIыхь зиIэ и
лэжьакIуэ, Урысей
Федерацэм щыпсэу
лъэпкъхэм я артиадэм
и лауреат, Хьэшыр Чы-
лар и фэеплъу ирагъэ-
щIа медалыр зезыхьэ
композитор-макъа-
мэтх, МузыкэмкIэ теат-
рым и артист Согуэ
Данил 1939 гъэм ды-
гъэгъазэм и 10-м Зеи-
къуэ къуажэ къыщалъ-
хуащ.

Зэрысабийрэ макъамэмрэ уэрэдымрэ дихьэха
Данил и къалэмыпэм къыщIэкIащ тхылъищ: «Да-
хащэу си адыгэщI» (1991 гъэ), «Жьэгу пащхьэ»
(1995 гъэ), «Сэ уэрэдыр къыхызох» (2000 гъэ).
Япэм уэрэду 21-рэ итщ, етIуанэм 40 ихуащ, еща-
нэм 60 щызэхуэхьэсащ.

Къыхэгъэщыпхъэщ Согуэм и уэрэдхэм и адыгэ
лъэпкъым, хэкум, лъахэм хуиIэ лъагъуныгъэм
гулъытэ хэха зэрыщыхуищIыр. Апхуэдэу абы лэ-
жьыгъэ 18 иIэщ: «Адыгэ хабзэ», «Адыгагъэ», «Си
адыгэщI», «Адыгэ лIэужьхэр», «Адыгэ хэхэсым и
лъэIу», «Адыгэ фащэ», «Адыгэ къафэ», «Си адэ
лъахэ - си анэ куэщI», «Адыгэ псалъэ», нэгъуэщI-
хэри.

Макъамэтхым и уэрэдхэр цIыхубэм фIыуэ
ялъэгъуащ, ахэр зэпымыууэ радиокIэ къат, теп-
лъэгъуэхэр трахыурэ телевиденэмкIэ къагъэлъа-
гъуэ. Макъамэ гуакIуэрэ усыгъэ купщIафIэрэ зы-
щIэлъ а уэрэдхэм апхуэдэ цIэрыIуагъыр щIагъуэ-
тар ахэр зи IэдакъэщIэкIым дэтхэнэми и гуапагъэ
зэрыхилъхьар арагъэнущ.

Согуэ Данил иджыпсту тхылъитIым йолэжь-
ри («Уадыгэну сыт и уасэ», «Дахагъэ»), ахэр къе-
хъулIэну ди гуапэщ.

Ди хьэщIэщым

Ìàõó ýì ñóðýò ñîùI,
æýùûì ðîìàí ñîòõ

УФ-м и цIыхубэ, Адыгэ
Республикэм щIыхь зиIэ я
сурэтыщI, Урысейм и Сурэ-
тыщIхэм, Журналистхэм,
ТхакIуэхэм я союзхэм хэт
Къат Теувэж Урысейми япэ-
рей Союзми фIыуэ къыща-
цIыху, абы и цIэр щащIэ
КъуэкIыпIэ Гъунэгъуми Ев-
ропэм и къэралхэми. Сурэ-
тыщI зэчиифIэм и творче-
ствэм нэхъыбэу къыщыгъэ-
лъэгъуар XX лIэщIыгъуэм и
етIуанэ Iыхьэм и кIэуххэм,
XXI и пэщIэдзэхэм Урысей
щэнхабзэм зэрызиужьарщ.
Апхуэдэуи IэщIагъэлIым и
IэдакъэщIэкIхэр теухуащ къы-
щалъхуа щIыналъэм, къызы-
хэкIа лъэпкъым и тхыдэм,
хабзэм, щэнхабзэм. «Си къуа-
жэ», «Жыг хадэ», «Гугъэ»,
«ЩакIуэхэр», «18 гъэ» -
сурэтхэм я цIэхэм къыбжаIэ
абыхэм къыщыгъэлъэгъуар.
КъищынэмыщIауэ, къэрал
куэд къызэхикIухьыну хунэ-
сащ Теувэж икIи ахэр къызэ-
рыщыхъуар щынэрылъагъущ
«Иордание», «Болгарие»,
«Къалмыкъ», «Венгрие» су-
рэт гупым.

СурэтыщIым лэжьыгъэ ми-
ным щIигъу и Iэдакъэ къы-
щIэкIащ. Абы и зэчиймрэ зэ-
фIэкIымрэ гъуни нэзи яIэ-
къым жыпIэкIэ, ущыуэну-
къым. Ар матхэ тушкIэ, да-
гъэкIэ, акварелкIэ.

Ди къуэш республикэм
щыщ сурэтыщI цIэрыIуэм ды-
IущIэныр, и IуэхущIафэхэм
нэхъ гъунэгъуу защыдгъэ-
гъуэзэныр мы махуэхэм къы-
дэхъулIащ. Ар Къэбэрдей-
Балъкъэрым зыгъэпсэхуа-
кIуэ къэкIуауэ щыIэти, и
ныбжьэгъур - «Адыгэ псалъэ»
газетым и редактор нэхъыщ-
хьэ, Къэбэрдей Адыгэ Хасэм
и тхьэмадэ ХьэфIыцIэ Мухьэ-
мэд - илъагъуну редакцэм
къызэрыщIыхьар къэдгъэсэ-
бэпри, ди хьэщIэщымкIэ
едгъэблэгъащ.

- Теувэж, хамэ къэрал куэ-
дым къыщызыкIухьа уэ, ди
лъахэр зыгъэпсэхупIэу къы-
зэрыхэпхар ди гуапэщ. Ар
гъунэгъу республикэу, щIы-
пIэ дахэу, псэм зыщигъэпсэху
адэжь лъахэм и зы Iыхьэу
хьэмэрэ дауэ къызэрыпщы-
хъур? Къэбэрдей-Балъкъэ-
рымрэ Къат Теувэжрэ я зэ-
хуаку дэлъ зэпыщIэныгъэр
сыт хуэдэ?

- Къэбэрдейм хьэщIапIэ сы-
къакIуэу аракъым, атIэ си
адэжь лъапсэ сыкъэкIуэж
хуэдэу сыкъохьэ сыт щыгъуи.
Мыбы ныбжьэгъу куэд щы-
зиIащ (ахърэт нэху Тхьэм къа-
рит), иджыри куэдым сапы-
щIащ. Ахэр адыгэ лъэпкъым
къыхэкIа сурэтыщIхэрщ, ком-
позиторхэрщ, тхакIуэхэрщ,
журналистхэрщ. А зэпыщIэ-
ныгъэм къежьапIэ хуэхъуар
Краснодарщ, си студенты-
гъуэ илъэсхэрщ.

Кубань къэрал университе-
тым и художественно-графи-
кэ факультетыр къызэIуаха-
гъащIэу сыщIэтIысхьащ сэ.
Кавказ Ищхъэрэм щыщ куэд
си япэкIи иужькIи нэкIуащ
абы. КIыщ Мухьэдин, Мэлба-
хъуэ Борис, Ездэч Владимир
сымэ аращ къыщысцIыхуар.
Илъэс бжыгъэкIэ дызэщхьэ-
щыкIми, дызэныбжьэгъуу,
къуэшыгъэ ди зэхуаку дэлъу
дызэдеджащ.

Си ныбжьэгъуфIу щытащ
Къып Мухьэмэд. СыткIи къы-
стекIуэу си къуэш адыгэхэм
яхэтар а зыращ - псэлъэнкIи,
къэфэнкIи, гуп хэсынкIи,
Iуэху щIэнкIи. Куэдрэ дызэ-
кIэлъыкIуэрт, я унагъуэ сы-
къихьэрт, езыр ди деж на-
кIуэрт. Зы лъэхъэнэ сэ -
Адыгейм, ар Къэбэрдей-
Балъкъэрым я СурэтыщIхэм
я зэгухьэныгъэхэм драуна-
фэщIу щытащ. Мис абы щы-
гъуэм щIэх-щIэхыурэ дызэ-
хуэзэрт, дызэдежьэрт. Хуаб-
жьу цIыху зэпIэзэрытт, ща-
бэт, губзыгъэт, сурэтыщI Iэ-
зэт Мухьэмэд.

Абей Виктор, БжэIумых
Хьид, ТхьэкIумашэ Михаил,
Темыр Владимир сымэ я цIэ
къисIуэну сыхуейщ, ахэри
ныбжьэгъугъэр иризгъэунэ-
хуну Тхьэр къызэрысхуэупса
цIыхухэм ящыщщ.

ХудожествэхэмкIэ къэрал
академиеу Тбилиси щыIэм си
щIэныгъэм щыпысщащ. Абы
къыщыздеджащ Зеикъуэ
щыщ Щомахуэ Мухьэмэд.
Адыгэ сурэтыщIхэр, Сын-
дыку Анатолэ деж щегъэжьауэ,
нэхъыжьхэри нэхъыщIэхэри
къуэш пэлъытэу сиIэщ.

Куэдрэ сытепсэлъыхьы-
фынущ IэщIагъэкIэ къуэш
схуэхъуа адыгэ щIалэхэм.
Сыт щхьэкIэ жыпIэмэ, мыбы
СурэтыщIхэм я союз лъэщ
щызэфIэуващ, УФ-м и зэгу-
хьэныгъэм япэу хыхьа хэ-
гъуэгур КъБР-рщ, Кавказ
Ищхъэрэм щыщ сурэтыщI
нэхъ Iэзэу къалъытэхэр уи
хэкуэгъухэрщ.

Куэдрэ сигу къокIыж си
гъащIэм хэта цIыху щэджащэ-
хэр. Уи щIалэгъуэм адэ-мы-
дэкIэ зыбдзурэ гъэхэр зэры-
кIуэри, гулъытэ нэхъыбэ зы-
хуэщIыпхъэ цIыхухэр зэрып-
IэщIэкIри зыхэпщIэркъым.
ИтIанэщ, уи щхьэм тхъугъэ
хидза нэужькIэщ, уи гъащIэр
зыгъэщIэрэщIа цIыху телъы-
джэхэм я Iэзагъри, цIыхугъэ-
ри, дуней тетыкIари здынэсу
щытам ущегупсысыжыр. Сэ
апхуэдэхэр сигу къыщызгъэ-
кIыжкIэ къызгуроIуэ, адыгэ
сурэт щIыным и лъабжьэр
зыгъэтIылъар мис а си ныб-
жьэгъухэр зэрыарар.

ЦIыхугъэкIэ гъунэгъу схуэ-
хъуахэм ящыщщ фи редактор
нэхъыщхьэ ХьэфIыцIэ Мухьэ-
мэди. Ар лIы быдэщ, поли-
тикэ и лъэныкъуэкIэ цIыху
Iущщ, езыр хьэлэлщ. Сыт хуэ-
дэ щытыкIэ къихутэми,
гугъуехьыншэу хэкIыпIэр къи-
гъуэтынущ, хэти чэнджэщ
пэж иритыфынущ. Сигу ири-
хьу хэлъхэм ящыщщ и гумрэ
и псэмрэ зэIухауэ зэрыщы-
тыр, цIыхум фIыкIэ зэрыхуэ-
хъуапсэр. ХьэлкIэ дызэтохуэ

абы сэрэ. Творческэ цIы-
хухэр апхуэдэ къыщIэкIынщ -
къэзыухъуреихьхэм гурэ
псэкIэ ябгъэдэтщ, ягу илъыр
гъэпщкIуа хэмыту жаIэу.

А псом къадэкIуэу, Къэбэр-
дейм сыкъыпызыщIэр бже-
сIэн? Адыгэ щэнхабзэм и къе-
жьапIэр щыслъагъур мыращ.
Адыгэм къытхэкIа цIыху щэ-
джащэхэм ящыщщ Хъан-Джэ-
рий. Мы хэгъуэгуращ абы
теухуа япэ тхылъыр щытра-
дзар. Къапщтэмэ, си щIалэ-
гъуэм тхылъ куэд исхыу щы-
тащ мыбы, зыри зылъэщIэ-
мыхьэну адыгэбзэ шэрыуэкIэ
тхахэри, бжьэдыгъу, шап-
сыгъ диалектхэмкIэ тедзахэ-
ри щыбгъуэтырт. Мис ноби
Мухьэмэд тхылъ зыкъом къы-
зитащ. А тхылъхэм я ужь къи-
нэркъым «Адыгэ псалъэр»,
къалэшхуэхэм къыщыдэкI га-
зет нэхъыфIхэм ябгъурыб-
гъэувэ хъунур. Ар зыгъэхьэ-
зыр фэ, IэщIагъэлIхэми лэ-
жьыгъэр къызэзыгъэпэщ си
ныбжьэгъуми, гъащIэ Тхьэм
къывит!

- Теувэж, уи IэщIагъэм уди-
хьэха зэрыхъуам мащIэу
къытхутепсэлъыхьыт. Са-
бийхэм я нэхъыбэм сурэт
щIын яфIэфIщ, хэти ар къы-
догъуэгурыкIуэ, хэти и зэхэ-
щIыкIыр нэхъыбэ хъуа нэ-
ужь, къызэремыхъулIащэр
къыгуроIуэжри, IэщIыб
ещIыж. Уи сабиигъуэр уигу
къыщыбгъэкIыжкIэ, сыт уи
нэгу къыщIыхьэжыр? Дап-
щэщ а IэщIагъэр узэрейр къы-
щыбгурыIуар?

- Сэ зэрысщIэжрэ сурэт
сощI. Си сабиигъуэм сыще-
гупсыскIэ, си нэгу къыщIы-
хьэм ухуеймэ - сыкъызыхэкIа
бынунагъуэшхуэрщ. Зэкъуэш
пщыкIуз дыхъурт, зы шыпхъу
закъуэ диIэу. Зэкъуэшхэм
псоми къалэн зырыз яIэт, сэ
сынэхъыщIэти, зыкъом
сщхьэщахырт. Хэт пхъэ къи-
шэну, хэт удз къихыну щы-
дэкIхэм деж сэ унэм сыкъы-
щIэнэрт. Мис абы щыгъуэм
сурэт щIын фIэкIа Iуэху си-
Iэтэкъым. «Унэм ущIэсурэ
гъуэжь ухъуащ», - жиIэурэ си
анэм сыкъыщIишу зэрыщы-
тар сощIэж, уэрамым щы-
джэгу си ныбжьэгъухэм
сахигъэхьэну хуейуэ.

Курыт школыр къыщызу-
хам, пэжыр жысIэнщи, Къуэ-
кIыпIэ къэралхэм я бзэхэр
щадж институтым сыщIэтIыс-
хьэну сыхуейт. Москварэ Ба-
курэт апхуэдэ еджапIэ здэ-
щыIэр. Ауэ а зэманым ди
къуажэм зы унагъуи дэс-
тэкъым я бын а къалэхэм
еджакIуэ ягъэкIуэфыну. Iэ-
мал дызэримыIам къыхэкIкIэ,
а мурадыр хъуэпсапIэ
къудейуэ къэнэжри, Кубань
къэрал университетым сы-
кIуащ сыдэзыхьэх Iуэхум -
сурэт щIыным - сыхуеджэну.
1959 гъэм ехъулIэныгъэхэр
сиIэу къэзухащ ар.

Сурэт щIынымрэ черченэм-
кIэ егъэджакIуэ IэщIагъэр зэз-
гъэгъуэтауэ арати, Мейкъуа-
пэ къэзгъэзэжри, илъэс ны-
къуэкIэ сыщылэжьащ. ИтIа-
нэ си щIэныгъэм щыпысщащ
Тбилиси дэт Художест-
вэхэмкIэ къэрал академием,
ар 1974 гъэм къэзухащ.

- Сыт хуэдэ къэралхэм,
къалэхэм щалъэгъуа уи лэ-
жьыгъэхэр?

- Дунейпсо гъэлъэгъуэ-
ныгъэ куэдым сыхэтащ сэ -
Сирие, Иордание, Венгрие,
Болгарие, Тырку (Истам-
был, Анкара, Бурсэ), Кур-
жым щэ сшащ. Си лэжьыгъэ-
хэм яхухэха гъэлъэгъуэныгъэ
щхьэхуэхэр 20 мэхъу.

1982 гъэм Венгрием сыщы-
щыIам Дунейпсо венгрие сау-
гъэтыр, Каплар Миклош и
цIэкIэ щыIэр, къысхуагъэфэ-
щауэ щытащ. Болгарием,
Венгрием, Къалмыкъым ще-
кIуэкIа пленэрым (жьы къаб-
зэм хэту сурэт щIыным) сы-
хэтащ.

- Тыркум и къалэ зэхуэмы-
дэхэм зыбжанэрэ ущыIащ.
Абы ис ди лъэпкъэгъухэм я
щыIэкIэ-псэукIэм теухуа хъы-
бархэр дощIэ, щIэх-щIэхыурэ
зэкIэлъыкIуэ дызэрыхъуами
гур хегъахъуэ. Уэ сыт къыд-
жепIэн, хэхэс адыгэхэм сурэт
щIын гъуазджэм хуаIэ щы-
тыкIэм теухуауэ. СурэтыщI
куэд яIэ?

- Си IэщIагъэм къэрал куэ-
дым щыщхэр ныбжьэгъу
схуищIащ, ауэ нэхъыщхьэр си
къуэш куэд къызэрызгъуэты-
жарщ. Дэнэ сыкIуэми, сэ
сфIэгъэщIэгъуэнщ сурэт
щIыным дихьэх ди лъэп-
къэгъухэр зэзгъэцIыхуну.
Езыхэми уи хъыбар зэрызэ-
хахыу нэхъ набдзэгубдзаплъэ
къыпхуохъу.

Хамэ щIыпIэхэм щикъухьа
ди къуэшхэм яхэтщ Европэм
ХудожествэхэмкIэ и академие
нэхъыфIхэр къыщызуха су-
рэтыщI Iэзэхэр. Ди къуэшхэм
фIыуэ сурэт ящI, жыпIэкIэ
ущыуэнукъым. Къызэрымы-
кIуэу дахэу тхэ бзылъхугъэ-
хэми сарихьэлIащ. Къухьэ-
пIэмкIэ щыщ нэмыцэ е аме-
рикан абстракционист гуэ-
рым и IэдакъэщIэкIыу фIэкIа
умыщIэну тхэ цIыхубз слъэ-
гъуащ.

- Сурэт щIынкIэ нэхъыбэу
цIэрыIуэр цIыхухъухэращ,
уеблэмэ цIыхухъу IэщIагъэу
къэплъытэ хъунущ. Уэ зи
гугъу пщIы бзылъхугъэр
адыгэ?

- Пэжщ, ар цIыхухъу IэщIа-
гъэу къалъытэ, ауэ нэ-
гъуэщIхэм я гугъу умыщIи,
Анкара щыщ, сэ сызыхуэза
адыгэ бзылъхугъэ цIыкIум (и
цIэр сщIэжыркъым) и Iэза-
гъыр щыхьэт тохъуэ ар зэры-
мыпэжым. Абстракциониз-
мыр пыухыкIауэ зыгуэр къы-
щымыгъэлъэгъуа сурэтщ. Сэ
сурэтыщI Iэзэ куэдым я Iэда-
къэщIэкIхэр слъэгъуащи, а
бзылъхугъэм ейм езгъэщ-
хьын срихьэлIакъым. Нэ-
гъуэщI зыгуэрым и нэм къы-
фIэнэну къыщIэкIынкъым сэ
гу зылъыстар: апхуэдизкIэ ди
лъэпкъым и хьэуакIэ псыхьат
абы и лэжьыгъэхэри, тхып-
хъэ, дамыгъэ щхьэхуэхэр къы-
хэбгъуатэрт. Ар гур зэрыгъум
тету (интуитивнэу) ищIу аращ,
армыхъумэ, хуейуэ хилъхьэр-
къым. Абы и сурэтым ущеп-
лъкIэ уи нэгу къыщIыхьэри -
арджэн!

Хэхэсхэм сурэт щIыным
хуаIэ щытыкIэр, жыбоIэ. Гу
зылъыстар зыщ: Кавказ Ищ-
хъэрэм ис адыгэхэм япэ ира-
гъэщыр макъамэр, къафэр
арамэ, хамэ къэрал щыпсэухэр
дэзыхьэхыр сурэт щIынырщ.

Тыркум щызэзгъэцIыхуа-
хэм ящыщщ Пщатхъуэ (Озел)
Махьмуд. Ар бжьэдыгъу
щIалэщ, инженер-элект-
рикщ, дахэу адыгэбзэкIэ мэп-
салъэ. Босфор телъ лъэмы-
жыр щхъуэкIэплъыкIэу зэщIэ-
зыгъаблэ уэздыгъэхэр къэ-
зыгупсысар аращ. Мис абы и
къуэш Ахьмэди абстракцио-
нистщ. Ар Истамбыл дэт ака-
демиехэм ящыщ зым и кафед-
рэм и унафэщIщ. Сишэри и
лэжьапIэр сигъэцIыхуащ, и
студентхэм саIуигъэщIащ.

Зэрыригъаджэм нэмыщI,
дуней псом къыщалъытэ ре-
стовраторщ ар. Хамэ къэрал-
хэм къыщрашэкIыурэ фэ-
еплъхэр зыхуей хуегъэзэж,
къегъэщIэрэщIэж. Абы и су-
рэтхэри хуабжьу хьэлэмэтт.
Зи гугъу сщIы хъыджэбзым
и IэдакъэщIэкIхэр арджэным
езыгъэщхь тхыпхъэхэр хэт-
мэ, Ахьмэд и сурэтхэм пшэ-
хэм, бгыхэм, шым, шууейм я
теплъэхэр хыболъагъуэ. Сэ
къызэрыслъытэмкIэ, ахэр
гум, щхьэм, лъым хэтщи,
емыгупсысу я Iэм ищIу аращ.
Мис апхуэдэ Iэзэхэр щыс-
лъэгъуащ Тыркум.

Алыдж, Византие гъуаз-
джэм я музей куэд дэтщ Ис-
тамбыл. Сымылъэгъуамэ, си
фIэщ хъунтэкъым тыркухэм
апхуэдиз яхъумэфауэ. Моза-
икэ, барельеф жыпIэми, те-
лъыджэ куэд ущрохьэлIэ а
музейхэм. Мозаичнэ лъэгум
щыщ Iыхьэ рамэм иралъхьэ-
ри, фIадзащ. Ар гъэщIэ-
гъуэнкъэ?!

ЖысIэну сызыхуейращи,
КъуэкIыпIэм сурэтыщI цIэры-
Iуэ куэд щыIэщ, псом хуэмы-
дэу зэчий ябгъэдэлъщ тырку-
хэм, абыхэм ди лъэпкъэгъу
Iэзэхэр зэрахэтри ямылейуэ
гуапэ сщыхъуащ.

- ЗэрыжыпIэмкIэ, тхэкIэ и
лъэныкъуэкIи къащхьэщокI
ахэр адрей къэралхэм.

- Абстракционистхэм нэ-
мыщI, примитивистхэми
(нэхъ пасэм щыIа стилхэр зи
творчествэм къыщызыгъэсэ-

бэп) сащрихьэлIащ сэ Тыр-
кум. СфIэгъэщIэгъуэныр мис
а примитивистхэм краскэ зэ-
мыфэгъухэр хьэлэмэту зэры-
зэхалъхьэрщ - фIыцIэ, хужь,
дэм, щIым я фэр. Апхуэдэ
нэхъыбэу щыслъэгъуар Кур-
жыращ. Абы сыщеджащ, сы-
щыпсэуащи, фIыуэ сощIэ,
куржыхэр а сурэт щIыкIэм
зэрыбгъэдыхьэр. Абыхэм
нэхърэ нэхъыфIу примити-
визмыр къызыгурыIуэ бгъуэ-
тынукъым. Зи гугъу сщIы
тыркухэм куржы школыр
ялъэгъуакъым, итIани зэры-
зэпэджэжыр гъэщIэгъуэнщ.
НэгъуэщIу жыпIэмэ, Тыркум
щыпсэу ди къуэшхэр куржы-
хэм ещхьу матхэ.

- СурэтыщIхэр зэрытхэ
краскэхэм ящыщу сыт хуэдэ
лIэужьыгъуэра уэ къэбгъэсэ-
бэпыр?

- Иджыпсту нэхъыбэу сы-
дэзыхьэхыр акварелращ -
краскэ псынщIэщ, узэпх-
роплъ. Ар бзылъхугъэ крас-
кэу жаIэ языныкъуэхэм. Ауэ
къыхэгъэщыпхъэщ хуабжьу
зэрыгугъур. Ухуэсакъын
хуейщ армыхъумэ, пIэщIож.
Сирием, Иорданием нэхъ
къыщагъэсэбэп акварелыр.
Сыт щхьэкIэ жыпIэмэ, къуэ-
кIыпIэ Iуэхугъуэхэр ириптхы-
ну нэхъ къозэгъ.

Нэхъапэм сызэлэжьу щы-
тар дагъэр зи лъабжьэ жи-
вописырщ. Ауэ ар Кавказым,
Урысейм къыщащтэркъым,
Куржырат нэхъыфIу щикIыр.
ФIыцIэр нэхъ ебэкIыу зэры-
щытыр арагъэнщ. Фэ зэрыф-
щIэщи, Урысейм плъыфэ
нэхъ цIухэр, зэмыфэгъухэр
нэхъ къыщащтэ.

ДагъэкIэ сыщытхэм,
фIыцIафэр нэхъ зэбэкI жи-
вописым иужь сыщитым,
куэдым зэрафIэмыфIыр къы-
загъэщIащ, къызэхъурджэуаи
яхэтащ. Ауэ Куржым щысшам
IэщIагъэлI нэхъыфIхэм ягу
ирихьащ икIи щIэх дыдэу зэб-
грахащ.

Иджыпсту сызэрытхэр
псыр зи лъабжьэ краскэра-
щи, абы и фIыцIэр дахэ хъур-
къым, узэпхроплъри. Плъы-
фэ зэмыфэгъухэм сыте-
хьауэ, уафэм и фэр, плъы-
жьыр нэхъ къыхызогъэщ.
АкварелкIэ сщIа сурэтхэр
Кавказ Ищхъэрэм щыщыз-
гъэлъагъуэм: «Къатыр къэт-
цIыхужыркъым, и краскэ
фIыцIэр дэнэ ихьа?» - къыс-
хужаIэрт. «ИкIэм-икIэжым
сурэт щIыным зригъэсащ», -
жаIэурэ ятхырт гъуазджэмкIэ
критикхэм.

- Кавказ Ищхъэрэм и сыт
хуэдэ хэгъуэгухэм щыбгъэ-
лъэгъуа уи IэдакъэщIэкIхэр?

- Си закъуэу къызэзгъэпэ-
ща гъэлъэгъуэныгъэу щы
къэсшащ Налшык. Си ныб-
жьэгъухэр щыпсэум нэхъ
щIэх-щIэхыурэ сыкъакIуэу
щытащ. Иджы зыкъом щIауэ
апхуэдэ Iуэху къыщесхьэ-
жьакъым фIыуэ слъагъу лъа-
хэм. Ауэ къэкIуэну гъунэгъум
хузиIэ мурадхэм ящыщщ ари.

КъищынэмыщIауэ, Влади-
кавказ, Грознэ, Краснодар -
зыбжанэрэ, Къалмыкъым
сыщыIащ.

- Сэ слъэгъуа уи лэжьыгъэ-
хэр нэхъыбэу зытеухуар ады-
гэхэм я щыIэкIэ-псэукIэрщ.
Ахэр акъылкIэ зыхэпщIэу
хэплъхьэрэ уи творчествэм
хьэмэрэ цIыхур зэрыбауэм
зэремыгупсысым хуэдэу, лэ-
жьыгъэм дихьэха сурэ-
тыщIым лъэпкъ зэхэщIыкIыр
къигъэлъагъуэрэ?

- Адыгэм и псэукIэр, дызэ-
рыцIыкIурэ ди нэгу щIэкIар
акъылкIи зызогъэзахуэ,
зэрыжыпIэм хуэдэуи, семы-
гупсысыххэу щыстхи къохъу.
Адыгэ нысашэ, джэгу, хьэ-
щIэщ, лъэтеувэ, нэгъуэщI
къинэмыщIхэрщ пэжу нэхъы-
бэу си Iэдакъэ къыщIэкIыр.
Сигу къэкIыжар пщIэрэ? Си
ныбжьыр илъэс щрикъум
лъэтеувэ схуащIат. Хьэлыуэ
Iэнэм сыщытрагъэIэбэм, нар-
тыху къытесхауэ щытауэ жа-
Iэж, ауэ нартыхугъэкI сы-
хъуакъым (мэдыхьэшх).

Къыхэсха IэщIагъэм сыхуе-
джащ, зыхуэзгъэсащ, си гур
хигъахъуэу сролажьэ.

- Уи творчествэм дихьэх-
хэр сыткIэ бгъэгуфIэну зэ-
ман гъунэгъум, сыт иджып-
сту узэлэжьыр?

- Иджыпсту графикэ
лэжьыгъэ 30 хуэдиз Анкара
щыIэщ. Абы сыкIуэу гъэлъэ-
гъуэныгъэ къызэзгъэпэщын
хуейщ. ДагъэкIэ сурэт зытес-

щIыхьыну щэкI шэщIа зыкъом
сиIэщ, ауэ зэкIэ сыхунэсыр-
къым.

- Сурэт щIыным ущIыхунэ-
мысым и зы щхьэусыгъуэ
къыщIэкIынщ тхылъ зэрып-
тхыр. Уэ журналистикэри
тхэнри уи хамэкъым. Дауэ
абыхэм удихьэха зэрыхъуар?
Уи IэдакъэщIэкIхэм къытху-
тепсэлъыхьыт.

- Сурэт щIыным сыщыди-
хьэхам къыщожьэ журнали-
стикэм сыщыхуеплъэкIари.
Школым сыщыщIэсым ди
республикэм къыщыдэкI ады-
гэ газетым ретушеру сыщы-
Iэт, ахъшэ тIэкIу къыщыз-
лэжьу. Мис абы щыгъуэм
сфIэфIт тхыгъэхэри яхуэс-
хьыну. Уеблэмэ лэжьыгъэм и
пIалъэ зыщIэ журналистхэм
«кистыр гъэтIылъи, тхэн
щIэдзэ», - къызжаIэу щытащ.

«Сыт си пщIэр щIевудыхыр,
сэ сысурэтыщIщ», - жысIэрти,
зытезгъэхьэртэкъым. Иужь-
кIэ, си адэшхуэм и хьэщIэщым
щызэхэсха хъыбар къомыр
дунейм къытегъэхьэн зэры-
хуейм сегупсысри, тхылъым
иужь сихьащ. Абы сыпэры-
хьэн и пэ къихуэу, газетым
тхыгъэ кIэщIхэр схьырти,
«хьэуэ» къыхамыгъэкIыу
къытрадзэрт, еджэхэми ягу
ирихьу зэхэсхыжырт.

Си Iэдакъэ тхылъитху къы-
щIэкIащ. Абыхэм яхэтщ си
гъащIэр къызэрекIуэкIам,
сыкъыщыхъуа унагъуэм,
Краснодар сызэрыщеджам
теухуахэр. Си гукъэкIыжхэр
зым ихуащ. Зы романрэ зы
повестрэ згъэхьэзырауэ
тхылъ тедзапIэм щIэлъщ.

- Романыр зытеухуар, дауи,
уи адэжь лъапсэм щызэхэп-
хауэ жыхуэпIэ хъыбархэрщ…

- Шэч хэмылъу. Си адэм
хьэщIэщ иIэу щытащ, си
адэшхуэм ищIауэ. Абы Ады-
гэ Республикэ псом щыщ
лIыжьхэр къыщызэхуэсырт.
Сэ сыщыцIыкIум си адэшхуэм
деж къакIуэу щытащ ахэр,
иужькIэ си адэм деж къекIуа-
лIэ хъуащ. Сыту хъыбар гъэ-
щIэгъуэн куэд сыщедэIуа абы,
сыту Iущыгъэ куэд щызэ-
хэсха! Гъэмахуэ пшыхь
кIыхьым абыхэм сахэсу сы-
щысыфынут. Абы ди адэш-
хуэм и гъуэлъыпIэ гуэр
щIэтт, арджэн илъу. Си жеин
къыщыкIуахэм деж а гъуэ-
лъыпIэжьым и лъабжьэм
сыщIэпщхьэрти, зызгъэпсэ-
хурт. Зы сыхьэт ныкъуэ хуэ-
дэ сыжейм, сыкъэушыжурэ
дадэхэм седаIуэрт. Псалъэжь
Iущхэр, нарт хъыбархэр,
джэгуакIуэхэм жаIэу щыта
гъыбзэхэр - зэхэзмых щыIэ-
тэкъым.

Ди деж къыщызэхуэсхэм
зы лIыжь яхэтт, нэфт ар, ре-
волюцэм и пэкIэ Каир уни-
верситет къыщиухат. Астро-
ному щытагъэнщ ар, дэнэ деж
сыт хуэдэ вагъуэ исми
ищIэрт, ахэр зэрызэхэсымкIэ
гъэр бэв хъунрэ гъей хъунрэ
жиIэфырт.

Абы щыгъуэм зэхэсхауэ си
гум, си щхьэм илъыр игъащIэ
псокIэ стхыжыну срикъунщ.
Сэ фIэкIаи зыми ищIэркъым
ахэр…

А хъыбархэм хэтахэм я
цIэхэр зэсхъуэкIащ икIи сэ
къызбгъэдэкIыу зыгуэрхэр
дэщIызгъужащ, архив куэдми
сыхэплъащ, тхылъ куэди
щIэзджыкIащ, абы иужь си-
хьэн ипэ.

- Дуней псом зи цIэр щыIуа
уэ сурэт щIыным укъыдэхуэу
а псоми ущыхунэсыр дапщэщ?

- Си тхылъ гуэрым и пре-
зентацэ екIуэкIыу, зы лIыжь
къызбгъэдыхьэри къызэуп-
щIат апхуэдэу: «Махуэм сурэт
сощI, жэщым тхылъ сотх», -
естат абы жэуап.

- Сурэт пщIыну гукъыдэж
къозытыр сыт? Сыт гуры-
фIыгъуэ зыхэплъагъуэр?

- Гугъущ абы занщIэу
жэуап ептыну. Си Iыхьлыхэр
си гъунэгъуу, творчествэр
спэмыIэщIэу сыпсэунырщ си
дежкIэ насыпыр. Сыкъызы-
хэкIа унагъуэшхуэм щыщу си
гъусэу зыгъэпсэхуакIуэ къэ-
кIуа си къуэш закъуэращ си-
Iэжыр. Си щхьэгъусэ Савдет
Лъэпкъ библиотекэм и
унафэщIу щытащ, пенсэ
зэрыкIуэрэ илъэсищ мэхъу,
ауэ иджыри мэлажьэ. Сипхъу
Тамарэ нэмыцэбзэмкIэ Мей-
къуапэ щрегъаджэ, филоло-
гие щIэныгъэхэм я канди-
датщ, унагъуэ исщ, сабиитI
иIэщ. Си щIалэ Алий си
лъагъуэм ирикIуауэ жыпIэ
хъунущ, журналистикэмкIэ
факультетыр къиухащ, дя-
пэкIэ лэжьэн щIидзэну аращ.
Мис ахэр си гурыфIыгъуэщ.

Си гъащIэм и купщIэр
здэщыIэр куржы теплъэ иIэу,
пкъохэр щIэту, Мейкъуапэ
щысщIа мастерскойращ. 1979
гъэ лъандэрэ си махуэхэр
щызгъакIуэр аращ. КIэщIу
жыпIэмэ, си унагъуэмрэ си
лъэщапIэмрэщ си гъащIэм
хэлъ гурыфIыгъуэмрэ гу-
къыдэжымрэ къызыщIэкIыр.

Епсэлъар
НЭЩIЭПЫДЖЭ Замирэщ.

КЪАТ Теувэж:
Джэрпэджэж

Адыгэхэмрэ Арутюновым
и «цивилизацэмрэ»

Еджагъэшхуэм къыбгъэдэкI псалъэхэр

къанэ щымыIэу пэжу езым къилъытэжын

ипэ къихуэу, ар егупсысыпхъэщ зытепсэ-

лъыхь Iуэхум нэгъуэщI бгъэдыхьэкIэ хузиIэ

щIэныгъэлIхэри зэрыщыIэм. Мыпхуэдэ гуп-

сысэ кIуэцIрыкIащ 2010 гъэм бадзэуэгъуэм

и 21-м «Горянка» газетым къытредгъэдзауэ

щыта «До полной правды далеко» жыхуиIэ

тхыгъэм. Ар джэрпэджэж мардэм иту дгъэ-

хьэзырат, зытеухуари ЩIэныгъэхэмкIэ

Урысей  академием и член-корреспондент,

Кавказыр джынымкIэ щIэныгъэлI пэрытхэм

хабжэ Арутюнов Сергей КъБР-м щIэ-

ныгъэмкIэ центрым хыхьэ Гуманитар

къэхутэныгъэхэмкIэ институтым щищIа,

«Горянка» газетым къытрадза и къэпсэлъэ-

ныгъэрт. А щIэныгъэлIым, шэч лъэпкъ къыт-

римыхьэу, абы щыгъуэ жиIащ курыт лIэ-

щIыгъуэм и дзэзешэ ин Тимур аланхэр зэтри-

къута нэужь, абыхэм яIыгъа щIыпIэхэм

адыгэхэм зраугуашэри, аланхэм зэрахьа

хабзэхэр къанэ щIагъуэ щымыIэу къащтауэ,

уеблэмэ, уэркъ хабзэри, а хабзэм хэлъ

лIыхъусэжьагъыр (рыцарствэр) абдеж къы-

щежьэу. Апхуэдэу жыпIэныр гипотезэ къу-

дейуэ зэрыщытыр,  ар щIэныгъэм унэтIыны-

гъэу нобэр къыздэсым зыми къызэримыху-

тар, лъэпкъхэм къакIуа тхыдэр ди тегъэщIа-

пIэу, Москва къикIа еджагъэшхуэм дыпэ-

джэжауэ щытащ.

МИС ИДЖЫРИ тхыдэ щIэныгъэхэм я

доктор, профессор, ЩIэныгъэхэмкIэ Уры-

сей академием и член-корреспондент Ару-

тюнов Сергей шыщхьэIум и 2-м Дунейпсо

Адыгэ Хасэм и IуэхущIапIэм щекIуэкIа

«стIол хъурейм» хэткIэрэ, адыгэхэм яIэ хъуа

цивилизацэм теухуауэ жиIахэр къатщтэр-

къым.

Ди интеллигенцэм, жылагъуэ лэжьа-

кIуэхэм, щIэныгъэлIхэм, газетхэм, журнал-

хэм я лIыкIуэхэм я пащхьэ щIызэхуэса

Iуэхум теухуауэ Арутюновым и еплъыкIэр

къыщиIуатэм, къыхигъэщащ дунейр жыг,

удз зэмылIэужьыгъуэ куэд къыщыкI хадэм

зэрыригъэщхьыр.

«Удзхэр зыужьыныгъэ тэмэм зымыгъуэта

лъэпкъхэрщ, - жиIащ щIэныгъэлIым, - жыг-

хэр зи цивилизацэ зыухуэжыфахэрщ. Язы-

ныкъуэ щэнхабзэхэр удзым нэхърэ нэхъ лъа-

гэщ, ауэ жыги хъуакъым. Ахэр чыцэм ещ-

хьщ, пыкIэ гуэр яIэу - уэрэдхэр, хъыбархэр,

тхыпхъэщIыпхъэхэр къызыдекIуэкI, ауэ ци-

вилизацэ зэпэщ зимыIэ лъэпкъхэрщ.

Абы къызэрыхигъэщамкIэ, цивилизацэкIэ

зэджэм иIэн хуей щхьэхуэныгъэ нэхъыщхьи-

щым языхэзи адыгэхэм диIэкъым. Цивили-

зацэ зыухуэфауэ ялъытэ лъэпкъхэм класси-

кэ (езым еиж) бзэрэ ар къызэригъэлъагъуэ

хьэрфрэ иIэщ. Абы къищынэмыщIауэ, Ару-

тюновыр зэреплъымкIэ, дунейпсо цивилиза-

цэ зиIэхэм къагуэкI къудамэуи адыгэхэр

плъытэ хъунукъым, сыт щхьэкIэ жыпIэмэ,

чристэн лъабжьэкIэ псыхьа цивилизацэми,

ислъам цивилизацэми ахэр къыгуэкIа,

къытекIауэ щыткъыми.

Арутюнов Сергей мыпхуэдэ щIыкIэкIэ

утыку кърихьэ гупсысэмрэ Iуэху еплъыкIэм-

рэ арэзы утехъуэнкIэ Iэмал иIэкъым.

Еджагъэшхуэм этнологиемрэ антропологи-

емкIэ и щIэныгъэр зэрыкуум шэч къытет-

хьэркъым, ауэ адыгэхэм я тхыдэм абы куууэ

зэрыхимыщIыкIыр нэрылъагъущ. Цивили-

зацэкIэ зэджэжыр лъэпкъым зыужьыныгъэу

иIар, ди зэманым къызэрысар, лIэщIыгъуэ-

хэм я гъуэжькуийм къызэрыпхыкIын къару

къыкъуэкIыу, къызэтенауэ нобэ зэрыпсэур

къэзыIуатэ мыхьэнэщ. 2010 гъэм Москва,

«Эксмо» тхылъ тедзапIэм къыщыдэкIа

«Словарь иностранных слов» жыхуиIэм «ци-

вилизацэр» мыпхуэдэу зэпкърех (урысыб-

зэкIэ тхылъым зэритым хуэдэу къыжыт-

Iэнщ): «Ступень общественного развития и

материальной культуры, характерная для

той или иной социально-политической фор-

мации». Псалъалъэм етIуанэ мыхьэнэри

къегъэнаIуэ: «Современная мировая культу-

ра» жиIэу.

Цивилизацэм нэса лъэпкъхэр жыгыу за-

Iэтащ, нэмысахэр чыцэу къэнащ жыпIэу уа-

тепсэлъыхьын папщIэ, а лъэпкъхэм я къе-

кIуэкIыкIэр лъэныкъуэ псомкIи зэпэлъытын

хуейщ. Псом япэу тхыдэ бгъэдыхьэкIэкIэ

Арутюновым зи гугъу ищIа адыгэхэм я

къуэпсыр куущ - илъэс мини 6 ипэкIэ къо-

жьэ. Псоми утепсэлъыхьыну газетым Iэмал

къуитыркъым. Адрей зызыIэт лъэпкъхэм да-

хуэдэу дыкъекIуэкIыурэ, ХVI, ХVIII лIэ-

щIыгъуэм и пэхэм нэхъ формацэ зэпIэзэрыту

а зэманым къалъытэу щыта феодализмым и

курыкупсэм дынэсащ. АдэкIэ дыкъыщIэу-

выIар сыт? Хэт зэран къытхуэхъуар? Я зыу-

жьыныгъэр къамыгъэувыIэн папщIэ адыгэ-

хэм я Iэщэр къихауэ илъэс дапщэкIэ зэуапIэ

ита, щхьэл мывитIым хуэдэу зи зэхуаку дэ-

хуа Урыс пащтыхьыгъуэмрэ Уэсмэн импе-

риемрэ япэщIэту.

Ауэ абы щхьэкIэ къэмынэу (зи гугъу тщIа

псалъалъэ купщIафIэм ит), цивилизацэм иIэ

щхьэхуэныгъэ нэхъыщхьэхэм ящыщ мате-

риальнэ щэнхабзэ (культурэ) лъагэ къагъэ-

щIащ адыгэхэм. Я Iуэху зехьэкIэр, IэщIагъэ

зэмылIэужьыгъуэхэм зэрыхуэIэзэр, я гъавэ

щIэкIэр, я пхъэщхьэмыщхьэм хуэдэ зэры-

гъуэтыгъуейр, къабзагъэр - нэгъуэщI къэрал-

хэм щыщу адыгэхэм якIэлъыплъахэм

жаIахэу дэтхэнэр къыхэдгъэщын - ахэр щэ

бжыгъэм нос.

«Шэрджэсхэр цIыху псори зыдэплъей хъун

лъэпкъщ, ахэр сыт и лъэныкъуэкIи щапхъэ-

хэщ». (Лонгворт Джон. Лондон къыщыдэкI

«Таймс» газетым и корреспондент, 1787 гъэ).

«Шэрджэсхэр шы лъэпкъыфI къэгъэхъуным,

хьэрыпхэми хуэдэу, хуабжьу йогугъу» (Кох

Карл. Нэмыцэ еджагъэшхуэ. ХIХ лIэщIы-

гъуэ). «Къэбэрдейхэм я лэжьэкIэм щэнхаб-

зэшхуэ хэлъщ. Абыхэм я хьэсэхэр апхуэдиз-

кIэ къабзэу, дахэу зэрахьэри, уеплъыху

защумыгъэнщIу удахьэх. КъэкIыгъэхэр

егугъуу ягъэкI, гъавэ бэви кърахьэлIэ. Ар

хъумэнми гулъытэшхуэ хуащI» (Бларам-

берг Иван. ЛъэпкъкIэ нэмыцэ, урысей гене-

рал. 1828 гъэ), «Шэрджэсхэм Iэщышхуэ зэ-

рахуэ. Мыбыхэм хуэдэу Iэщ зезыхьэ нэ-

гъуэщI лъэпкъ къэгъуэтыгъуейщ. Хуабжьу

IэкIуэлъакIуэу IэщхэкIыр къагъэсэбэп».

(Клапрот Г. Ю. нэмыцэ академик, 1808 гъэ),

«Шэрджэсхэм нобэ уахэплъэмэ, ар зэбгъэщ-

хьыр Германиемрэ Франджымрэ пащтыхь-

хэр къыщыунэхуам щыгъуэ щыIа цивили-

зацэрщ. Ар феодальнэ псэукIэм и щапхъэ

хьэлэмэтщ. Ауэ адыгэхэм я зэхэтыкIэкIэ,

яхэлъ хабзэхэмкIэ ялъэщIыхьэн нэгъуэщI

лъэпкъ щыIэу сэ сыхуэзакъым». (Де Мон-

пере Ф. Д., швейцар еджагъэшхуэ, натура-

лист, археолог. ХIХ лIэщIыгъуэ).

Уэ зызэрыплъагъужыракъым икIи зызэ-

рыплъытэжыракъым, атIэ укъызэралъа-

гъумрэ укъызэралъытэмрэщ - аращ мыхьэ-

нэ нэхъыщхьэу яхэлъыр хамэщIым къикIа

еджагъэшхуэхэмрэ дунейхутэхэмрэ дэ,

адыгэхэм, къытхужаIа псалъэхэм.

Нобэ нэрылъагъущ адыгэхэм лIыгъэкIи,

щIэныгъэкIи, щэнхабзэкIи, нэгъуэщI лъэны-

къуэ куэдхэмкIи нэхъ зызыужьа адрей

лъэпкъхэм хуэдэу, дызэрыгушхуэн, дуней

псом щыцIэрыIуэ цIыхушхуэ куэд къызэрыт-

хэкIар. Ар щыжытIэкIэ, хамэ къэрал щып-

сэу адыгэхэм къахэкIахэри ди гущIагъ-

щIэлъщ, сыту жыпIэмэ ДНК, хромосомхэм

тещIыхьауэ Америкэм, Канадэм, Франджым

я университетхэм щрагъэкIуэкIа къэхутэны-

гъэхэм къызэрагъэлъэгъуамкIэ, дэ икъукIэ зи

лъабжьэр куу дызылъэпкъщ. АбыкIэ ди щхьэ

дыщытхъужыркъым. Зэрыщытыр  аращ.

Цивилизацэм и ещанэ мардэмкIэ дгъэзэн-

щи, дэ иджыпсту диIэщ а дунейпсо зыужьы-

ныгъэм лъэ быдэкIэ хэувауэ хэт еджагъэш-

хуэхэр, щэнхабзэрылажьэхэр, дунейпсо ли-

тературэм мыкIуэдыжын лъэужь къыщызы-

нахэр. Ахэр, Арутюновым зэрыжиIэм хуэ-

дэу, пыкIэ зимыIэ чыцэ къудейкъым, атIэ

адрей жыгхэм я лъагагъкIэ екIуу яхэтщ.

Философ еджагъэшхуэ Хъурей Феликс

IущыгъэкIэ гъэнщIа «Альманах размышле-

ний» зи фIэщыгъэ и тхылъым лъэпкъ циви-

лизацэм и плъыфэ нэхъыщхьэхэм ящыщу

къыщелъытэ блэкIамрэ нобэмрэ зэгъусэ

ищIу, цIыхум хуэфащэ узэщIыныгъэкIэ

къэкIуэнум зыхуигъэпсыныр. Ар адыгэхэр

цивилизацэм нэхъри куууэ хэзышэ гъуэгущ.

БЖЭНЫКIЭ Мухьэб,

филологие щIэныгъэхэм я кандидат,

ЩIДАА-м и член-корреспондент, КъБР-м

щIыхь зиIэ и журналист.

Адыгэхэмрэ Арутюновым
и «цивилизацэмрэ»

Урысей Федерацэм и цIыхубэ сурэтыщI Къат Теувэж.
Сурэтыр Къарей Элинэ трихащ.

Махуэм сурэт сощI,

жэщым роман сотх

ÁæýíûêIý Ìóõüýá

Ди сурэт гъэтIылъыгъэхэр

Къэбэрдей зауэлIымрэ джылахъстэней пщымрэ.

Шэрджэсыпщ (сэмэгумкIэ).
Къэбэрдей щIалэ. Къэбэрдеишхуэм

щыщ пщы (ижьымкIэ).
Сурэтхэр ХVII лIэщIыгъуэм ящIащ.

«Тетраграф» ООО-м щытрадзащ.

КъБР, Налшык къалэ,

Лениным и цIэкIэ щыIэ уэрам, 33, тел. 42-35-75.

   Теддзэ тхыгъэхэм къыщыхьа бжыгъэхэм, къыщаIэта

Iуэхугъуэхэм я пэжагъымкIэ ахэр зытхахэм нэсу жэуап яхь.

Авторхэмрэ редакцэмрэ я Iуэху еплъыкIэр зэтехуэ зэпыту

щыткъым.

   Газетыр Iэ тезыдзахэм яхуэхьыныр и пщэ дэлъщ КъБР-м

федеральнэ пощт зэпыщIэныгъэхэмкIэ и управленэм.

                                 Тел.: 76-01-28, 76-01-10.

Газетыр 1989 гъэм дыгъэгъазэм и 16-м Печатым и

хуитыныгъэр хъумэнымкIэ Къэбэрдей-Балъкъэр

щIыналъэ IуэхущIапIэм №Н-0065-м щIэту ятхащ.

Зы илъэсым газетыр 250-рэ къыдокI.

   Мы къыдэкIыгъуэм елэжьахэщ: жэуап зыхь

секретарым и къуэдзэ ДыщэкI Соня, редак-

тору ЩхьэщэмыщI Изэ, корректорхэу Афэ Та-

марэ ,  Щоджэн Иннэ, ПхытIыкI Юрэ,

ЩхьэщэмыщI Изэ, КомпьютеркIэ газетым и

теплъэр ящIащ Дол Маринэ, Ныр Саидэ, Що-

махуэ Марианнэ, сурэтхэм елэжьар Бицу

Жаннэщ.

360030, Къэбэрдей-

Балъкъэр Респуб-

ликэ, Налшык къа-

лэ, Лениным и

уэрам, 5,  епщIанэ

къат.

КъыдэзыгъэкIхэмрэ редакцэмрэ

я хэщIапIэр

«Адыгэ псалъэ» газе-

тыр КъБР-м и Пар-

ламентымрэ Прави-

тельствэмрэ къыда-

гъэкI.

ГушыIэ

Гупсысэр - псалъэкIэ

Фэ фщIэрэ?

Псалъэжьхэр

Къуажэхьхэр

nnnnn Пщым и пIэщхьагъ тхъу-
рыжь щIэлъщ.
nnnnn Зи кIэр зылъэф, зи фэр
зи бий.
nnnnn Ди чэтым щынэ хужь
щIэзщ.
nnnnn Дакъэжь цIыкIу гъуа-
ниблщ.
nnnnn Арэфыпс, псыхэкIыкI.
nnnnn Бгырыпхыбгъуэ, лIыб-
гъуэ кIэщI.

uuuuu Щэху къыбдэзыщIэм и Iупэр мэпIэжьажьэ.
uuuuu Iыхьлым хуэдэу уи гуапэ зыщIыфын щыIэкъым, ауэ хэт
нэхъыбэкIэ уи жагъуэ хуэщIын?
uuuuu Гум узыкIитI иIэщ: зыр цIыхугъэ нэщэнэщ.
uuuuu Гупсысэр ежьэмэ, куу мэхъу.
uuuuu Псэм фIэIэфIым еплъ пэтми зыщигъэнщIыркъым, и
жагъуэм зэ Iуплъэгъуэри къолыж.
uuuuu ЦIыхум и гум ихьэну щIэхъуэпсым щищIэнур сыт - зейр
щхьэзэ ихъухьащ.
uuuuu Iуэху зехьэкIитI: щхьэкIэ, кIэкIэ.
uuuuu БэнэнкIэ ирикъуар традзам щыщщ.
uuuuu Вы зиIэ бжьы мэлъыхъуэ.
uuuuu Гур зыщыкIыпхъэм дихьэх хабзэщ: гъыж зи хабзэри езы-
ращ.
uuuuu Дунейм трахыну зыхуейр къафIытонэри, къытранэнур
здытрах.
uuuuu ЖыIэзыфIэщу къежьэм и фIэщ мыхъужIауэ къонэр.
uuuuu Зэ ежьэгъуэкIэ емыкIуитI-щы зытезыгъэкIыну ещэм ар-
гуэру зы къехь.
uuuuu ЗэрымыщIэкIэ зэфIэхьэр иужь ити пэт -  къикIынуIа-
къым.
uuuuu Зызэщызыдзейхэр зэIууэрейщ.
uuuuu Зыхудачых пхэнжырызекIуэщ.
uuuuu И пIэм ирагъэтIысхьэжар къытреч!
uuuuu КъэхъуакIэр нэхъыкIэми, къэхъункIэ хъуну нэхъыкIэжым
нэхърэ нэхъыфIщ.
uuuuu ТхузэфIэмыкIым дызэмыгугъур йобэкI.
uuuuu ФIэкIыпIэ лъыхъуэм къегъуэт, фIэгъэнапIэ лъыхъуэр -
мэлъыхъуэ.

БЕЙТЫГЪУЭН Сэфарбий.

ЗЫ ЛIЫЖЬ, вы игъашхэурэ
пшэр щыхъум, и къуэр къри-
джэри жриIащ:

- Выгъашхэм и уасэр
къэкIуэнущ, и бжьэм кIапсэ
ищIи, ешажьэ. Выгъашхэр
тщэнщи, жэм зэщIэс къэтщэ-
хунщ.

И бжьэм кIапсэ ирищIэри,
выгъашхэр иришэжьащ лIы-
жьым и къуэм.

- Выгъашхэ хэт ищэхун? -
жиIэурэ гъуэгу здытетым,
щIалэм зылI кърихьэлIащ.
ЩIалэм ебзэджэкIын мурад
ищIащ лIым.

- Сэ къэсщэхунут выгъаш-
хэ, аращ сыкъыщIежьар, -
жиIащ лIым. - Дэнэ щыIэ уи
выгъашхэр?

- Плъагъуркъэ: и бжьэм
кIапсэ ищIауэ сIыгъщ, - жи-
Iащ щIалэм.

- Мыр выгъашхэкъым. Мыр
бжэнщ, - выгъашхэм и тхы-
цIэм теIэбащ лIыр. -           Сыт
мы бжэн къуийм жыпIэр?

- Бжэнкъым, выгъашхэщ.
Унабгъэ уэ? - ЛIым еплъащ
щIалэр.

- Набгъэр уэращ, щIалэ.
ЕмыкIу щхьэ жыпIэрэ? Вы-
гъашхэщ жыпIэри, бжэн
къепшэжьащ. Ар хъурэ? Жы-
лэм уахэсхьэнщ, - къегиящ
лIыр щIалэм.

ЩIалэр Iэнкун хъуащ.
- Бжэнщ жоIэ?
- Бжэнщ. Бжэн уэдыкъуащ.

Уэдыкъуами, къызэпщэмэ,
къэсщэхунущ.

ЩIалэр утыкум къинащ.
«Сыщыуауэ пIэрэ-тIэ? Вы-
гъашхэм и пIэкIэ бжэн къес-
шэжьауэ пIэрэ?» - жиIащ
щIалэм игукIэ, и нэм щIэ-
Iуэтыхьри.

- Бжэн ущыхуейкIэ, узощэ.
Уи хьэлэлщ, - жиIащ щIалэм,
укIытэри.

- Армыраи хабзэр. Нэ-
гъуэщI къуихьэлIатэмэ, уи
напэр текIат.

Выгъашхэр бжэн уасэкIэ
щIалэм IэщIигъэкIри, лIыр
ежьэжащ. ЩIалэм сыт ищIэ-
жынт: и щхьэр къыфIэхуауэ,
бжэн уасэр ихьри, унэм ихьэ-
жащ.

- Выр пща? - къеупщIащ и
адэр.

- Ди напэр текI пэтащ нобэ,
- жиIащ щIалэм. - Выгъаш-
хэщ жыпIэри, ди бжэныжьыр
езбгъэшэжьащ.

- Хэт зэпщар? - къыгуры-
Iуащ щIалэм и адэм Iуэхур
зытетыр.

Мыпхуэдэм, жери лIым и
шыфэлIыфэ къыжриIащ
щIалэм.

Зы шыжь иIэти, иришажьэ-

ри, лIыжьыр ежьащ, абы и
кIэпкъым дыщэ кIанэ диIури.
Абы езауэу здэщытым, щIа-
лэм выгъашхэр IэщIэзыгъэ-
кIа лIыр кърихьэлIащ.

- Мы шыжьыр дэнэ плъэф-
рэ?

- Дэнэ слъэфын, псафэ
къэсшащ, - жиIащ лIыжьым.

- Псы ебгъафэкIэ, шыжь уэ-
дыкъуам сыт къыпхуищIэ-
жын? - къыщIэнэкIащ лIыр. -
И тхы къупщхьэр къыхощ.

- И тхы къупщхьэм уе-
мыплъ, - жиIащ лIыжьым. - И
кIэпкъращ узэплъынур. Ма-
хуэ къэс зы дыщэ кIанэ
къыкIэроху мы шыжьым. Псы
езгъэфакъэ - дыщэ кIанэ
къыкIэрымыхункIэ Iэмал
иIэкъым.

- Iэу! - и нэр къихуащ лIым,
шыжьым и кIэпкъым дэIуа
дыщэ кIанэм щыIуплъэм. -
Пэж къызжыбоIэри!

- Тхьэм и зы махуэ къанэр-
къым: шэджагъуэ хъурэ пса-
фэ къэсшакъэ - дыщэ кIанэ
къыкIэроху.

Шыр лIыжьым къыIэщIи-
гъэкIын мурад ищIащ лIым.

- Ярэби, шыр къызэпщэнкIэ
сыт ухуэдэ? - жери шым
телъэщIыхьащ.

- Схуэщэнукъым. Быну-
нагъуэр дызыкъуэсыр мы

шыжьыращ, - жери шыжьым
и кIэпкъым диIуа дыщэ кIанэр
къыдихыжащ лIыжьым, зэпи-
лъэщIыхьри и гуфIакIэм
дилъхьащ.

- И уаситI уэстынщ, уасищ
жыпIэрэ, нэхъыбэ жыпIэрэ -
себлэнкъым, шыр къызэщэ,
- къыкIэрыхъыжьащ лIыр.

Зыхимыгъэзагъэ зищIурэ,
шыжьым и уасэр дригъэуеящ
лIыжьым.

Иужьым:
- Теурэз ухъу, - жиIащ. -

УскIэрыкIыныфэ птеткъым
уэ. Уэсщэнщ, ауэ Iус щумы-
гъащIэ, и ныбэ бгъэныкъуэ-
мэ, къыпхуищIэн щыIэкъым.

- Бом щIэзубыдэнщи, цIыху
тезгъэплъэнкъым, мэкъу
дыгъэлрэ Iус хэплъыхьакIэ
згъэшхэнщ, - гуфIащ лIыр.

- Зы тхьэмахуэ хуэдэкIэ
гъашхи, псафэ къашэ. Псафэ
къызэрыпшэ нэхъ хэлъы-
нукъым: дыщэ кIанэ къы-
кIэрыхунущ.

Шыжьымрэ шыжь уасэм-
рэ зэIэпахри, зэбгъэдэкIы-
жащ.

Зы тхьэмахуэ игъашхэри,
лIым шыжьыр псафэ ишащ.
Iусым лъакъуащхьэкIэ хэта
шыжьыр, псы Iуфэм щынэ-
сым, дыщэ кIанэ къыкIэры-
хуакъым. Тригъазэурэ зыб-
жанэрэ ишащ шыжьыр псафэ
- дыщэ кIанэ къыкIэры-
хуакъым, дапщэрэ ишами.
Иужьым къыгурыIуащ лIы-
жьыр къызэребзэджэкIар.
Сыт ищIэнт, «КIапсэшхуэм
къихьар арэфыпсым ехьыж»
жиIэри зиущэхужащ.

Къундэпсо
КЪУРТ ящIа нэужь, къэна

шэжыпсыр кIэструлым ира-
кIэ, и щхьэр бинт тIууащIэкIэ
щхьэщапхыкIри, къэвэн щхьэ-
кIэ хуабапIэм ягъэув икIи ма-
хуэ 15 - 16-кIэ щагъэт. Бин-
тыр шэжыпсым хэщIауэ щы-
тын хуейщ: шэжыпсыр къы-
щывэкIэ, и щхьэм къытрищIэр
абы кIэропщIэри, бинтыр
къытрахыурэ псы щIыIэкIэ
тIэу-щэ яжьыщI. Къундэпсом
тхъурымбэ къытримыщIэжмэ,
хьэзыр хъуауэ аращ. Хьэзыр
хъуа къундэпсор гуащIэщ, и
щхьэр тепIауэ ар щIыIапIэм
щагъэт. Хьэнтхъупсым хакIэ,
абы къищынэмыщIа, зи шха-
лъэр, жьэжьейр узхэм, псчэ-
рейхэм, фошыгъу уз зиIэхэм
ирафыну сэбэпышхуэщ.

Хугу хьэлыуэ
АБЫ ЩХЬЭКIЭ нэхъ къащ-

тэу щытар хугу гъуэжь дахэт.
Ар зэхащыпыкI, фIыуэ ялъэс-
ри ягъэжэпхъ. ЩхьэлкIэ тIэу-
щэ яхьэж, яухуэнщIурэ.

АдэкIэ, бэлагъкIэ зэIащIэу-
рэ, тхъу къэплъам хугу хьэ-
жыгъэр хакIутэ, мафIэ щабэм
тету дакъикъэ 30 - 35-кIэ,

хьэзыр хъуху, ягъажьэ. Куэ-
дыIуэрэ ягъажьэмэ, фIыцIафэ
мэхъу.

Фошыгъупсыр щхьэхуэу
ягъэхьэзыр: псы къэкъуалъэм
фошыгъу хакIутэри, зэIащIэу-
рэ, псыр тIэкIу Iув хъуху ягъа-
вэри языж. Ху хьэжыгъэ жьар
шыуаным зэрилъу пэшхьэкум
къытрахри, хъыдан Iувым е
уэрдыхъум трагъэувэ. Хугу
хьэжыгъэ гъэжьам фошы-
гъупс пщтыр хакIэри, бэлагъ-
кIэ псынщIэу зэIащIэурэ
япщ.

Хьэзыр хъуа хьэлыуэр тхъу
зыщыхуа Iэнэм тралъхьэри, я
Iэр псы щIыIэм хащIэурэ псын-
щIэу яубэ. Хьэлыуэм и щхьэ-
фэр цIынэ мыхъун щхьэкIэ,
псым хащIа иужь, я Iэр хъы-
дан гъущэкIэ ялъэщIыжын
хуейщ. Псы щIыIэм щIыхащIэр,
я Iэр ягъэупщIыIуну аращ.
Хьэлыуэр пщтыр щIыкIэ ямы-
убэмэ, гъуанэ цIыкIухэр иIэу
мэхъу. Абы и Iувагъыр см 3 -
4-щ. Зэраубэу хьэлыуэм и
щхьэфэм сэкIэ е IуданэкIэ пIэ
зэпэплIимэхэр ирагъэщI,
зэрызэпаупщIыным хуэдэу, я
кIыхьагъри я бгъуагъри см 3
- 4 хъууэ. Хьэлыуэр мыдиипэ
щIыкIэ, сэ жан пIащIэкIэ
IупщIэурэ зэпаупщIри Iэнэм
тралъхьэ.

Халъхьэхэр: хугуу - г 1600,
тхъууэ - г 300, фошыгъуу - г
500, псыуэ - г 400.

«Адыгэ шхыныгъуэхэр»
тхылъым къитхыжащ.

ï¸˝ÏˆI˚‡ÍI˝„˚Ì -
˜ËÒÚÓÚÂÎ ·ÓÎ¸¯ÓÈ.

ï¸˝Ì‰˚Í˙Û‡Í˙Û˝Û‰Á
- Î˛ÚËÍ ·ÓÎÓÚÌ˚È.

ï¸˝Ì‰˚ÙËÈ - ‰ÂÏ‡
·ÂÎ‡fl.

ï¸˝ˆÔIËÈ - ÓÊ¸.
ï¸˝Ï˚„˙‡Í˙ - ÊÂÒ-

ÚÂ.
ï¸˝ˆ˚·‡Ì˝ - ¯ËÔÓ‚-

ÌËÍ.
ï¸˝IÛÂÈ - ‡Á‡ÎËfl ÊÂÎ-

Ú‡fl.
ï˙‡·˚Á - ‡·ÛÁ.
ï˙˝Û‡Ì - ‰˚Ìfl.
ï˙ÛÏ·˚ÎÂÈ - ıÏÂÎ¸.
ï˙ÛÏÔI˝ˆI˝‰ÊÛ‰Á -

ÔËÓÌ ÛÁÍÓÎËÒÚÌ˚È.
ï˙ÛÌ„˙‡ÎI˝ - ÔÓÎ˚Ì¸

„Ó¸Í‡fl.
ï˙ÛÌ„˙‡ÎI˝Ì˝ÔˆI - ‡Ï-

·ÓÁËfl ÔÓÎ˚ÌÌÓÎËÒÚ-
Ì‡fl.

ï˙ÛÏÂÈ - ıÛÏ‡
Ó·˚ÍÌÓ‚ÂÌÌ‡fl.

ï˙ÛÏ˚Ê - „Â‡Ì¸.
ï˙ÛÒ‡Ì˝ - Ô‡ÒÎÂÌ

„Ó¸ÍËÈ.
ñI˝„˚Ì - Ï˚ÚÌËÍ.
ñI˚ıÛÙI„˚Ì - ‚‡ÎÂË-

‡Ì‡ ÎÂÍ‡ÒÚ‚ÂÌÌ‡fl.

ШыщхьэIум и 4-м ди газетым тета псалъэзэблэдзым и жэуапхэр:
ИхъуреягъкIэ къикIухьу: 6. Тхъурыжь. 7. Жьэгу. 8. Гуэрэн. 9. Ныш. 10. Шэфтал.

11. Лашын. 12. Нэд. 13. Дыд. 14. Дыжь. 15. Жьынду. 16. Ущ. 17. Щэбэт. 18. Тэн. 19.
Нэху. 20. Хугу. 21. Гуэбэнэч. 22. ЧыцI. 23. ЦIыв. 24. Выгу. 25. Гулъ. 26. Бжьэф. 27.
Фэдэн. 28. «Насып». 29. Пыл. 30. Лэкъум. 31. Мэл. 32. Лу. 33. Уэд. 34. Ду. 35. Уаз.
36. «Заман». 37. Нарт. 38. Тхьэрыкъуэф. 39. Шыпхъу. 40. ХъумпIэцIэдж. 41. Джэду.
42. Уэщ. 43. Щам. 44. Мылыф. 45. Фоч. 46. Бжьын. 47. Нэгъуд.

Къехыу: 1. Дыгъужь. 2. Хьэрф. 3. Уэрдыхъу. 4. Пэгун. 5. Шыпс. 34. Даур. 48. Анэш.
49. Анэмэт. 50. Арэф. 51. Азэн.

Лэскэн районым хыхьэ

Хьэтуей къуажэм щыпсэу

ЩхьэщэмыщI Феткэ

Безрыкъуэ и пхъум и

ныбжьыр илъэс 72-рэ

зэрырикъумкIэ дохъуэхъу

    ПщIэ зыхуэтщI, фIыуэ

тлъагъу ди нэхъыжьыфIым

узыншагъэ быдэ уиIэу, ду-

нейм гу щыпхуэу, гукъыдэ-

жымрэ дэрэжэгъуэмрэ уа-

щымыщIэу, гъащIэм гу

щыпхуэрэ абы и IэфIыгъэ

   Уи узыншагъэр быдэу,

уи дэрэжэгъуэм, беягъэм

хэхъуэ зэпыту, гуфIэ-

гъуэр уи куэду, нэщхъе-

ягъуэр къыппекIуэкIыу,

узыпэрыт лэжьыгъэм и

хъер плъагъуу, уи гур

щызрэ унасыпыфIэу, уи

мурадхэр къохъулIэу уи

гъащIэр Тхьэм къыпху-

зэпищэ. Хабзэ, нэмыс,

цIыхугъэшхуэ пхэлъу

укъокIуэкIри, уи пщIэм

адэкIи хэхъуэу куэдрэ

Тхьэм уигъэпсэу.

Дадэ Оксанэ и

гъэсэнхэм я анэхэр.

ЗЫГУРЫIУИ зыщIэдэIуи щымыIэ

гур темыпыIэу зы хъуэпсапIэ гуэрым

хуопабгъэ, щIобэн, щIозэу. Махуэл ди-

мыхыу лъэужь мыцIыхухэм ирокIуэ, зы

лъэмбым ипкIым, адрейм къыщыху-

тэурэ. ШыIэныгъи бэшэчагъ гуэри зы-

хэмылъыж, лъэпощхьэпокIэ гъэнщIа

гъуэгуанэ гугъухэр къызэренэкI. Къэ-

зыгъэдзыхэ къыхэкIми, къарууэ иIэр

зрегъэуIури, япоув, яполъэщ, и щIыб

къыденэ. Езыр макIуэ, ежьужьымрэ

кхъуэбанэмрэ къызэрафыщIри къри-

мыдзэу. МакIуэ, къеплъэкI имыщIэу,

щIежьам хуэпэжу.

Дэнэ нихьэсыну пIэрэ апхуэдиз

гугъуехьым ткIыбжь дэхъуа гу ныкъуэ-

къуэхым? Дапщэщу пIэрэ и хъуэп-

сапIэр IэщIэхуу и лъэр щыщIэхунур?

Хьэуэ, щIэхункъым и лъэр, и хъуэпса-

пIэри ищIынкъым IэщIыб. Сыту жы-

пIэмэ, гугъэм и къуэпсхэр быдэу зыхэ-

жыхьа гур куэдым полъэщ, зызрипщыт-

ри нэхъыбэжщ. Жыжьаплъэщ ар, мэ-

гугъэ, мэпабгъэ, мэхъуапсэ. Быдэуи и

фIэщ мэхъу малъхъэдисым хуэдэу

зыщIэзышэн гу зэгуэр зэрыIущIэнур.

ЗыщIишэу зэригъэфIэнур, IэфIагъкIэ

зэрипсыхьынур, хэщIыныгъэу игъуэта

псомкIи зэуэ къызэретэжынур. Аращ,

гугъэрщ гум псэ къыIузыгъэкIэжри, и

щIылъэныкъуэр и гуэгъу къыхуэзы-

щIыжри, цIыхур дунейм щIытетыжыр

къызыхэтэджыкI гупсысэ узэщIахэм

купщIэрэ купкърэ яхуэхъужри.

Уахътыншэ

ГъащIэр зэзгъэщхьыр тхылъышхуэ

гуэрщ, езы цIыхум итхыжрэ къыди-

гъэкIыжу. Ауэ ар хьэзыр, нэщIыса

щыхъур дунейм уи щIыб къыщыхуэб-

гъазэрщ, иужьрей точкэр щыбгъэувыр

уи гъащIэ Iыхьэр щыбух дакъикъэрщ.

Ди Тхьэшхуэрщ редактор нэхъыщхьэу

а тхылъым хуэувыр, абы иIэнкIэ хъуну

сюжетри зи IэмыщIэ илъыр аращ.

Сурэт щхъуэкIэплъыкIэхэмкIэ

гъэнщIауэ къыщIидзынуми, псэр зы-

гъэжабзэ, гур зыгъэгъу теплъэгъуэхэм

уащыхуэзэнуми, таурыхъ хьэлэмэты-

щэу и кIыхьагъкIэ щIэбджыкIынуми е

нэпс шыугъэкIэ напэкIуэцI куэд

бгъэнщIынуми - зыкъомкIэ зэлъытар

тхылъыр зытхырщ.

Нэмытхыса хъуа тхылъым и напэ-

кIуэцIхэм дерс къызыхахын ирагъуатэ-

рэ упэмылъыщу пфIызэрадзэкIмэ,

тIэунейрэ уи кIэн къикIащ. Аращ дэт-

хэнэ зы авторми и хъуэпсапIэр. Нэ-

хъыбэжкIэ Алыхьым и нэфIыр къыщып-

щыхуар тхылъыр къахуэбгъанэрэ уэ

ущамыгъуэтыжым и деж абы и

напэкIуэцIхэм ириплъэж, щIэзыджы-

кIыж, уи цIэр фIыкIэ зыгъэIу уи ужь

къинамэщ. Апхуэдэ тхылъ щхьэпэ ду-

нейм къытезынэ цIыхум и псэр уахътын-

шэщ, и IэдакъэщIэкIымрэ и гуа-

щIэдэкIымрэ лIэщIыгъуэкIэрэ лъэп-

къым къыдокIуэкI, и акъылыр иригъэ-

лажьэу, и дуней гъащIэм гъуэгугъэ-

лъагъуэ къыщыхуэхъуу.

ЖАМБЭЧ Рабия.

ЖыIэгъуэхэр

Зи фэр зи бий

ЖЭУАПХЭР:

   ИхъуреягъкIэ къикIухьу:   ИхъуреягъкIэ къикIухьу:   ИхъуреягъкIэ къикIухьу:   ИхъуреягъкIэ къикIухьу:   ИхъуреягъкIэ къикIухьу:  6 . 6 . 6 . 6 . 6 . Адыгэм
къыхэкIа усакIуэ … Иннэ. 7.7.7.7.7. Къэбэрдей ком-
позитор. 8.8.8.8.8. Унэр … куэду зэтетщ. 9.. 9.. 9.. 9.. 9. Къалэм,
псыежэхым, районым зэрахьэ цIэ. 111110.0.0.0.0. Фадэ
фIыуэ зыкIуэцIыпкIэмэ, апхуэдэу уохъу. 1111111111.
Бжэныфэм къыхах Iуданэ. 111112 .2 .2 .2 .2 . ТIыхъужь
Алий, Токъуий Хъусен, Сибэч Быхуэ, Къу-
ныжь Хьэждал, Сэкрэк Мухьэдин, ХьэIупэ
ДжэбрэIил сымэ я къуажэ. 111113 .3 .3 .3 .3 . Щыгъэ
лъапIэхэр абы къыхащIыкI хабзэщ. 111114.4.4.4.4. Гу-
эгушыхъум, къазыхъум я бгъэгум тет пшэ-
рыпIэ. 111115.5.5.5.5. Мэз псэущхьэшхуэ. 111116.6.6.6.6. Зыгъэпс-
кIыпIэ. 111117.7.7.7.7. ЗэгъунэгъуитIым я … бжыкIэ зэ-
хуэдэ? 111118.8.8.8.8. Улажьэмэ, … пшхынщ, умылажьэ-
мэ, лажьэ бгъуэтынщ. 111119.9.9.9.9. Жьэ бзаджэ зиIэ.
20.20.20.20.20. Зэадэзэкъуэ щIэныгъэлIхэр: щыри фи-
зикщ, профессорхэщ. 222221.1.1.1.1. ХьэщIэ лъапIэм
хуаукI Iэщ. 22.22.22.22.22. Псыежэх, район. 23.23.23.23.23. Ику иту
зы тоннищэ хуэдэ къэзышэч псэущхьэ. 24.24.24.24.24.
Iуэхугъуэ къэхъуа гуэр зи нэгу щIэкIа цIыху.
25.25.25.25.25. А унэцIэр зэрахьэ: Къэбэрдей-Балъкъэ-
рым и Жылагъуэ палатэм и унафэщIым,
Къэбэрдей-Балъкъэр къэрал университе-
тым адыгэбзэм телажьэу щыIэ еджагъэш-
хуэм. 26.26.26.26.26. Зиусхьэн лъэпкъ. 27.27.27.27.27. Пхъэщхьэ-
мыщхьэ гъуэжь гуащIэ цIыкIу. 28.28.28.28.28. Зи щIы-
налъэр Каспий тенджыз Iуфэм Iулъ лъэпкъ,
ди къэралым щыщу. 29.29.29.29.29. Нартыху, хьэжыгъэ,
нэгъуэщI ерыскъыпхъэхэр зракIутэ. 30.30.30.30.30. Га-
зет, письмо, журнал хуэдэхэр здрашалIэ,
щызэбграхыж IуэхущIапIэ. 333331.1.1.1.1.  Дон псым
адыгэхэр зэреджэр. 32.32.32.32.32. Шы «вакъэ». 33.33.33.33.33.
КъуэкIыпIэ гъунэгъумкIэ щыIэ къэрал
цIыкIу. 34.34.34.34.34. А унэцIэр зэрахьэ: адыгэ гене-
ралым, Дунейпсо Адыгэ Хасэм и тхьэмадэу

щытам, ЩIэныгъэхэмкIэ Дунейпсо Адыгэ
Академием и унафэщIым, Къэбэрдей-
Балъкъэрым и цIыхубэ артистым, Къэрэ-
шей-Шэрджэсым щыпсэуа усакIуэм. 35.35.35.35.35.
КъэзышагъащIэ. 36.36.36.36.36. Бостеяпхъэ, джанап-
хъэ. 333337.7.7.7.7. Адыгэ усакIуэ, «Iуащхьэмахуэ» жур-
налым и лэжьакIуэу щыта. 38.38.38.38.38. А хьэпшы-
пым яфIэфIу ироджэгу сабийри балигъри.
39.39.39.39.39. Жыгым къыхах пхъэ пIащIэ. 40.40.40.40.40. … те-
хьэ тенэркъым. 444441.1.1.1.1. Iэщ пIащэ: къэгубжьауэ
упэщIэхуэмэ, къопыджынщ. 42.42.42.42.42.  Щыблэ
щыуэкIэ пшэм къыхэлыдыкI нэхугъэ. 43.43.43.43.43. Сэ-
хуран гъэлыгъуа зыщэхэм къагъэсэбэп хаб-
зэ тхылъымпIэ шыхьа. 44.44.44.44.44. Бжьэхэм я фо
зэхуэхьэсыпIэ. 45.45.45.45.45. Ди щIыналъэм куэду
узыщрихьэлIэ пхъэщхьэмыщхьэ плъыжь
цIыкIу.
   Къехыу:Къехыу:Къехыу:Къехыу:Къехыу: 1. 1. 1. 1. 1. Дин IуэхукIэ Сауд Хьэрып къэ-
ралыгъуэм кIуэуэ къэзыгъэзэжа цIыху. 2.2.2.2.2.
КъБР-м и Правительствэм и УнафэщIым и
япэ къуэдзэ. 3.3.3.3.3. … Iэрымылъхьэм гуащэр щу-
мыгъэгугъ. 4.4.4.4.4. ГъэшхэкI. 5.5.5.5.5. БжэIулъэ. 30.30.30.30.30.
Пщым и IуэхутхьэбзащIэ. 46.46.46.46.46. ЦIыхухъуцIэ е
Къэрмокъуэ Мухьэмэд и роман. 444447.7.7.7.7. … имыт-
мэ, лъакъуэм и мыгъуагъэщ. 48.48.48.48.48. Зи кIапэ
лъэныкъуэм фIэгъэнапIэ иIэ бжэгъу кIыхь.
49.49.49.49.49. Адыгэ таурыхъхэм узыщрихьэлIэ псэущ-
хьэ домбей.

*   *   *
               Гу  зылъытапхъэГу зылъытапхъэГу зылъытапхъэГу зылъытапхъэГу зылъытапхъэ: ихъуреягъкIэ
къэзыкIухьхэм зы псалъэм  и кIэухыр
къыкIэлъыкIэм и щIэдзапIэщ.  Щапхъэ:
хьэм-мэш-шыгу.хьэм-мэш-шыгу.хьэм-мэш-шыгу.хьэм-мэш-шыгу.хьэм-мэш-шыгу.

Зэхэзылъхьар  МЫЗМЫЗМЫЗМЫЗМЫЗ Ахьмэдщ. Ахьмэдщ. Ахьмэдщ. Ахьмэдщ. Ахьмэдщ.

lllll ÄÍ˙˚Î ÁËI˝Ï ËÏ˚I˝
˘˚I˝Í˙˚Ï.
lllll Å˚Î˚Ï˚ Û˝Ò˝ÔÒ˚Ï
ıÛ˝‰˝˘.
lllll ÉÛ‡Û˝ Á˚Ï˚Î˙˝„˙Û‡Ï
„Û‡Ô˝ Á˚ıË˘I˚ÍI˚-
Í˙˚Ï.
lllll ÑÛÌÂÈ I˝˚ı¸˝-I˝-
˚ÍI˘.
lllll Ö·„˙˝ÎÂÈÏ˝, ÎÂÈ Í˙˚Ô-
˘Ó˘I.
lllll Ü¸˝ ˘ı¸˝Ï Ë ÎI˚-
ÍIÛ˝˘.

Ебгъэлеймэ,
лей къыпщощI

Ãóãúý

КъэкIыгъэцIэхэр

b/ãA=ø..ì , 3=“.!
   ЗыпэтщI щымыIэу фIыуэ

тлъагъу, дызэрыгушхуэ ди

нэхъыжьыфIым, анэу щы-

Iэм я нэхъ IэфIым, анэшхуэ

гу щабэм, жьыми щIэми ди

чэнджэщэгъу, ущиякIуэ

Iумахуэм уи махуэшхуэм-

кIэ дынохъуэхъу узынша-

гъэ быдэ, дэрэжэгъуэ мы-

кIуэщI уиIэну Тхьэм жиIэ!

Укъэзыухъуреихьхэр къыб-

дэгушхуэу, гуфIэгъуэр уи

жьэгу имыкIыу, уи бынхэм-

рэ абыхэм къатепщIыкIы-

жахэмрэ я ехъулIэныгъэм,

насыпым уи лъэр нэхъри

жан ищIрэ жьыгъэр къып-

Лэскэн куейм хыхьэ Хьэтуей къуажэм щыпсэу

Гупсешэ ФатIимэт Зэчрей и пхъур къыщалъхуа

махуэщ, и ныбжьыр илъэс 80 ирокъури, дохъуэхъу

щIэмыхьэу нобэ бгъэлъапIэ илъэс 80-м адэкIи къыпищэ-

ну ди гуапэщи, куэдрэ Тхьэм ди япэ уригъэт!

Уи пщыпхъу Зое, уи къуэхэу Русланрэ Хьэсэнбийрэ, уи

нысэхэу ХьэIишэтрэ Оксанэрэ, уипхъухэу Равидэрэ

Марьянэрэ, уи малъхъэхэу Володя, Мартуз,

уи къуэрылъху-пхъурылъхухэр.

псори зыхэпщIэу куэдрэ укъытхэтыну ди гуапэщ. Ди

ущиякIуэ, чэнджэщакIуэ, гъэсакIуэ Iумахуэм Тхьэм

фIыгъуэ ин къыббгъэдилъхьэ.

Уи унагъуэр.

Налшык къалэ дэт сабий сад № 73-м и гъэсакIуэ

Дадэ Оксанэ Олег и пхъур шыщхьэIум и 12-р

къыщалъхуа махуэщи, дохъуэхъу

Сыт щыгъуэ бзылъхугъэр сэмэгурабгъумкIэ щыувыр?
ttttt ЦIыху гуп зэхэсым нэхъыжь
къахыхьэрэ е здыблэкIым сэлам
къарихамэ, псори мэтэджри
фIэхъусым и жэуапыр ятыж.
ttttt ГуфIэгъуэ Iэнэм бгъэдэсхэм «Гуп ма-
хуэ-апщий» жиIэу къахыхьаIамэ, Iэнэм
и нэхъыжьым фIэкIа къэмынэу мыд-
рейхэр къотэджри сэламыр къыIах.
КъыщIыхьам гуп махуэбжьэ ират. Ар
къэтэджахэм нэхърэ нэхъыжьмэ,
бжьэм хэIубу е ефэу къезытам ираты-
жыхукIэ зыри тIысыжыркъым.
ttttt  Нэщхъеягъуэм и деж гупым къахы-
хьар нэхъыжьмэ, псори мэтэдж, зыри
къэмынэу. КъэкIуам нэхърэ нэхъыжь
яхэсмэ, абыхэм зыкъаIэткъым е къэ-
тэдж хуэдэу зыщIу загъэхъей.
ttttt Нэхъыжь и гъуэгу зэпаупщIыркъым,
нэхъыжь кIэлъыджэркъым, атIэ лъэ-
щIохьэри, зэпэзанщIэ хъууэ гу къылъи-
та нэужь, зыхуеймкIэ йоупщI.

ttttt  Зэгъусэу къыщакIухькIэ, тIу
фIэкI мыхъумэ, нэхъыжьыр
ижьырабгъумкIэ щытщ, ауэ щы

е нэхъыбэ щыхъум деж гупым и нэхъы-
жьым ныбжькIэ къызэрызэкIэлъы-
кIуэкIэ адрейхэр и сэмэгурабгъукIэ къо-
уври, нэхъыщIэ дыдэр нэхъыжьым и
ижьырабгъум мэув.
ttttt Бзылъхугъэр я щхьэгъусэу щытмэ, сэ-
мэгурабгъумкIэ мэув, мыдрейхэм сыт
щыгъуи ижьырабгъур ират.
ttttt НэхъыщIэм я Iэр япэу яшийуэ нэхъы-
жьым сэлам ирахыркъым. Нэхъыжьым
и Iэр къишиямэ, ар щабэу, Iэдэбу яубы-
ду аращ.
ttttt Хъыджэбз цIыкIухэр пэгун нэщIкIэ
уэрамым нэхъыжь гуэр щахуэзамэ, ар
Iубауэ ягъэув. Езыхэр зыIущIам я сэмэ-
гурабгъур хуэгъэзауэ, я щхьэр мащIэу
гъэщхъауэ мэуври, къахуэзар блэкIыху
щытщ.

   ПщIэ зыхуэтщI, фIыуэ тлъагъу адэ-анэ лъапIэм, адэш-

хуэ-анэшхуэ гумащIэм, нэхъыжь Iумахуэхэм дыныво-

хъуэхъу! Фи узыншагъэр быдэу, гукъыдэжымрэ дэрэ-

жэгъуэмрэ фи Iэпэгъуу фыкъызэдэгъуэгурыкIуэну,

иджыри куэдрэ фыкъытщхьэщытыну, фи яку илъ хабзэр,

нэмысыр, цIыхугъэр  щапхъэ зыхуэхъун щIэблэ фыщы-

мыщIэну дыфхуохъуахъуэ.

Фипхъу Маринэрэ фи малъхъэ Ахьмэдрэ,

фи пхъурылъхухэу Муратрэ Марьянэрэ.

Зеикъуэ къуажэм щыщ Пщыгъуэтыжхэ Хьэбасрэ

Мэремрэ зэрызэдэпсэурэ илъэс 50 ирокъури, дохъуэхъу

